
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 45 
 

ᐅᓪᓗᑐᐃᓐᓇᖅ, ᔫᓂ 1, 2012 
 

 

ᖁᑉᐱᕐᓂᓖᑦ 2579ᒥᒃ 2605ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 1, 2012 

ᒪᓕᒐᓕᐅᖅᑎᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᐳᑦ 9:01ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑎ. ᒥᔅᑕ ᑕᑉᑑᓇ ᑐᒃᓯᐊᖁᓪᓗᒍ 

ᐊᐱᕆᒍᒪᔭᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ.. 

ᐅᓪᓛᒃᑯᑦ ᐃᓘᓐᓇᓯ. ᑲᑎᒪᔾᔪᑎᔅᓴᑎᓐᓅᕐᓗᑕ 2, 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐊᖏᕐᕋᖃᖏᑦᑐᓄᑦ, ᒥᓂᔅᑕ ᐃᐊᓪ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᑐᓐᖓᓱᕝᕕᒃ ᐊᑐᐊᒐᖅ ᐊᒻᒪᓗ 

ᐃᑲᔫᑕᐅᔭᕆᐊᓕᑦ ᕿᒫᕕᓐᓄᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒫᓐᓇ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒃᑲᕈᒪᕙᒃᑲ ᐱᔾᔪᑎᐅᔪᑦ ᓄᓇᕗᒻᒥ 

ᐊᑐᖅᑕᐅᒐᔪᒃᑐᖅ ᑕᑯᒃᓴᐅᖏᑦᑐᖅ ᐊᒻᒪᓗ  

ᐃᓱᒪᒋᕙᓐᖏᑕᕗᑦ. ᐅᖃᖅᑎ, ᐅᖃᐅᓯᖃᖅᑐᖓ 

ᑕᐃᒃᑯᐊ ᐊᖏᕐᕋᖃᖏᑦᑎᐊᒻᒪᕆᑦᑐᖅᑕᖃᕐᒪᑦ 1,200 

ᓄᓇᕗᒻᒥᐅᑦ ᓇᓗᓇᐃᖅᑕᐅᔪᑦ 2010ᒥ ᓄᓇᕗᒻᒥ 

ᐃᒡᓗᒃᓴᖃᖅᑐᑦ ᐊᐱᖅᑯᑕᐅᑎᓪᓗᒋᑦ 

ᐊᖏᕐᕋᖃᖏᑦᑎᐊᒻᒪᕆᒻᒪᑕ. 

 

ᐅᖃᖅᑎ, ᒪᓕᒐᓕᐅᖅᑎᐅᖃᑕᐅᓪᓗᖓ ᐃᖃᓗᐃᑦ 

ᐱᖓᓐᓇᖓᓄᑦ ᐅᐱᒍᓱᑉᐳᖓ ᐅᖃᕆᐊᔅᓴᖅ 

ᐃᖃᓗᖕᓂ ᑖᒃᑯᐊᓗ ᐊᖏᕐᕋᖃᖏᑦᑐᑦ 

ᐅᐸᒐᒃᓴᖃᑦᑎᑕᐅᒻᒪᑕ ᐃᓚᖏᑦ. 

ᒫᓐᓇᕋᑖᖑᓚᐅᖅᑐᖅ ᐳᓛᕆᐊᓚᐅᕋᒃᑯ ᐅᖂᑕᖅ 

ᐊᖑᑎᑦ ᐊᖏᕐᕋᖃᖏᑦᑐᒃᑯᕕᖓ ᐊᒻᒪᓗ ᓯᕗᒧᑦ 

ᐊᕐᓇᐃᑦ ᓱᕈᓯᓪᓗ ᐊᖏᕐᕋᖃᖏᑦᑐᓄᑦ 

ᓇᔪᖃᑦᑕᖅᑕᖓ ᐃᖃᓗᖕᓂ. ᑕᑯᔭᕆᐅᑦᑎᐊᓚᐅᕐᕋᒪ 

ᑖᒃᑯᓂᖓ, ᐅᖃᖅᑎ, ᑕᑯᔭᕆᐅᖅᑎᓪᓗᖓ 

ᓯᕗᒧᐊᑉᐸᓪᓕᐊᔪᓂᒃ ᐊᒃᓱᕉᑎᒋᔭᐅᔪᓂᓪᓗ 

ᓵᖓᔭᐅᔪᓂᒃ ᑕᐃᒃᑯᓄᖓ ᓇᔪᒐᐅᔪᓂᒃ. 

 

ᑎᓕᐅᕆᕗᖓ ᐃᓘᓇᖏᓐᓂᒃ 

ᒪᓕᒐᓕᐅᖅᑎᐅᖃᑎᓐᓂᒃ ᐃᕝᕕᓪᓗ, ᐅᖃᖅᑎ, 

ᑕᑯᔭᖅᑐᖁᓪᓗᑎᑦ ᐃᖅᑲᓇᐃᔭᖅᑕᐅᑦᑎᐊᖅᑐᐊᓗᒻᒥᒃ 

ᐊᒃᓱᕈᓐᓇᖅᑑᓪᓗᑎᓪᓗ ᐊᖏᕐᕋᖃᖏᑐᒃᑯᕕᑦ 

ᐊᑑᑎᖃᓪᓚᕆᒻᒪᑕ ᑕᒫᓂ. 

ᑕᐃᒪᓕ ᐱᓕᕆᑦᑎᐊᕋᓱᒃᑐᕕᓂᐅᒐᓗᐊᑦ 

ᐃᑲᔪᖅᑐᖅᑕᐅᑦᑎᐊᖅᓯᒪᔫᒐᓗᐊᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓂᑦ. ᐅᖃᖅᑎ, ᑖᒃᑯᐊ 

ᖄᖏᓐᓇᑯᓗᐊᒍᑦ ᐃᑲᔪᖅᑐᐃᒻᒪᑕ 

ᐊᑐᖅᑕᐅᔭᕆᐊᖃᖅᑑᒐᓗᐊᓂᒃ ᐊᖏᕐᕋᖃᖏᑦᑐᓄᑦ. 

 

ᐅᖃᖅᑎ, ᑎᒥᐅᔪᑦ ᓲᕐᓗ ᑕᐃᒪᓐᓇᐃᑦᑐᑦ ᓲᕐᓗ 

ᓂᕿᓂᒃ ᓄᐊᑦᓯᕕᒃ ᓄᓇᕗᒻᒥ ᐊᒻᒪ 

ᖃᔪᖅᑐᕐᕕᐅᖃᑦᑕᖅᑐᑦ ᓂᕆᔭᖅᑐᕐᕕᐅᕙᑦᑐᑦ ᐊᒻᒪ 

ᑐᑭᓯᒋᐊᕐᕕᒃ ᑲᑐᔾᔨᖃᑎᒋᑦ ᐅᐸᑦᑕᐅᖃᑦᑕᖅᑐᑦ 

ᑕᐃᓐᓇ ᐊᑭᓕᖅᓱᖅᑕᐅᖏᑦᑐᓄᑦ ᑲᑎᒪᔨᓄᑦ 

ᐊᐅᓚᑕᐅᔪᑦ ᐊᒻᒪ ᐃᖅᑲᓇᐃᔭᖅᑎᑭᒃᓴᖅᑐᑎᒃ. 

ᑮᓇᐅᔭᐅᓂᒃ ᒐᕙᒪᒃᑯᓃᓐᖔᖅᑐᓂᒃ ᑖᒃᑯᐊ 

ᐊᒥᒐᖅᓯᖃᑦᑕᕐᒪᑕ ᓄᓇᓕᓕᒫᖅ, ᐅᖃᖅᑎ, 

ᐱᓕᕆᖃᑎᒌᒋᐊᖃᕋᓗᐊᕐᒪᑕ ᑭᓐᖒᒪᔭᐅᔪᓂᒃ. 

 

ᑕᕝᕗᖓ ᐃᓱᓕᓪᓗᒍ ᐅᖃᖅᑎ, ᑎᑎᖅᑲᓂᒃ 

ᐊᐅᓪᓚᖅᑎᑦᑎᖃᑦᑕᓂᐊᖅᑐᖓ ᐃᖃᓗᖕᓂ  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᖕᒥᓂᖃᖅᑐᓄᑦ ᑐᒃᓯᕋᕐᕕᒋᓗᒋᑦ 

ᐃᑲᔪᖅᑐᐃᖁᓪᓗᒋᑦ ᑕᐃᒃᑯᐊ 

ᐊᑭᑭᓐᓂᖅᓴᐅᓕᕈᓐᓇᕐᓂᐊᕐᒪᑕ ᑕᐃᒃᑯᓄᖓ 

ᓇᔪᒐᐅᔪᑦ ᐊᖏᕐᕋᖃᖏᑦᑐᓄᑦ. 

 

ᓂᕆᐅᑦᑐᖓᓕ, ᐅᖃᖅᑎ, ᓄᓇᓕᖕᒥ ᑕᕝᕙᓂ 

ᓇᖕᒥᓂᖃᖅᑐᑦ ᑲᑐᔾᔨᖃᑎᒌᓪᓗᑎᒃ 

ᐃᑲᔪᖅᑐᐃᔾᔪᑎᓂᒃ ᐱᔨᑦᑎᖁᓪᓗᒋᑦ 

ᐊᑭᑦᑐᖅᐸᓪᓕᐊᑐᐃᓐᓇᓕᕐᒪᑦ ᑕᒪᓐᓇ 

ᐊᖏᕐᕋᖃᖏᑦᑐᒃᑯᕕᒃ ᐊᐅᓚᑕᐅᑎᓪᓗᒍ. ᐅᖃᖅᑎ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᕗᑦ 

ᒪᕐᕉᓐᓂᒃ ᐊᖏᕐᕋᖃᖏᑦᑐᒃᑯᕖᓐᓂᒃ ᓄᓇᕗᒻᒦᑦᑐᓂᒃ, 

ᑖᒃᑯᑑᓪᓗᑎᓪᓗ. ᑭᓯᐊᓂ ᐅᖃᖅᑎᑦᑎᔨ, 

ᐊᖏᕐᕋᖃᖏᑦᑐᑦ ᐃᖃᓗᖕᓂ ᑕᒫᓂᑐᐊᖅ 

ᐱᓐᖏᒻᒪᑕ ᐊᓯᖏᑦᑕᐅᖅ ᓄᓇᓕᐅᔪᑦ 

ᐃᑲᔪᖅᑐᖁᓪᓗᒋᑦ ᐊᖏᕐᕋᖃᖏᑦᑐᒃᑯᕕᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑦᓯᓯᒪᓕᕐᒪᑕ 

ᑐᓐᖓᓱᕝᕕᒃ ᐊᑐᐊᒐᖅ. ᒪᓕᒐᓕᐅᖅᑎᐅᖃᑎᒃᑲ 

ᑎᓕᔪᒪᔭᒃᑲ ᐅᖃᖅᑎᑦᑎᔨ, ᑐᓴᖅᑎᑦᓯᖁᓪᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕐᕕᖏᓐᓂ 

ᓂᕈᐊᖅᑕᐅᕕᒋᓯᒪᔭᖓᑕ ᐃᓗᐊᓂ ᑕᐃᒪᓐᓇ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ 

ᒥᔅᑕ ᐋᕆᐊᒃ. 

ᐊᕙᑎᓕᕆᓂᕐᒧᑦ ᐱᓇᓱᐊᕈᓯᒃ 2012-ᒥ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. (ᑐᓵᔨᒃᑰᕈᓐᓃᖅᐳᖅ) 

ᐅᓪᓛᑰᖅᐸᒃᑲ ᑲᖏᖅᑐᒑᐱᒻᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ ᐊᒻᒪᑦᑕᐅᖅ ᔨᒥ. 

 

(ᑐᓵᔨᑎᒍᑦ) ᐅᖃᖅᑎ, ᔫᓂ 3-ᒥᑦ 9-ᒧᑦ ᑕᐃᒃᑯᐊ 

ᑲᓇᑕᓕᒫᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᐅᓂᐊᕐᒪᑦ 

ᓴᖅᑭᑦᑎᓗᑎᒃ ᐅᔾᔨᕈᓱᑉᐸᓪᓕᐊᓂᕐᒥᒃ ᓄᓇᑦᑎᓐᓂ 

ᑕᒪᒃᑯᐊ ᐃᓕᑦᓯᓐᓄᑦ ᐅᖃᐅᑕᐅᓛᕐᓗᑎᒃ 

ᐱᓕᕆᕕᑦᑎᓐᓂ ᑲᒪᒋᔭᐅᔪᑦ. 

ᖃᐅᔨᒪᔪᔅᓴᐅᔪᓯ ᐃᓄᐃᑦ ᓄᖒᑦᑎᕙᓪᓕᐊᓇᑎᒃ 

ᐆᒪᔪᓂᒃ ᐊᕐᕌᒍᒐᓵᓗᓐᓄᑦ ᐃᓅᓯᒪᓕᕐᒪᑕ 

ᓄᓇᕗᒻᒥᐅᓪᓗ ᑖᑦᓱᒥᖓ ᐱᖅᑯᓯᑐᖃᕐᒥᒃ 

ᐊᑐᖃᑦᑕᕐᒪᑕ ᐅᐱᒍᓱᓐᓂᕐᒥᒃ ᐸᖅᑭᓴᖅᓱᑎᓪᓗ 

ᐊᕙᑎᖏᓐᓂ ᓯᓚᒥ. ᐊᕙᑎᓕᕆᔨᒃᑯᑦ ᐊᕙᑎᒥᒃ 

ᑲᒪᑦᑎᐊᓂᕐᒥᑦ ᐱᓕᕆᐊᖃᖃᑦᑕᖅᑐᑦ 

ᑐᓐᖓᕕᒋᔭᐅᓪᓗᓂ ᒪᓕᒐᕆᔭᐅᔪᖅ ᑖᓐᓇ 

ᑲᔪᖏᖅᓴᐅᑕᐅᖃᑦᑕᖅᑐᖅ ᐊᕙᑎᕗᑦ 

ᐊᑐᖅᑕᐅᑦᑎᐊᖁᓪᓗᒍ. 

 

ᐊᕐᕌᒍᕆᔭᑦᑎᓐᓂ ᐱᓇᓱᐊᕈᓯᕆᔭᖓ 

ᐊᕙᑎᓕᕆᓂᕐᒧᑦ ᑕᐃᔭᐃᔪᖅ “ᐆᒪᖅᑯᑎᓅᖅᑐᓂᒃ 

ᐊᑐᓐᖏᖔᕐᓗᓂ ᑭᓯᐊᓂ ᓄᓇᒦᓐᖔᖅᑐᓂᒃ.” 

ᑖᒃᑯᓂᖓ ᑎᓕᐅᕆᔾᔪᑎᕗᒍᑦ ᓄᓇᕗᒻᒥᐅᓂᒃ 

ᐊᑐᑦᑎᐊᓂᕐᒥᒃ. 

 

ᑕᒪᒃᑯᓂᖓ ᐅᓂᒃᑲᐅᓯᖃᖃᑦᑕᕐᓗᑎᒃ 

ᑕᕐᕆᔭᒐᒃᓴᓕᐅᖃᑦᑕᖅᖢᑎᒃ ᐃᓐᓇᓪᓗ ᒪᒃᑯᑐᓪᓗ 

ᐅᓂᒃᑳᑲᑕᑦᑎᓪᓗᒋᑦ ᓴᐳᒻᒥᔭᐅᖁᓪᓗᒋᑦ ᐊᕙᑎᕗᑦ 

ᐊᒻᒪᓗᑦᑕᐅᖅ ᐊᓯᔾᔨᖅᐸᓪᓕᐊᔪᖅ ᓄᓇᕗᒻᒥ 

ᑕᑯᔭᐅᖃᑦᑕᖅᑐᑦ. ᑖᒃᑯᐊ ᑕᕐᕆᔭᒐᔅᓴᐅᔪᑦ 

ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐱᓕᕆᕕᑦᑕ 

ᑐᑭᓯᒋᐊᕐᕕᖁᑎᖓᒍᑦ ᖃᕋᓴᐅᔭᒃᑯᑦ ᐃᓘᓐᓇᖏᓐᓄᑦ 

ᑕᑯᔭᐅᔪᓐᓇᓂᐊᕐᒪᑦ. ᑐᕌᒐᒃᓴᕆᔭᖓᓕ ᑖᒃᑯᐊ 

ᑐᓱᓕᖅᑎᑦᑎᓇᓱᓪᓗᑎᒃ ᐃᓄᓐᓂᒃ ᑕᐃᒪᓐᓇ 

ᐅᐱᒍᓱᓕᑦᑎᐊᓂᐊᕐᒪᑕ ᐊᕙᑎᒥᓐᓂᒃ ᐊᒻᒪᓗᑦᑕᐅᖅ 

ᐱᖅᑯᓯᑐᖃᕐᓂᒃ. ᑕᒪᒃᑯᐊ 

ᐃᑲᔪᖅᓱᐃᔾᔪᑕᐅᔪᓐᓇᓂᐊᕐᒪᑕ ᓄᓇᒥᒃ 

ᑲᒪᑦᑎᐊᓂᕐᒧᑦ. 

 

ᐃᓚᒋᓪᓗᓂᐅᒃ ᐱᓇᓱᐊᕈᓯᖅ ᐊᕙᑎᓕᕆᓂᕐᒧᑦ 

ᐅᔾᔨᕈᓱᓐᓂᕐᒥᒃ ᐱᓕᕆᕕᕗᑦ ᑖᒃᑯᓂᖓ 

ᓄᓇᕘᓕᒫᑦᑎᐊᒥ ᐃᒋᑦᑎᐅᖃᐃᑦᑕᐃᓕᒪᓂᕐᒧᑦ 

ᓴᓂᕐᓂᒃ ᑕᒪᐅᓐᖓᑐᐃᓐᓇᖅ 

ᐊᔭᐅᖅᑐᐃᔾᔪᑎᖃᓂᐊᕐᒪᑕ ᑖᒃᑯᓂᖓᓗ ᑎᒥᐅᔪᓂᒃ 

ᐱᓕᕆᖃᑎᖃᖅᑐᒍᑦ ᐊᓯᖏᓐᓂᓪᓗ ᐱᓕᕆᕕᐅᔪᓂᒃ 

ᓄᓇᓕᓐᓂ ᓴᓗᒻᒪᖅᓴᐃᔾᔪᑕᐅᓛᖅᑐᓂᒃ ᓄᓇᕗᑦ 

ᐃᓗᐊᓂ. ᐱᓕᕆᕝᕕᐅᔪᖅ ᑖᓐᓇ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᐱᖃᐅᕐᒥᔪᖅ ᑖᒃᑯᐊ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᓕᓐᓂᐊᕐᕕᓐᓂᒃ, 

ᓄᓇᓕᓐᓂᓗ ᑮᓇᐅᔾᔭᒃᓵᕋᓱᐊᖃᖏᑦᑐᑦ ᑎᒥᐅᔪᑦ 

ᑲᔪᖏᖅᓱᐃᔾᔪᑎᖃᖅᑐᑦ ᐊᕙᑎᒥᒃ ᑲᒪᑦᑎᐊᓂᕐᒧᑦ 

ᓯᕗᒃᑲᑕᖅᑎᐅᓂᕐᒥᒃ ᐊᕐᕌᒍᑕᒫᓕᒫᓪᓗ. 

ᐅᖃᖅᑎ, ᐅᑉᐱᕈᓱᑉᐳᖓ ᐃᓕᓐᓂᐊᖅᑐᓕᕆᓂᖅ 

ᖃᐅᔨᒪᑎᑦᑎᓂᕐᓗ ᐅᔾᔨᕈᓱᑉᐹᓕᖅᑎᑦᑎᓂᖅ 

ᓄᓇᕗᒻᒥ ᑖᒃᑯᐊ ᐊᕙᑎᒥᒃ 

ᐸᖅᑭᑦᑎᐊᕈᑎᐅᔪᓐᓇᕐᓂᐊᕐᒪᑕ. ᐊᖏᖅᓯᒪᓂᕗᑦ 

ᒪᓕᓪᓗᒋᑦ ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑕ 

ᑕᖅᑲᒃᑯᓂᖓ ᐱᓕᕆᕕᕗᑦ ᓯᕗᒧᐊᑉᐸᓕᐊᓪᓚᕆᑦᑐᖅ 

ᐊᕗᖓᐅᔨᕙᓪᓕᐊᔪᓂᒃ ᓄᖒᑦᑎᕙᓪᓕᐊᖁᓇᒋᑦ 

ᐊᕙᑎᒥᐅᑕᓂᒃ ᓄᓇᕗᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᖃᒃ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ ᒥᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 153 - 3(3): ᐃᒡᓗᐃᑦ 

ᐊᑭᑐᓗᐊᖅᑑᕗᑦ ᐃᖃᓗᓐᓂ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᓪᓗᖅᑐᒥᐅᑦ ᐅᓪᓛᑰᑉᐸᒃᑲ 

ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑎ, 

ᑐᓴᖅᓯᒪᔪᔅᓴᐅᒐᑦᓯ ᐱᕙᓪᓕᐊᔪᒃᑯᑦ ᑲᓇᑕᒥ 

ᐃᒡᓗᓕᕆᔨᕐᔪᐊᑯᖏᑦ ᐅᖃᖅᑐᕕᓂᐅᑎᓪᓗᒋᑦ 

ᐃᒪᓐᓇ ᐃᒡᓗᐃᑦ ᐊᑭᑐᓗᐊᖅᑕᐃᓕᒪᓂᖏᓐᓄᑦ 

ᑖᓐᓇ ᐊᔪᕐᓇᖏᓐᓂᖅᓴᖅ ᐱᔭᕐᓂᓂᖅᓴᖅ 

ᐃᖃᓗᖕᓂ ᐃᖅᑲᓇᐃᔭᖅᑐᓄᑦ. 

 

ᐅᖃᖅᑎ, ᐊᖏᖃᑎᒋᓐᖏᓇᑦᑎᒍ ᑖᓐᓇ 

ᕿᒥᕐᕈᓇᑦᑕᐅᔪᖅ ᐃᖃᓗᖕᓂᒎᖅ ᐃᒡᓗᐃᑦ 

ᑐᑭᓯᓂᕐᓗᒃᑕᐅᓯᒪᒻᒪᑕ ᐊᑭᖏᑦ ᐱᔾᔪᑎᒋᓪᓗᒋᑦ. 

ᐅᖃᖅᑎ, ᐅᖃᖅᐳᖓ ᑖᒃᑯᐊ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᑐᑭᖓ 

ᐊᑭᑐᓗᐊᖅᑕᐃᓕᒪᑎᑦᑎᓂᕐᒧᑦ ᐊᑭᖏᑦ ᓲᕐᓗ ᐃᒡᓘᑉ 

ᐱᖃᓯᐅᔾᔨᓯᒪᓪᓗᓂ ᐃᒡᓗᒥᒃ ᓇᒻᒥᓂᖅᑖᕈᑎᖓ 

ᑖᒃᓯᖏᑦ ᐃᑯᒻᒪᖅᑯᑎᖏᓐᓄᑦ, ᐆᒪᖅᑯᑎᖏᓐᓄᑦ 

32%ᖓᓂᒃ ᐅᖓᑖᓅᕆᐊᖃᖏᑦᑐᖅ 

ᑮᓇᐅᔾᔭᔅᓵᕆᔭᐅᔪᖅ ᐊᖏᕐᕋᕆᔭᐅᔪᒥᒃ. 

ᑕᐃᒪᐃᑎᓪᓗᒍ, ᐅᖃᖅᑎᑦᑎᔨ, ᓂᐅᕕᖅᑕᐅᑎᓪᓗᒍ 

ᑖᓐᓇ ᐃᒡᓘᑉ ᐊᑭᖓ ᐊᑐᖅᑕᐅᓗᓂ 

ᖃᐅᔨᔾᔪᑕᐅᔪᓐᓇᖏᒻᒪᑦ. 

 

ᐅᖃᖅᑎ, ᑖᒃᑯᐊ ᑎᓴᒪᐃᕋᓪᓗᐊᖅᖢᒍᒎᖅ 

ᐊᑭᑐᓂᖅᓴᐅᔪᖅ ᑮᓇᐅᔾᔭᔅᓵᕆᔭᐅᔪᓂᒃ ᑲᓇᑕᓕᒫᒥ. 

7-ᑕᐃᖅᓱᖅᑐᒍᓘᓐᓃᑦ ᐊᑭᑐᓂᖅᓴᐅᔪᖅ 

ᑮᓇᐅᔾᔭᔅᓵᖓᓂᒃ. ᑭᓯᐊᓂ ᑕᐃᒪᓐᓇᐃᑦᑐᓂᒃ 

ᕿᒥᕐᕈᓇᑦᑐᑦ ᐃᖃᓗᐃᑦ ᓄᓇᕗᒻᒥ ᑕᐃᒪᓐᓇ 

ᐃᒡᓗᓂᒃ ᓂᐅᕐᕈᑎᖃᖃᑦᑕᖅᑐᑑᖃᑦᑕᕐᒪᑦ ᓲᕐᓗ 

ᑐᕌᓐᑐᒥᐅᑦ ᐊᔾᔨᒋᖏᒻᒪᒍ. 

 

ᐅᖃᖅᑎ, ᑖᒃᑯᐊ ᓰᕖᓰᒃᑯᓐᓂᑦ ᑕᐃᔭᐅᓯᒪᔪᑦ 

ᐅᖃᐅᓯᖃᖅᓯᒪᒻᒪᑕ ᓂᐅᕕᖅᑕᐅᔫᑉ ᐊᑭᖏᓐᓂᒃ 

ᐊᐅᓚᑕᐅᓂᖏᓐᓄᑦ ᐊᑭᓕᖅᓱᕆᐊᖃᑦᑕᓄᓪᓗ 

ᐱᑕᖃᕐᓇᑎᒃ. ᐅᖃᖅᑎ, ᐊᑭᑐᔪᐊᓘᒻᒪᑕ 

ᐆᒪᖅᑯᑎᖏᑦ ᐊᑭᑐᓂᖅᓴᐅᒻᒪᑕ ᑲᓇᑕᒥᐅᓂᒃ. ᓲᕐᓗ 

ᐃᖃᓗᖕᒥᐅᑦ ᑮᓇᐅᔾᔭᔅᓴᓂᑭᓐᓂᖅᓴᐅᓪᓗᑎᒃ 

ᓂᐅᕕᕈᑎᔅᓴᐅᔪᒥᒃ ᓇᒻᒥᓂᖅᑖᕈᑎᔅᓴᒧᑦ ᐃᒡᓗᒧᑦ.  

 

ᐅᖃᖅᑎ, ᐃᓕᓴᖅᓯᔪᒍᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᔭᖏᑦ ᖁᔭᒋᔭᕋᓗᐊᕗᑦ ᑕᐃᒪᓐᓇᐃᑦᑐᓂᒃ 

ᑐᓴᒐᔅᓴᓂᒃ ᐋᖅᑭᒃᓱᐃᑎᓪᓗᒋᑦ ᐊᑦᑐᖅᑕᐅᓯᒪᔪᓄᑦ 

ᐊᑐᐊᒐᓕᐅᕐᓂᐊᕐᒪᑕ ᐱᓕᕆᐊᔅᓴᓄᓪᓗ ᑮᓇᐅᔭᓂᒃ 

ᐊᑐᕐᓗᑎᒃ ᑕᒪᒃᑯᓄᖓ ᓂᐅᕕᕐᓂᕐᒧᑦ 

ᐃᓱᒪᓕᐅᕈᑎᖃᖃᑦᑕᓂᐊᕐᒪᑕ. 

 

ᐱᒻᒪᕆᐅᔪᑦ ᐃᖅᑲᐅᒪᓗᑕ ᑕᒪᒃᑯᓂᖓ 

ᑐᑭᓕᐅᕆᑎᓪᓗᑕ ᐆᑦᑐᕋᐃᖃᑦᑕᕐᓗᑕ ᓇᒻᒥᓂᖅ 

ᐊᑐᖅᑕᑎᓐᓂᒃ ᑕᒻᒪᖅᓯᒪᖃᑦᑕᓂᐊᖏᒻᒪᑕ. 

ᑕᐃᒪᓐᓇᐃᑦᑐᓂᒃ ᑐᓴᒐᔅᓴᓂᒃ ᐱᑕᖃᖅᑎᓪᓗᒍ, 

ᐅᖃᖅᑎ, ᑕᖅᑲᒃᑯᐊ ᐊᐃᕙᐅᑎᖃᕐᒪᑕ ᐃᒡᓘᑉ 

ᐊᑭᑐᓗᐊᓕᕐᓂᖏᓐᓂᒃ. ᑕᒪᓐᓇᑦᑕᐅᖅ 

ᐅᖃᐅᑕᐅᖁᓪᓗᒍ ᐊᒃᓱᕈᓐᓇᖅᑐᖅ ᐃᒡᓗᑭᔅᓴᕐᓂᖅ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᔅ ᐋᕆᐊᒃ. 

ᐊᖓᔪᖅᑳᑉ ᐅᖃᐅᓯᖓ 154 - 3(3): ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᐅᑉ ᐱᓇᓱᐊᕈᓯᐊ 

2012-ᒥ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᓪᓛᒃᑯᑦ. ᐅᖃᖅᑎᑦᑎᔨ, ᐅᓪᓗᒥ ᓇᓗᓇᐃᖅᓯᔪᒪᕗᖓ 

ᓂᕈᐊᖅᑕᐅᖃᑎᒋᓯᒪᔭᓐᓂᒃ ᑖᒃᑯᓂᖓ 

ᖃᓄᐃᒋᐊᖅᓯᒪᔪᓂᒃ ᐊᕐᕌᒍᑕᒫᑦ 

ᐱᓕᕆᐊᕆᔭᐅᕙᑦᑐᓂᒃ. ᓄᓇᕗᑦ ᑕᕝᕙᓂ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᕐᒥᒃ ᐱᓇᓱᐊᕈᓯᖃᕐᓂᖅ. ᑕᒪᑐᒪᓂ 

ᐊᕐᕌᒎᔪᒥ ᓄᓇᕗᑦ ᐃᓕᓐᓂᐊᕐᓂᓕᕆᓂᖅ 

ᐱᓇᓱᐊᕈᓯᖓ ᖁᕕᐊᓲᑎᖃᓚᐅᖅᐳᖅ ᐃᐳᕈ 23-ᒥᑦ 

ᐃᐳᕈ 27-ᒧᑦ ᑎᑭᒃᖢᒍ. ᐊᒻᒪᓗᒃᑕᐅᖅ ᑖᓐᓇ 

ᐃᓕᓐᓂᐊᕐᓂᖅ ᓇᒥᑐᐃᓐᓈᖅᐳᖅ ᑖᒃᓱᒥᖓ 

ᐅᖃᐅᓯᖅᑕᖃᖅᖢᓂ. ᐱᓕᕆᔪᒻᒪᕆᐅᓚᐅᖅᐳᑦ 

ᖃᓄᐃᓕᐅᖅᑕᐅᔪᓪᓗ ᐅᓄᖅᑐᑎᒃ ᑕᒪᑐᒪᓂ 

ᐱᓇᓱᐊᕈᓯᐅᔪᒥ.  
 

ᐅᖃᖅᑎᑦᑎᔨ, ᑕᐃᒫᒃ ᖁᕕᐊᓲᑎᒋᓪᓗᒍ ᑕᒪᓐᓇ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕈᓯᐅᔪᖅ ᑖᓐᓇ 

ᐱᓕᕆᕝᕕᒋᔭᕋ ᖃᐃᖁᔨᓯᒪᓚᐅᖅᐳᖅ ᐃᓕᓐᓂᐊᖅᑎᓂᒃ 

ᓴᓇᖁᔨᓪᓗᑎᒃ ᑕᕐᕆᔮᔅᓴᓂᒃ ᑕᒪᒃᑯᓄᖓ 

ᐃᑲᔫᑎᓯᒪᔪᓄᑦ ᐃᓕᓐᓂᐊᕐᓂᕆᔭᖓᓄᑦ ᓄᓇᓕᒻᒥᓐᓂ 

ᐊᒻᒪᓗᒃᑕᐅᖅ ᑕᐃᒃᑯᐊ ᐃᓕᓐᓂᐊᖅᑎᑦᑎᔨᐅᓚᐅᖅᑐᑦ 

ᑖᒃᑯᓂᖓ ᐃᓕᓴᐃᔨᖏᑦ ᐅᐱᒋᔪᒪᓪᓗᒋᑦ 

ᐃᓕᓐᓂᐊᕐᓚᐅᖅᑐᑦ ᐃᑲᔪᓚᐅᖅᑐᑦ 

ᐃᓕᓐᓂᐊᖅᑎᓪᓗᒋᑦ. ᑖᒃᑯᐊᓗ 15-ᖑᓚᐅᖅᑐᑦ 

ᑕᕐᕆᔭᐅᓯᓕᐅᖅᑐᑦ ᐊᒻᒪᑦᑕᐅᖅ ᑕᕝᕙᓐᖓᑦ 

ᓂᕈᐊᖅᑕᐅᓂᐊᖅᐳᑦ ᐱᑖᕐᓗᑎᓪᓗ ᑕᒪᒃᑯᓂᖓ 

ᖃᕋᓴᐅᔭᕋᓛᕐᒧᑦ ᐱᓕᕆᔾᔪᑎᓂᒃ Blackberry 

Playbook-ᒥᒃ ᐊᑎᖃᑦᑐᑦ ᑕᐃᒃᑯᐊ 

ᑐᓂᓯᔭᐅᓂᐊᖅᖢᑎᒃ.  
 

ᐊᒻᒪᓗᒃᑕᐅᖅ ᖁᕕᐊᓱᓚᐅᖅᐳᖓ ᑖᓐᓇ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕈᓯᐅᓚᐅᖅᑐᖅ 

ᑕᕐᕆᔭᐅᓯᓕᐅᖅᑐᑦ ᐱᒋᐊᕐᕕᒋᓚᐅᕐᒪᒍ ᑕᑉᐱᑲᓂ 

ᐊᖅᓴᕐᓂᑦ ᐃᓕᓐᓂᐊᕐᕕᒃ ᐃᖃᓗᖕᓂ. ᐃᓕᓐᓂᐊᖅtᓪᓗ 

ᑕᑉᐱᑲᓂ ᐊᖅᓴᕐᓂᕐᒥ ᖃᔅᓯᒐᓚᓐᓂᒃ ᐊᒃᓱᒻᒪᕆᐊᓗᒃ 

ᐃᑉᐱᓐᓇᖅᑐᓂᒃ ᑕᕐᕆᔭᐅᔅᓯᐅᓚᐅᕐᒪᑕ ᑕᒪᒃᑯᓂᖓ 

ᐃᓅᓯᑦᑎᓐᓄᑦ ᐊᑲᐅᓐᖏᓕᐅᕈᑎᐅᕙᒃᑐᓂᒡᓗ 

ᒪᒃᑯᒃᑐᓄᑦ ᐃᒃᐱᒋᔭᐅᓲᓂᒃ ᐱᔾᔪᑎᖃᖅᖢᑎᒃ, ᓲᕐᓗ 

ᒪᑯᓂᖓ ᑲᑉᐱᐊᓵᕆᖃᑦᑕᕐᓂᕐᒥᒃ ᐃᓅᓯᕐᒥᒃ 

ᑭᐱᓯᖃᑦᑕᕐᓂᖅ ᐊᒻᒪᓗᑦᑕᐅᖅ ᐋᖓᔮᕐᓇᖅᑐᓕᕆᓂᕐᒧᑦ 

ᑕᒪᒃᑯᓂᖓ ᑕᕐᕆᔭᐅᓯᐅᓚᐅᕐᒪᑕ. 
 

ᐅᖃᖅᑎᑦᑎᔨ, ᑖᓐᓇ 7-ᒋᓕᖅᑕᖓ ᐊᕐᕌᒍᑕᒫᑦ 

ᐱᔪᓐᓇᕐᓂᕐᒥᒃ ᑕᑯᒃᓴᐅᑎᑦᑎᓂᖅ ᐱᓚᐅᕆᕗᖅ, 

ᑖᓐᓇᐅᓚᐅᖅᑐᖅ ᑕᒪᑐᒪᓂᑦᑕᐅᖅ ᐱᓇᓱᐊᕈᓯᕐᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕈᓯᐅᑉ ᐃᓗᐊᓂ 

ᐱᓕᕆᔪᖃᓚᐅᕆᕗᖅ. ᑖᒃᑯᐊ ᐃᓕᓐᓂᐊᖅᑎᑦ  

ᐱᔪᓐᓇᖅᑕᒥᓐᓂᒃ ᑕᑯᒃᓴᕈᖅᑎᑦᑎᓪᓗᑎᒃ ᐊᒻᒪᓗᑦᑕᐅᖅ 

ᐅᐹᕆᓇᓱᐊᕐᓂᐊᖅᑕᒥᓐᓄᑦ ᐱᓕᕆᐊᕆᔪᒪᔭᒥᓐᓄᑦ 

ᐃᓚᖃᖅᑐᓂᒃ. 
 

ᐊᒻᒪᑦᑕᐅᖅ ᑭᖑᓪᓕᖅᐹᕆᓕᖅᑕᖓᓂᒃ ᑕᑉᐸᐅᓐᖓ 

ᖁᕕᐊᓱᒻᒪᕆᓚᐅᕆᕗᖓ ᐃᒡᓗᓕᒻᒧᑦ ᑕᐃᔅᓱᒪᓂ 

ᐱᓇᓱᐊᕈᓯᐅᑎᓪᓗᒍ ᑕᑉᐸᐅᓐᖓᕈᓐᓇᓚᐅᕋᒪ ᐊᒻᒪᓗ 

ᐊᒥᑦᑐᕐᒧᑦ ᒪᓕᒐᓕᐅᖅᑎ ᓗᐃ ᑕᐹᕐᔪᒃ 

ᐱᖃᑎᒋᓪᓗᒍ ᑐᓂᓯᓚᐅᖅᐳᒍᑦ 15-ᓂᒃ ᐃᓐᓇᕐᓂᒃ 

ᐃᓕᓴᕆᔭᐅᔾᔪᑎᒃᓴᓂᒃ ᐃᓄᐃᑦ 

ᐃᓅᓯᓕᕆᔨᓐᖑᖅᑐᓂᒃ ᑕᑉᐱᑲᓂ ᐃᓕᓐᓂᐊᕐᕕᖕᒥ. 

ᑖᓐᓇ ᐅᐱᓐᓇᖅᑐᒻᒪᕆᐅᓚᐅᖅᐳᖅ ᑖᒃᑯᓄᖓ 

ᐃᓐᓇᐅᔪᓄᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑐᑦ 

ᐃᖅᑲᓇᐃᔭᕐᓂᐊᓕᖅᑐᑦ. ᑕᒪᒃᑯᐊ ᓄᓇᕗᑦ 

ᐃᓕᓐᓂᐊᕐᕕᖏᑕ ᐃᓗᐊᓂ ᐃᑲᔪᖅᐹᓪᓕᖁᓪᓗᒋᑦ 

ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑕᐅᔪᒃᓴᓂᒃ. 
 

ᖁᔭᓕᔪᒪᒻᒪᕆᑉᐳᖓ, ᐅᖃᖅᑎᑦᑎᔨ, ᑖᒃᑯᓂᖓ 

ᐃᖅᑲᓇᐃᔭᖅᑎᓕᒫᓂᒃ ᐊᒻᒪᓗ ᐃᓕᓐᓂᐊᖅᑎᓂᒃ 

ᑕᒪᓐᓇ ᐊᐅᓚᑦᑎᐊᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐊᒃᓱᒻᒪᕆᒃᓗᒃ ᐅᓄᖅᑐᑦ 

ᓴᖅᑭᑦᑎᐊᓚᐅᖅᑐᑎᒃ ᑕᐃᔅᓱᒪᓂᐅᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᑕ ᐃᓕᖅᑯᓯᓕᕆᔨᒃᑯᓐᓄᑦ 

ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 155 - 3(3): ᓄᑖᖅ 

ᐅᖃᐅᓯᕗᑦ ᐸᕐᓇᐅᑎᐅᑉ ᓴᓇᔭᐅᕙᓪᓕᐊᓂᖓ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐊᕐᕌᓂᐅᓚᐅᖅᑐᖅ 

ᓴᖅᑭᖅᑎᔪᓐᓇᖅᑎᑕᐅᓐᖑᐊᖅᑕᑦᓯᓐᓇᓚᐅᕋᒪ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᓯᕗᓪᓕᖅᐹᒥᒃ ᐅᖃᐅᓯᕗᑦ 

ᐸᕐᓇᒃᑕᐅᓂᖓᓂᒃ, ᓄᓇᕗᑦ ᐅᖃᐅᓯᖏᓐᓄᑦ ᒪᓕᒐᖅ 

ᒪᓕᒃᑐᒍ. 
 

ᑕᒫᓂ ᐊᕐᕌᒍᓪᓗᐊᓐᖑᓚᐅᖅᑐᒥ ᐊᕐᕌᓂᐅᓚᐅᖅᑐᐃᓛᒃ 

ᑐᓵᑎᑕᐅᖃᑦᑕᓚᐅᖅᐳᒍᑦ ᐅᖃᓪᓚᕝᕕᐅᓪᓗᑕᓗ 

ᐊᒻᒪᑦᑕᐅᖅ 100ᓃᓪᓗᐊᖅᑐᓂᒃ ᑐᓴᖅᑎᑕᐅᓚᐅᖅᐳᒍᑦ. 

ᑖᒃᑯᐊ ᐃᒡᓕᕈᓱᒐᑎᒃ ᐅᕙᑦᑎᓐᓂᒃ 

ᐱᖃᑎᖃᕈᓐᓇᓚᐅᕐᒪᑕ ᐃᓱᒪᒋᔭᒥᓂᒃ 

ᓂᕆᐅᒋᔭᒥᓂᒡᓗ. ᑖᒃᑯᐊ ᓯᓚᑐᓂᖏᑦ ᒪᓕᒃᑐᒋᑦ ᑖᓐᓇ 

ᐊᑐᕋᓱᒃᑕᕗᑦ ᐱᒋᐊᕈᓐᓇᑦᑎᐊᓚᐅᖅᐸᕗᑦ. 
 

ᐅᖃᖅᑎᑦᑎᔨ, ᑖᓐᓇ ᒪᓕᑦᑐᒍ ᓄᓇᕗᑦᑖᓐᓂᕐᒧᑦ 

ᓈᓴᐅᑎᖓ 32 ᐃᓕᖅᑯᓯᓕᕆᔨᒃᑯᑦ 

ᐅᖃᖃᑎᖃᖅᓯᒪᕗᑦ ᐱᓕᕆᖃᑎᖃᖅᓯᒪᕗᑦ ᑖᒃᑯᓂᖓ 

ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᑦᑕᐅᖅ ᑎᓕᐅᕆᓂᖓ  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᑖᓐᓇ ᓄᑖᖅ 

ᐅᖃᐅᓯᕐᒧᑦ ᐸᕐᓇᓐᓂᖅ ᐱᓕᕆᐊᖑᓯᒪᕗᖅ. ᑕᐃᒪ 

ᐃᓕᓴᕆᔪᒪᒐᒃᑭᑦ ᖁᔭᒋᔪᒪᓪᓗᒋᑦ ᑖᒃᑯᐊ 

ᖃᐃᑦᑎᓂᕆᓚᐅᖅᑕᖏᑦ ᐃᑲᔪᕐᓂᕆᓚᐅᖅᑕᖓᓃᓛᒃ 

ᑕᒪᓐᓇ ᐱᓕᕆᐊᕆᑎᓪᓗᑎᒍ. ᐊᒻᒪᑦᑕᐅᖅ 

ᖁᔭᒋᑦᑎᐊᖅᐸᕗᑦ ᑭᒃᑯᓕᒫᑦ ᑕᒪᑐᒥᖓ ᐃᑲᔪᓚᐅᖅᑐᑦ 

ᑕᖅᑭᐅᓚᐅᖅᑐᓂ. 

 

ᐅᖃᖅᑎᑦᑎᔨ, ᑐᓴᖅᑎᑦᓯᔭᕆᐊᒃᓴᖅ ᖁᕕᐊᓱᒃᐳᖓ 

ᒪᓕᒐᓕᐅᖅᑎᐅᖃᑎᓐᓂᒃ ᑖᓐᓇ ᐅᖃᐅᓯᕗᒻᒧᑦ 

ᐸᕐᓇᐅᑎᐅᔪᖅ ᑕᑯᓇᒃᑕᐅᒃᑲᓐᓂᖅᑎᑕᐅᓯᒪᓐᓂᕐᒪᑦ 

ᐊᒻᒪᑦᑕᐅᖅ ᓯᕗᓪᓕᖅᐹᒥᒃ ᐊᖏᖅᑕᐅᓯᒪᓪᓗᓂ 

ᑖᒃᑯᓇᓐᖓᑦ ᓯᕗᓕᖅᑎᒃᑯᓐᓄᑦ. ᑕᕝᕙ ᑕᐃᒃᑯᓄᖓ 

ᑮᓇᐅᔭᓕᕆᔨᒃᑯᓐᓄᑦ ᑐᓂᔪᓐᓇᕐᓂᐊᓕᕋᑦᑎᒍ 

ᕿᒥᕐᕈᔭᐅᔪᓐᓇᕐᓗᓂ ᐊᒻᒪᑦᑕᐅᖅ ᖃᓄᖅ 

ᑮᓇᐅᔭᖃᑎᒋᔭᕆᐊᖃᕐᒪᖔᖅ 

ᐋᖅᑭᖅᑕᐅᕙᓪᓕᐊᒍᓐᓇᖅᓯᓂᐊᓕᕐᒪᑦ ᑖᓐᓇ 

ᑭᖑᕙᕆᐊᖅᑎᑦᓯᐊᕐᔪᓐᓂᐊᖅᑑᒐᓗᐊᖅ ᑕᐃᑦᓱᒥᖓ 

ᐸᕐᓈᕆᓚᐅᖅᑕᑦᑎᓐᓂᒃ ᑭᓯᐊᓂ ᓂᕆᐅᑦᑎᐊᖅᐳᒍᑦ 

ᑖᓐᓇ ᐅᖃᐅᓯᕗᒻᒧᑦ ᐸᕐᓇᐅᑎᐅᔪᖅ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑐᓇᓛᕆᐊᖓ ᐅᑭᐊᔅᓵᖑᔪᖅ 

ᑲᑎᒪᒃᑲᓐᓂᓕᕐᒥᒍᑦᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᐋᕆᐊᒃ. 

ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ, ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, 

ᒥᔅ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 247 - 3(3): 

ᐃᓅᒍᓐᓃᖃᑖᖅᑐᑦ ᐃᖃᓗᓐᓂ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᒻᒪᓗᑦᑕᐅᖅ ᐅᓪᓛᒃᑰᖅᐸᒃᑲ ᐃᖃᓗᐃᑦ ᑲᓇᓐᓇᖓᓂ 

ᓂᕈᐊᖅᑕᐅᕕᒋᓯᒪᔭᒃᑲ ᐊᒻᒪᓗ ᐋᑕᒥ ᐃᑦᑐᐊᑦᑎᐊᖅ 

ᐅᓪᓛᒃᑰᖅᐸᕋ ᐃᖅᑲᓇᐃᔭᖅᑎᒋᔭᕋ ᑕᐃᑲᓂ. 

 

ᐅᖃᖅᑎᑦᑎᔨ, ᐅᖃᕈᒪᔪᖓ ᑕᒪᑐᒪᓂ 

ᖃᖓᑦᑎᐊᖑᕋᑖᖅᑐᒥᓂᑦ ᐅᓄᖅᑐᒻᒪᕆᓐᓂᒃ ᑕᕝᕙᓂ 

ᓂᕈᐊᖅᑕᐅᕕᒋᓯᒪᔭᓐᓂᒃ ᐃᓅᔪᓐᓃᖅᑐᖃᕋᑖᕐᒪᑦ 

ᐃᖃᓗᖕᒥᐅᓂᒃ ᐊᒃᓱᒻᒪᕆᐊᓗᒃ 

ᐃᖃᓗᖕᒥᐅᓪᓚᕆᐅᓪᓗᑎᒃ ᐃᑲᔪᖅᓯᒪᔪᓂᑦ 

ᓯᕗᓂᑦᑎᓐᓂ ᑖᒃᑯᐊ ᐊᑎᖏᑦ ᐅᖃᕐᓂᐊᕋᒃᑭᑦ. 

 

ᔫ ᑎᑭᕕᒃ. ᑕᐃᒪ ᐃᓅᔪᓐᓃᓚᐅᕐᒥᒻᒪᑦ 

ᐊᒃᓱᒻᒪᕆᐊᓗᑦᑕᐅᖅ ᐃᖃᓗᖕᒥᐅᓂᑦ ᑕᐃᒪᓐᖓᓂᑦ 

ᐃᖃᓗᖕᒥᐅᑦ ᐊᖏᓪᓕᒋᐊᓕᖅᑎᓪᓗᒍ 

ᐃᓚᐅᓪᓚᕆᒃᓯᒪᔪᖅ. ᐊᒻᒪᓗ  

ᐃᓕᓐᓂᐊᖃᑦᑕᓚᐅᖅᓯᒪᔪᓕᒫᓂᑦ ᑕᕝᕙᓂ ᐅᑮᕕᖕᒥ 

ᖃᐅᔨᒪᔭᐅᔪᖅ ᐃᓕᓐᓂᐊᕐᕕᒻᒥᓗ ᑕᑉᐱᑲᓂ 

ᐊᑯᓂᐊᓗᒃ ᐃᓕᓐᓂᐊᖅᑎᐅᓚᐅᖅᖢᓂ. 

ᐅᖃᐅᓯᕆᔭᐃᓐᓇᕆᒐᓗᐊᕈᒃᑭᑦ 

ᐱᓕᕆᑦᑎᐊᕙᑦᑖᓗᒋᓚᐅᖅᓯᒪᔭᖏᑦ 

ᐊᑯᓂᐅᓗᐊᓕᒑᒐᒪ. 

 

ᐊᒻᒪᑦᑕᐅᖅ ᐅᓖᐱᑲ ᒍᐊᑕᓐ, ᑖᓐᓇᑦᑕᐅᖅ 

ᐊᒃᓱᒻᒪᕆᐊᓗᒃ ᐃᑲᔪᖅᓯᒪᔪᖅ ᓄᓇᕗᒻᒥᐅᓕᒫᓂᒃ. 

ᑕᑉᐱᑲᓂ ᑕᒻᒫᑎᕐᕕᖕᒥ ᐊᕐᕌᒍᒐᓴᕐᓂᒃ 

ᐃᖅᑲᓇᐃᔭᖅᑐᓂ ᑕᐃᒪ. ᐊᒻᒪᓗᑦᑕᐅᖅ 

ᐃᖃᓗᖕᒥᐅᓂᒃ ᐃᑲᔪᕋᓱᐃᓐᓇᖅᐸᒃᑭᓪᓗᓂ 

ᐃᓅᓯᕐᒥᒍᑦ. 

 

ᐊᒻᒪ ᓱᓕ ᑐᓴᕋᑖᓚᐅᕐᒥᔪᒍᑦ ᔫᓇ ᑭᐊᓕ 

ᐃᖃᓗᖕᒥᐅᓂᒃ ᓄᓇᕗᒻᒥᐅᓕᒫᓂᓪᓗᓂ ᑕᒪᕐᒥᒃ 

ᐃᑲᔪᖅᓯᒪᔪᖅ ᐃᓄᐃᑦ ᐅᖃᐅᓯᖏᑦ ᐱᓪᓗᒋᑦ 

ᐃᓄᐃᑦ ᓂᐱᖏᑦ. ᓰᐱᓰᑯᓐᓄᑦ 

ᐃᖅᑲᓇᐃᔭᖅᓯᒪᓚᐅᖅᑐᓂ ᐊᑯᓂᒻᒪᕆᐊᓗᒃ. ᐊᒻᒪᓗ 

ᐅᐱᒪᕗᖓ ᐃᖅᑲᓇᐃᔭᖃᑎᒋᕙᓚᐅᖅᓯᒪᒐᒃᑯ 

ᓰᐱᓰᒦᑎᓪᓗᖓ ᐊᒻᒪᓗ ᑕᑯᔅᓴᕈᖅᑎᑦᑎᐊᐸᑦᑐᓂᒋᑦ 

ᑕᒪᒃᑯᐊ ᐃᓄᐃᑦ ᐱᓐᖑᐊᕈᓯᖏᑦ 

ᖁᕕᐊᓱᓐᓇᐅᓕᕌᖓᑦ ᐱᓕᕆᕙᓚᐅᖅᓯᒪᒻᒪᑦ. 

 

ᐊᒻᒪᑦᑕᐅ ᓂᕈᐊᖅᑕᐅᓯᒪᕕᓐᓃᖏᑦᑑᒐᓗᐊᖅ 

ᐃᒃᐸᔅᓴᖅ ᐃᓗᕕᓯᐅᓚᐅᕆᕗᒍᑦ ᔩᒻ ᑰᕆᒥᒃ ᐃᓄᐃᑦ 

ᓂᕿᖏᓐᓂᒃ ᐊᑐᐃᓐᓇᐅᑎᑦᑏᓐᓇᖃᑦᑕᓚᐅᖅᑐᖅ 

ᐃᓄᓐᓄᑦᑕᐅᖅ ᓄᓇᕗᒻᒥᐅᓄᑦ ᓇᒥᑐᐃᓐᓇᖅ 

ᐃᑲᔪᖅᐸᓚᐅᖅᑐᖅ. 

 

ᑕᐃᒪ ᑖᒃᑯᐊ ᐃᓚᑯᓗᖏᑦ ᓄᓕᐊᖏᓪᓗ 

ᕿᑐᖓᖏᓪᓗ ᑖᒃᑯᐊ ᕿᒪᑦᑕᖏᑦ 

ᐃᖅᑲᐅᒪᑦᑎᐊᖅᐸᕗᑦ ᑐᒃᓯᐊᓂᒃᑯᓪᓗ 

ᐃᖅᑲᐅᒪᑦᑎᐊᖅᑐᑎᒍ ᓇᓪᓕᒋᓪᓗᑎᒍᓪᓗ. ᑕᐃᒫᒃ 

ᐃᑲᔪᕐᓂᕆᒻᒪᕆᓚᐅᖅᑕᖏᑦ 

ᑭᖑᓂᖃᕐᓂᐊᖅᑑᒐᓗᐊᑦ 

ᓯᕗᒧᐊᒍᓐᓇᑎᐊᕐᓂᐊᕐᒥᒐᑦᑕᑦᑕᐅᖅ ᐃᓚᖏᓪᓗ 

ᑖᒃᑯᐊ ᐃᖅᑲᐅᒪᑦᑎᐊᖅᐸᒃᑲ ᐃᓚᓕᒫᖏᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ, ᓇᓄᓕᖕᒧᑦ ᒥᔅᑐᕐ 

ᓂᖏᐅᖓᓐ. 

ᓯᒡᒐᓕᐊᖅᑐᕐᓂᖅ 

ᑮᓇᐅᔭᖃᕈᓐᓃᕈᑎᒋᕙᑉᐸᒧᑦ ᑕᕐᕆᔭᓕᐊᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓂᑯᕕᑉᐳᖓ ᓅᓚᓐ ᕼᐃᒃᔅ ᕕᒃᑐᕐ ᓴᒻᒧᒃᑐᖅ 

ᐃᓕᓐᓂᐊᕐᕕᖕᒥ ᑕᐃᒃᑯᐊ $500ᓂᒃ ᓵᓚᖃᓚᐅᕐᒪᑕ 

ᑕᕐᕆᔮᔅᓴᓕᐅᖅᑐᑎᒃ ᑕᒪᔅᓱᒧᖓ 

ᑕᕝᕚᑲᖃᖅᑕᐃᓕᒪᓂᕐᒧᑦ ᓯᓚᕐᔪᐊᒥ. ᐊᒻᒪᓗ ᐋᑕᒻ 

ᕼᐃᒃᔅ ᐃᓕᓐᓂᐊᕐᕕᖓᓂᒃ ᑖᒃᑯᐊ ᓵᓚᖃᓚᐅᕐᒥᒻᒪᑕ 

$100ᒥᒃ. ᑕᐃᒃᑯᐊ ᐅᐱᒋᑦᑎᐊᖃᒃᑲ 

ᐃᓕᓐᓂᐊᖅᑐᑯᓗᐃᑦ ᑕᐃᑲᓂ ᕕᒃᑑ ᓴᕐᒧᒃᑐᖅ 

ᐃᓕᓐᓂᐊᕐᕕᒻᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐊᖓᓐ. 

3. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ, ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅ ᐅᒡᔪᒃ. 

ᐅᐱᕐᖔᖅᓯᐅᕈᑏᑦ ᐅᖅᓱᖅᑑᒥ (ᐅᒡᔪᒃ) 

 

ᐅᒡᔪᒃ: ᐅᓪᓛᒃᑯᑦ, ᓇᑦᑎᓕᒻᒥᐅᑕᕐᓘᔪᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐃᓪᓚᖅᑐᑦ 

 

ᑕᓪᓕᒥᐅᒻᒪᑦ ᐅᓪᓛᖅ ᖁᕕᐊᓇᖅᑐᖅ ᕿᑎᕐᒥᐅᑕᐃᑦ 

ᐅᓪᓛᒃᑰᖅᐸᒃᑲ ᐅᑉᓛᒻᒪᕆᒃᑯᑦ ᖃᓐᖑᐃᔪᓪᓗ, 

ᓯᓐᓇᑦᑑᒪᔪᓪᓗ ᓱᓕ ᑎᐊᓐᓂᐊᑦᑎᐊᖁᕙᒃᑲ.  

 

>>ᐃᓪᓚᖅᑐᑦ 

 

ᑕᓪᓕᒥᕐᒥ ᑎᒃᖠᓇᖅᑐᓂᒃ ᖁᕕᐊᓇᖅᑐᒥᒃ 

ᑐᓴᖃᑦᑕᕈᒪᒐᑦᑕ ᒪᓕᒐᓕᐅᖅᑎᐅᔪᒍᑦ. ᑕᐃᒪ 

ᐅᖅᓱᖅᑑᒥ ᐅᓪᓚᒃᓯᒪᑖᕐᒪᑕ ᐅᕙᓂᓯᐊᖅᑲᒻᒥᒃ 

ᐅᖅᓱᖅᑑᕐᒥᐅᑦ ᖁᕕᐊᓱᓪᓛᖃᑦᑕᖅᑐᐊᓘᒻᒪᑕ ᓯᓚᒥ 

ᐅᓕᖅᑭᓪᓗᑎᒃ. ᐅᓕᖅᑭᓂᕐᒪᑕ ᐊᐅᓪᓛᓐᖑᐊᖅᖢᑎᒃ 

ᖃᖏᖅᖣᑉ ᐃᓗᐊᓂ ᕼoneymoon Island-ᒧᓐᖒᖅ 

ᓱᓕᐊᓐᖑᐊᖅᖢᑎᒃ ᐊᐅᓪᓛᓐᖑᐊᒃᖢᑎᒃ. 

 

ᐱᖓᓲᓪᓗᑎᒃ ᓄᑕᕋᓐᓈᕐᒥᒃ ᐃᓚᖃᖅᑐᑎᒃ 

ᐊᐅᓪᓛᓐᖑᐊᖃᑦᑕᑐᓐᖒᖅ ᖃᓕᖅᑭᐊᓯᑦᑎᑎᐊᖅᑐᑎᒃ 

ᐊᐅᓪᓛᒻᒪᕆᒃᖢᑎᒃ, ᑏᓕᐅᖅᑐᑎᒃ, 

ᒪᑉᐸᐅᓕᐅᖅᖢᑎᒃ. ᑏᑐᖅᖢᑎᒃ, 

ᖃᓕᖅᑭᐊᑎᖅᑐᒋᓪᓗᑎᒃ ᐅᑎᖅᖢᑎᒃ, ᑕᐃᒪᓐᓇ 

ᓱᑲᓲᑎᓐᖏᒻᒪᑕ ᐊᐅᓪᓛᓐᖑᐊᖅᖢᑎᒃ. ᐄ, ᑖᒃᑯᐊ 

ᓯᕗᓪᓕᐅᑦᑑᒻᒪᑕ ᐊᐅᓛᓐᖑᐊᖅᖢᑎᒃ. 

 

ᔭᐃᑲᑉ ᓯᓐᓂᖅ, ᐄᕙ ᖁᕝᕕᒃ, ᓱᒥᑭᐊᖅ 

ᐃᓚᖃᖅᖢᑎᒃ. ᑖᓐᓇᓗ ᑐᒡᓕᕆᔭᐅᔪᖅ ᒫᓕ 

ᐊᕿᐊᓇ, ᐹᓪ ᖃᔪᕐᓗ. ᐱᖓᓱᒋᔭᐅᔪᑦ ᑖᒃᑯᐊ 

ᖁᕕᐊᓇᒻᒪᕆᑦᑐᑦ ᐱᖓᓱᒋᔭᐅᔪᑦ, ᓴᐃᒪᓐ ᑯᒪᒐᖅ 

ᑖᓐᓇᓗ ᐊᕐᓇᖁᐊᖅᓵᓐᓄᐊᖅ ᓄᔭᖅᑭᖅ ᓲᓯ 

ᑯᓐᓈᓐᓇᐅᖅᑕᐅᖃᑦᑕᖅᑐᖅ. ᐱ, 

ᑕᐅᑐᖅᑰᕋᓗᐊᕋᑉᑭᑦ ᑐᐊᕕᐅᓛᖅᖢᑎᒃ 

ᐊᐅᓪᓛᓐᖑᐊᖅᖢᑎᒃ ᖁᕕᐊᒋᕙᒃᑲ 

ᑕᐃᒪᐃᓕᑦᑎᐊᕈᓐᓇᕐᒪᑕ ᓄᓇᒥᖕᓂ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᑯᓪᓕᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 

ᐃᓐᓇᕐᓂᑦ ᐸᐃᑉᐹᑖᖅᑎᑦᑎᓂᖅ ᓄᓇᕗᑦ 

ᐃᓕᓐᓂᐊᕐᕕᖏᓐᓂ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᓪᓚᖅᑲᐅᒻᒪᑦ 

ᑕᒪᑐᒧᖓ ᐃᓕᓐᓂᐊᕐᓂᕐᒧᑦ ᐱᓇᓱᐊᕐᕕᒻᒥᒃ. ᐊᒻᒪᓗ 

ᐅᖃᖅᑎᑦᑎᔨ, ᐃᓐᓇᑐᖃᕐᓂᒃ 

ᐃᓕᓐᓂᐊᖅᑎᑦᑎᔪᓐᓇᓂᕐᒧᑦ ᐃᓅᓯᕐᒧᑦ ᐃᒡᓗᓕᖕᒥ 

ᑐᓂᓯᔪᕕᓂᐅᒻᒪᑦ ᑐᓱᒋᕙᒃᑲ ᐊᒻᒪᓗ ᑐᓴᕐᓂᕆᕙᕋ 

ᐊᒻᒪᓗ ᐊᑐᖅᑕᐅᑲᓐᓂᖁᕙᕋ. 

 

ᓇᐅᔮᕐᒥᐅᓪᓗ ᑰᒑᔪᕐᒥᐅᓪᓗ ᐃᓐᓇᒃᑕᖃᐅᕐᒥᒻᒪᑦ 

ᐱᔪᓐᓇᖅᑐᓂᒃ ᐃᓅᓯᐅᑉ ᒥᒃᓵᓄᑦ. ᑕᒪᓐᓇᑦᑕᐅᖅ 

ᑎᓕᐅᖅᐸᕋ ᓄᓇᕗᑦ ᐃᓗᐊᓂ. ᐊᒻᒪᖃᐃ 

ᒪᓕᒐᓕᐅᖅᑎᐅᑎᓪᓗᑕ 2013 ᑕᐃᒪᑐᖅ 

ᓄᓇᕘᓗᒃᑖᒥ ᓄᓇᓕᓗᒃᑖᓂ ᑕᐃᒪᓐᓇ 

ᓇᓗᓇᐃᒃᑯᑎᑖᖅᓯᒪᔪᓂᒃ ᐱᔪᓐᓇᓂᕐᒥᒃ 

ᑐᓂᔭᐅᔪᒫᖅᐳᑦ ᐃᓐᓇᕗᑦ, ᐃᓐᓇᕆᔭᕗᑦ. ᑕᒪᓐᓇ 

ᐊᑐᕐᓂᖃᒻᒪᕆᒻᒪᑦ ᐊᒻᒪᓗ ᐃᑲᔪᕐᓂᖃᖅᖢᓂ. 

 

ᑐᓴᖅᐸᑲᑦᑕ ᐅᖃᖅᑎᑦᑎᔨ, ᓄᓇᑦᑎᓐᓂ 

ᐃᓕᓐᓂᐊᖅᑎᑦᑎᔪᓐᓇᖅᑑᒐᓗᐃᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ 

ᐃᓕᓐᓂᐊᖅᑎᑦᑎᔨᐅᔮᖅᓯᖏᓐᓂᕋᖅᑕᐅᓲᖑᒻᒪᑕ 

ᐊᓕᓚᔪᖃᖏᓐᓂᕐᒧᑦ. ᐃᒃᑯᐊᓕ 

ᐊᔪᓐᖏᓂᖅᓴᐅᒐᓗᐃᑦ ᐊᓕᓚᔪᖃᖅᑑᒐᓗᐊᓂᒃ. 

ᑕᐃᒪ ᑕᐃᒪᓐᓇ ᑐᓂᔭᐅᔪᓐᓇᖅᐸᑕ 

ᐃᓕᓐᓂᐊᖅᑐᓕᕆᔨᒃᑯᖅᑲᐃ ᐊᖅᑯᑎᒋᓗᒋᑦ 

ᐊᐱᖅᓱᓇᖅᓯᑉᐸᑦ, ᐅᖃᖅᑎᑦᑎᔨ, ᖃᓄᖅ 

ᓇᐅᔮᕐᒥᐅᑦ, ᑰᒑᔪᕐᒥᐅᑦ ᑕᐃᒪ 

ᐊᓕᓚᔪᖅᑖᖅᑎᑕᐅᔪᓐᓇᕐᒪᖔᑕ ᐊᐱᕆᓂᐊᖅᐸᕋ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ 

ᒪᓕᒐᓕᐅᖅᑎ, ᒥᓂᔅᑕ ᐲᑕᓴᓐ. 

ᐃᖃᓗᑦᑑᑦᑎᐊᒥ ᐃᓕᓐᓂᐊᓂᕐᒥ 

ᐃᓱᓕᒃᓯᔪᐃᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᒃᑯᐊ ᐃᖃᓗᒃᑑᑦᑎᐊᕐᒥᐅᑦ 

ᑭᒡᒐᑐᕐᓗᒋᑦ ᐅᐱᒋᔪᒪᔭᒃᑲ 6-ᖑᔪᑦ ᑭᓪᓕᓂᕐᒥ 

ᐃᓕᓐᓂᐊᖅᑎᑦ ᐃᓱᓕᒃᓯᓚᐅᖅᑐᑦ ᐅᑯᐊᖑᕗᑦ: 

 

ᑭᐊᓕ ᐊᒪᕈᐃᑦᑐᖅ; 

 

ᕋᐃᐊᓐ ᒋᓕᔅ; 

 

ᐊᐅᓚ ᐸᑭᓐ; 

 

ᓂᐅᓪ ᐸᓚᐃ; 

 

ᑕᐃᓗ ᐊᓐᖓᓛᓕᒃ; ᐊᒻᒪᓗ 

 

ᒪᓕᓐᑕ ᒥᓂᓪᒐᒃ ᐊᕐᕌᓂ ᐱᔨᑲᑖᕆᓚᐅᖅᑕᕗᑦ 

ᖁᕕᐊᒋᓚᐅᖅᓯᒪᓪᓗᓂᐅᓪᓗ. 

 

ᒪᐃ 26-ᒥ ᑕᐃᒃᑯᐊ ᐱᔭᕇᓐᓂᖃᓚᐅᖅᑐᑦ ᑖᒃᑯᐊ 

ᐊᒃᓱᕈᖅᓯᒪᓂᖏᓐᓄᑦ ᑖᒃᓱᒧᖓ 

ᐃᓕᓐᓂᐊᖅᑕᖏᓐᓄᑦ ᐱᔭᕇᖅᑐᑎᒃ. ᑖᒃᑯᐊ 

ᐱᕈᖅᐸᓪᓕᐊᑎᓪᓗᒋᑦ ᖃᐅᔨᒪᔭᒃᑲ. 

 

ᐅᖃᖅᑎ, ᑖᒃᑯᐊ ᐱᕈᖅᐸᓪᓕᐊᑎᓪᓗᒋᑦ 

ᑕᐅᑐᓚᐅᖅᐸᒃᑲ ᖃᐅᔨᒪᓪᓗᖓᓗ ᐃᓕᓯᒪᔭᒥᓂᒃ 

ᐊᑐᑦᑎᐊᕐᓂᐊᕐᒪᑕ ᐅᑭᐅᓂᑦ ᖃᐃᔪᓂᑦ. 

 

ᐅᖃᖅᑎ, ᑕᐃᒪ ᐅᐱᒍᓱᖃᑎᒋᔪᒪᕙᒃᓯ ᑖᒃᑯᓂᖓ 

ᐅᕕᒃᑲᐅᔪᓂᒃ ᑲᔪᓯᑦᑎᐊᖁᓪᓗᒋᑦ ᓯᕗᓂᑦᑎᓐᓂ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

ᑎᑎᖅᑲᐅᓯᐊᑦ ᑲᖏᖅᖠᓂᕐᒥ 

ᖁᓪᓕᐅᓂᖅᓴᓂ ᐃᓕᓐᓂᐊᖅᑎᓂᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᕝᕙᓂ 

ᓂᓪᓕᕈᒪᓪᓗᖓ ᐱᔾᔪᑎᒋᓪᓗᒋ 

ᐃᓕᓐᓂᐊᖅᑐᑯᓗᐃᓂᒃᑯᐊ ᖁᑦᑎᓂᖅᐹᒥ 

ᑲᖏᖅᖠᓂᕐᒥ ᑎᑎᕋᖃᑦᑕᕐᒪᑕ ᑕᒪᐃᓐᓄᑦ 

ᑲᑎᒪᔨᐅᖃᑎᒐᓗ ᑲᖏᖅᖠᓂᕐᒥ. ᐊᒻᒪᓗ ᑕᐃᒃᑯᐊ 

ᐃᓱᒪᒋᔭᖏᑦ ᐅᖃᓕᒫᖅᑐᒋᑦ 

ᖁᕕᐊᓇᖅᑐᒻᒪᕆᐊᓘᖃᑦᑕᕐᒪᑕ 

ᐅᖃᐅᓯᖃᖃᑦᑕᖅᑐᑎᒃ ᐊᒥᓱᓂᒃ ᐱᔾᔪᑎᓕᓐᓂᒃ 

ᑎᑎᖅᑲᖅᑖᖅᓯᒪᓕᕋᒪ ᐅᑯᐊᖑᓗᐊᖅᑐᑦ ᐃᓚᖏᑦ. 

 

ᑕᒪᓐᓇᒎᖅ ᐅᐱᕐᖔᒃᑯᑦ ᐅᐱᕐᖓᓵᒃᑯᑦ ᐊᐳᑎᐊᓗᒃ 

ᐃᓛᓐᓂ ᐱᐅᔪᓐᓃᖃᑦᑕᕐᒪᑦ ᐃᓛᓐᓂᓗ 

ᐊᒃᓱᕈᕐᓇᒐᓚᖃᑦᑕᖅᖢᓂ ᐃᓐᓇᕐᓄᑦ. 

ᐋᖅᑭᑦᑕᐅᓵᓕᖃᑦᑕᕆᐊᖃᕋᓗᐊᕐᒪᑕᒎᖅ ᑕᐃᒫ 

ᐊᐅᒌᓗᐊᓚᐅᖏᓐᓂᖓᓄᑦ. 

 

ᐊᒻᒪ ᐃᒡᓗᐃᑦ ᒥᒃᓵᓄᑦ ᑎᑎᕋᕐᕕᐅᓪᓗᑕ ᐃᓛᓐᓂᒎᖅ 

ᐃᓚᐃᓐᓇᕐᒥᓂᒃ ᐃᒡᓗᓕᕆᔨ ᓯᕗᒡᒎᑎᓕᖃᑦᑕᕐᒪᑕ 

ᑕᒪᓐᓇ ᐋᖅᑭᑦᑕᐅᑲᓐᓂᕆᐊᓕᐅᒐᓗᐊᖅ 

ᑐᓴᖅᑎᑕᐅᓪᓗᖓ ᑕᐃᒪᓐᓇ. 

 

ᑕᒪᒃᑯᐊ ᕿᑎᒍᑎᒐᓚᐃᑦ ᕼᐋᑭᕐᕕᑐᐃᓐᓇᐅᖏᑦᑐᑦ 

ᐊᒥᒐᕐᒪᑕᒎᖅ ᐃᓚᖓᓂ ᑎᑎᕋᖅᑐᖃᖅᑐᓂ 

ᐱᓐᖑᐊᕐᓂᕐᒧᐊᖓᔪᒥᒃ ᐱᑕᖃᕆᐊᖃᕋᓗᐊᕐᒪᒡᒎᖅ 

ᑕᐃᑲᓂ ᐃᓕᓐᓂᐊᕌᓂᒃᑳᖓᑕ 

ᐱᓕᕆᕝᕕᐅᖃᑦᑕᕋᔭᖅᑐᒥᒃ. ᒪᒃᑯᑦᑐᐃᒎᖅ 

ᐱᔪᓐᓇᕐᓂᓕᒻᒪᕆᐊᓘᔮᕐᒪᑕ ᐱᓐᖑᐊᕐᓂᐅᑉ ᒥᒃᓵᓄᑦ, 

ᑖᒃᑯᐊ ᓴᓗᒪᒋᓪᓚᕆᑦᑖᓗᒃᑲ. ᐊᒻᒪ ᑲᖏᖅᖠᓂᕐᒥ 

ᐅᓇ ᑎᑎᖅᑲᖅᑖᕆᓚᐅᖅᑕᕋ. 

 

ᐅᖃᖅᑎᑦᑎᔨ, ᐅᖃᓕᒫᕈᒪᒐᒃᑯ ᑖᓐᓇ ᐊᑎᖃᖅᑐᖅ 

ᑕᐃᓴᓐᒦᓐᖔᖅᑐᓂ 16-ᓂᒃ ᐅᑭᐅᖃᖅᑐᖅ 

ᐅᖃᓕᒫᕐᓂᐊᖅᑕᕋ ᖃᓪᓗᓈᑎᑐᑦ ᐅᖃᐅᓯᖏᑦ 

ᑐᓴᓪᓚᑦᑖᕐᓂᐊᕋᔅᓯᐅᒃ. 

(ᑐᓵᔨᑎᒍᑦ) “ᑲᖏᖅᖠᓂᕐᒥᐅᑕᐅᔪᖓ 

ᑲᖏᖅᖠᓂᕐᒥᑦ ᑎᑎᕋᖅᑐᖓ. ᐃᒫ 

ᐃᖏᕐᕋᔾᔪᑎᖃᑦᑎᐊᕆᐊᖃᕋᑦᑕ ᑲᖏᖅᖠᓂᖅ 

ᐊᖏᔪᐊᓘᓕᕐᖓᑦ ᐱᕈᖅᐸᓪᓕᐊᑐᐃᓐᓇᖅᑐᓂ ᐃᒫᒃ 

ᐅᓯᑲᖅᑕᐅᑎᖃᕆᐊᖃᓕᕋᓗᐊᕋᑦᑕ ᑕᐃᒫᑦᑕᐅᖅ 

ᖃᓪᓗᓈᓂᑎᑐᑦ. 

 

ᑖᒃᓯᒧᑦ ᐅᑕᖅᑭᑯᑖᖅᑐᐊᓘᕙᒃᑲᑦᑕ ᐊᓪᓛᑦ ᐃᑲᕐᕋᕐᒥᑦ 

ᐊᒻᒪᓗ ᓱᕈᓯᕐᓄᑦ ᐃᓕᓐᓂᐊᖅᑎᓄᑦ 

ᐅᓯᑲᖅᑕᐅᑎᐅᔪᑦ ᓱᕋᒐᐃᒻᒪᑕ ᐅᕙᒍᓪᓗ 

ᐃᑲᕐᕋᒥᖃᐃ ᐅᑕᖅᑭᓕᖅᐸᑦᑐᒍᑦ ᐊᖏᕐᕋᕋᓱᑦᑐᑕ 

ᑭᖑᕙᓕᖅᑐᑕᓗ ᐅᓐᓄᓴᒃᑯᑦ.” 

 

ᐅᖃᖅᑎ, ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ 

ᐱᔭᕇᕈᒪᓪᓗᒍ ᑖᓐᓇ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ 

ᐊᖏᖅᑕᐅᒍᒪᒻᒪᑦ ᐱᔭᕇᕈᒪᓪᓗᓂ ᐅᖃᓕᒪᔭᒥᓂᒃ. 

ᐋᒡᒑᖅᑐᖃᖏᒻᒪᑦ ᑲᔪᓯᒋᐊᑐᐃᓐᓇᕆᑦ. 

 

ᑰᓕ (ᑐᓵᔨᑎᒍᑦ): ᐅᖃᖅᑎ, ᑖᓐᓇ ᓇᐃᑦᑐᑯᓗᒃ. 

 

“ᑕᐃᒪ ᐋᖅᑭᒋᐊᕈᑕᐅᒐᔭᖅᑐᖅ ᑲᖏᖅᖠᓂᖅ 

ᕚᓯᑖᕐᓗᓂ ᑕᒪᓐᓇ ᐃᑲᔫᑎᑦᑎᐊᕋᔭᖅᑐᖅ 

ᓄᓇᓕᖕᓄᑦ ᑕᒪᒃᑯᐊ ᐃᓐᓇᑐᖃᐃᓪᓗ ᑕᒪᒃᑯᐊ 

ᓇᒧᖓᕈᓘᔭᕈᓐᓇᕐᓂᖅᓴᐅᒐᔭᕐᒪᑕ ᓄᓇᓕᖕᓂ. 

 

ᐃᓛᓐᓂᒃᑯᑦ ᐃᑲᕐᕋᐅᑉ ᐊᕝᕙᖓᓂᑦ ᐃᑲᕐᕋᓪᓗᐊᒥᓪᓗ 

ᐅᑕᖅᑭᖃᑦᑕᕋᑦᑕ. ᑖᒃᑯᐊ ᕚᓯᖃᖃᑦᑕᕐᓗᓂ ᐃᑲᕐᕋ 

ᐊᑕᐅᓯᖅ ᓈᑐᐊᕋᖓ $2.50ᒥᒃ ᐊᑭᓖᖃᑦᑕᖃᑕ 

$3ᒧᓪᓘᓐᓃᑦ ᑕᒪᒃᑯᐊ ᐃᓐᓇᑐᖃᐃ 55-ᒥᑦ 

ᐅᖓᑖᓄᑦ ᐊᑭᖃᖏᑦᑐᒥᒃ ᐃᑭᑎᑕᐅᖃᑦᑕᕐᓗᑎᒃ 

ᑕᐃᒫᒃ ᕚᓯᒥᑦ $50-ᒧᑦ ᓲᕐᓗ ᐱᒋᐊᖃᑦᑕᕐᓗᓂ 

7:00 ᐅᓪᓛᒃᑯᑦ 10:00 ᐅᓐᓄᒃᑯᑦ ᓄᖅᑲᖃᑦᑕᕐᓗᓂ  

ᑕᐃᒪ ᓄᓇᖑᐊᓕᐅᖅᓯᒪᕗᖓ ᐃᑲᔫᑎᒐᔭᖅᑐᒥᑦ 

ᐊᑲᐅᖏᓕᐅᕈᑎᖃᕈᔅᓯ.” 

 

ᖁᔭᓐᓇᒦᒃ ᐅᖃᖅᑎ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖁᑦᑎᑐᒧᑦ ᒥᔅᑕ 

ᐃᐊᓕᐊᑦ 

ᐊᐅᓱᐃᑦᑐᒥ ᐃᓱᓕᒃᓯᔪᐃᑦ 

ᖁᕕᐊᓲᑕᐅᓂᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᑐᓴᕈᒥᓇᑦᑎᐊᑲᐃᓐᓇᖅᑐᖅ ᑎᑎᖅᑲᖅ. ᑖᒃᑯᐊ 

ᐊᔪᓐᖏᑎᐊᕐᒪᑕ ᐃᓱᒪᖃᑦᑎᐊᖅᑐᑎᓪᓗ 

ᐅᕕᒃᑲᖁᑎᕗᑦ ᓄᓇᑦᑎᓐᓂ. ᑕᐃᒪ 

ᐅᖃᐅᓯᕆᒍᒪᔭᒃᑲ. 

 

ᒫᓐᓇ ᐅᓪᓗᒥ ᐃᓕᓐᓂᐊᕌᓂᑦᑐᑦ 

ᑲᔪᓯᑦᑎᐊᕐᓂᐊᓕᕐᒥᒻᒪᑕ ᑖᒃᑯᐊᑦᑕᐅᖅ ᑕᐃᒪ 

ᖃᐃᖁᔭᐅᓚᐅᕋᓗᐊᖅᑐᖓ ᐊᖏᔪᖅᑳᖓᓐᓄᑦ 

ᐃᓕᓐᓂᐊᕐᕕᐅᑉ. ᑭᓯᐊᓂ ᐅᕙᓃᒋᐊᖃᕋᒪ. 

 

ᑖᒃᑯᐊ ᖁᕕᐊᓲᑎᖃᕐᓂᐊᖅᑐᑦ ᐊᓂᒎᑎᔪᓂᒃ ᑖᒃᑯᐊ 

ᓄᓇᓕᓕᒫᑦ ᐃᓚᐅᓂᖃᖃᑦᑕᖅᑐᑎᑦ ᑕᒪᑐᒧᖓ 

ᐱᓇᓱᐊᕈᓯᕐᓗᐊᒥ ᑐᖔᓂ 

ᐃᓕᓐᓂᐊᕌᓂᓚᐅᖅᑎᓐᓇᒋᑦ ᐸᕐᓇᓯᖃᑦᑕᖅᑐᑦ. 

ᐅᓪᓗᒥ ᐅᓐᓄᓴᐃᓛᒃ ᒪᐃᑯ ᒪᑉᐸ, ᑯᕆᔅᑏᓐ ᐅᐊᔅᑯ, 

ᐅᓖᓯ ᐊᕿᐊᕈᖅ, ᓵᓕ ᐱᔾᔭᓇᒥ ᐊᒻᒪ ᓕᐊ ᐋᓗᓘ. 

ᑖᒃᑯᐊ ᐃᓕᓐᓂᐊᕐᕌᓂᓐᓂᐊᕐᒪᑕ ᐊᓂᒎᑎᓗᑎᒃ 

ᐃᓕᑕᕆᔭᐅᔾᔪᑎᑖᕐᓗᑎᒃ ᖁᑦᑎᓐᓂᓕᓐᓄᑦ 12. 

 

ᓵᓕ ᐱᔾᔭᒥᓂᖅ ᑖᓐᓇ ᐊᖏᕈᑕᐅᓯᒪᔪᖅ. 

ᑕᐃᓐᓇᑦᑕᐅᖅ ᓯᑯᓕᕆᓂᕐᒧᑦ ᐃᓕᓐᓂᐊᕐᓂᖅ  

ᑕᐃᒃᑯᐊ ᐃᑲᔫᑕᐅᖃᑦᑕᕐᒥᔪᑦ ᐃᓕᓐᓂᐊᖅᑎᓄᑦ.  

 

ᐄ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲᓄᑦ 

ᖁᕕᐊᓲᑎᖃᖃᑎᖃᕈᒪᔪᖓ ᑖᒃᑯᓂᖓ 

ᐃᓕᓐᓂᐊᕌᓂᒃᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓇᓗᓇᓐᖏᓚᖅ ᒪᓕᒐᓕᐅᖅᑎᓕᒫᑦ 

ᖁᕕᐊᓲᑎᖃᑦᑐᑦ ᐃᓕᓐᓂᐊᕐᕌᓂᒃᑐᓂᒃ. 

ᑲᑎᒪᔾᔪᑎᔅᓴᑦᑕ. 3 ᒪᓕᒐᓕᐅᖅᑎᑦ ᐅᖃᐅᓯᖏᑦ. 4 

ᑭᐅᔾᔪᑎᑦ ᐅᖃᐅᓯᕐᓄᑦ ᐊᐱᖅᑯᑎᓄᑦ. 5 

ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᑐᓂᒃ. 6 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᒪᒥᐊᓇᖅ ᐅᖃᖅᑎ, 

ᑕᓪᓕᒪᓅᖅᑳᕈᒪᒐᒪ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐅᓲᑖᐱᒃ, 

ᒪᒥᐊᓇᐅᒐᓗᐊᖅ ᐅᑕᖅᑭᒋᐊᖃᕋᕕᑦ. 

 

>>ᐃᓪᓚᖅᑐᑦ 

 

ᐄ, ᑖᓐᓇ ᐊᖏᖅᑕᐅᒍᒪᒐᓗᐊᕐᖓᑦ ᐅᑎᕈᒪᓪᓗᓂ 

ᑖᒃᓱᒧᖓ 5-ᒧᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐅᓲᑖᐱᒃ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᓲᑖᐱᒃ: ᐅᖃᖅᑎ ᖁᔭᓐᓇᒦᒃ. ᑖᓐᓇ 

ᐃᓕᓴᕆᔪᒪᒐᒃᑯ ᑕᒪᐅᓐᖓᖅᓯᒪᓐᖑᐊᑕᖅᓯᓇᖅᑐᖅ 

ᑕᕝᕙᓂ ᐱᔨᑦᑎᕋᕆᐊᖅᑐᖅᓯᒪᓪᓗᓂ 

ᓄᓇᑦᑎᓃᓐᖔᖅᑐᖅ, ᒪᕐᕉᓂᐊᓚᐅᖅᑑᒐᓗᐊᒃ 

ᑭᓯᐊᓂ ᐊᑲᐅᓈᕈᓐᓃᓚᐅᕐᒥᒻᒪᑦ 

ᐊᐃᑉᐸᕆᓂᐊᖅᑕᖓ. ᒫᓐᓇ ᑖᓐᓇ ᖁᔭᒋᓗᒍ  

ᐃᓕᓴᕆᑦᑎᐊᕐᓗᒍᓗ ᓂᕈᐊᖅᑕᐅᓯᒪᖃᑎᒃᑲ, ᔨᐅᕆ 

ᓚᐃᓴ. ᐸᖕᓂᖅᑑᒥᒃ ᐱᔨᑦᑎᕋᕆᐊᖅᑐᖅᓯᒪᔪᖅ 

ᐅᕙᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 5 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 6 ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 

ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 359 - 3(3): ᐃᓐᓇᕐᓂᑦ 

ᐸᐃᑉᐹᖅᑖᖅᑎᑦᑎᓂᖅ ᐃᓕᓴᐃᓂᕐᒧᑦ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎ. ᓇᓄᖃᒻᒥᔪᒍᑦᑕᐅᖅ 

ᓄᓇᓕᑦᑎᓐᓂ. 

 

(ᑐᓵᔨᑎᒍᑦ) ᑖᓐᓇ ᐊᐱᕆᔪᒪᔭᕋ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᓴᕐᓂᖅᑐᒥᒃ 

ᐅᖃᓪᓚᖅᑲᐅᒻᒪᑦ. ᑕᐃᒃᑯᐊ ᐃᒡᓗᓕᒃᒥᒎᖅ 

ᐊᓕᐊᓇᐃᑦ ᖁᕕᐊᓇᖅ ᑐᓂᔭᐅᔪᑦ ᐊᔪᓐᖏᔾᔪᑎᒥᒃ 

ᐊᓕᓚᔪᒻᒥᒃ. ᑕᐃᒪ ᓄᓇᕗᑦ ᐃᓗᐊᓂ ᓄᓇᓖᑦ 

ᑕᒪᕐᒥᒃ ᑐᓂᔭᐅᖁᓐᓇᐅᒐᓗᐊᖅ. ᐱᓗᐊᖅᑐᒥᒃ 

ᑰᒑᕐᔪᓪᓗ ᐊᒻᒪᓗ ᓇᐅᔮᕐᒥᐅᑦ. ᑕᐃᒪᓕ ᓄᓇᓕᒃᑎᒍᑦ 

ᑐᓂᔭᐅᖁᔨᒍᑦᑕ ᖃᓄᑭᐊᖅ ᑐᒃᓯᖅᑐᕈᓐᓇᖅᐱᑕ 

ᐃᓕᓐᓂᐊᖅᑐᓕᕆᔨᒃᑯᖅᑲᐃ ᑕᐃᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᐃᓛᒃ ᑕᒪᓐᓇ ᐱᐅᔪᒻᒪᕆᐅᒻᒪᑦ ᓄᓇᕗᑦ 

ᐃᓗᐊᓃᑎᓪᓗᑕ ᐃᓐᓇᐃᑦ, ᐃᓐᓇᓪᓚᕇᑦ ᐃᓄᐃᑦ 

ᐅᖃᐅᓯᖏᓐᓂᒃ, ᐃᓕᖅᑯᓯᖏᓐᓂᒃ ᖃᐅᔨᒪᓪᓚᕆᑦᑐᑦ 

ᐃᓕᓐᓂᐊᕐᕕᐅᑉ ᐃᓗᐊᓃᑦᑕᕆᐊᖃᒻᒪᑕ. ᐊᒻᒪᓗ 

ᑕᒪᓐᓇ ᐃᓕᓐᓂᐊᖅᑎᑦᑎᔨᑕᖃᕆᐊᖃᕐᓂᖅ 

ᑕᒪᒃᑯᓂᖓ ᐃᓐᓇᐃᑦ ᐃᓄᒃᓯᐅᑎᓕᕆᔨᑦ  

ᐊᑎᖃᖅᖢᑎᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 

ᐊᑐᒃᖢᒍ ᐃᓗᐊᓃᒻᒪᑕ. 

 

ᑕᒪᒃᑯᐊᒎᖅ ᐃᓕᓐᓂᐊᕐᕕᓐᓂ 

ᓴᖅᑭᑕᐅᕙᓪᓕᐊᔭᕆᐊᓖᑦ. ᐊᓱᐃᓪᓛᒃ, ᒫᓐᓇᒧᑦ 

ᑎᑭᒃᖢᒍ ᓴᖅᑭᑦᑎᕙᓪᓕᐊᒐᑦᑕ. ᑕᕝᕙᓂ ᐃᖃᓗᓐᓂ 

ᑐᓂᓯᓚᐅᖅᓯᒪᒋᓪᓗᑕ ᐊᒻᒪᓗ ᑕᐃᒃᑯᐊ 

ᑲᑎᒪᔭᖅᑐᖅᓯᒪᑎᓪᓗᒋᑦ ᐃᓕᓴᐃᔨᑦ ᓄᓇᕗᓕᒫᒥ  

ᑐᓂᓯᓚᐅᕆᓪᓗᑕ. 

 

ᐊᒻᒪᓗᑦᑕᐅᖅ ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ 

ᑖᒃᑯᓂᖓ 15-ᓂᒃ ᐃᒡᓗᓕᒻᒥ ᐊᒃᓱᒻᒪᕆᐊᓗᒃ 

ᐅᐱᓐᓇᓚᐅᕐᒪᑕ ᑐᓂᔭᕗᑦ ᐃᓕᓴᐃᔨᓐᖑᖅᑐᑦ 

ᐃᓄᐃᑦ ᐃᓕᖅᑯᓯᖏᓐᓂ. ᐊᔾᔨᒌᖏᒃᖢᑎᑦ 

ᐱᔪᓐᓇᕐᓂᖏᑦ ᓂᕈᐊᖅᑕᐅᓲᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᓕᓐᓂ, 

ᐃᑲᔪᖅᑎᖃᖅᖢᑎᒃ ᐃᓕᓐᓂᐊᕐᕕᐅᑉ 

ᐊᖏᔪᖅᑳᖓᓐᓂᒃ. ᑖᒃᑯᓂᖓ ᐋᔾᔩᖃᑎᒌᑦᖢᑎᒃ 

ᑐᓂᔭᐅᓲᑦ ᐃᓕᓐᓂᐊᖅᑎᑦᑎᒍᓇᐅᑎᒥᒃ ᐸᐃᑉᐹᒥᒃ. 

ᐊᔾᔨᒌᖏᑦᑐᓂᑦ ᓂᕈᐊᓲᑦ ᐱᔪᓐᓇᕐᓂᖏᑦ ᓇᓪᓕᐊ 

ᒪᓕᒃᖢᒋᑦ ᓲᕐᓗ ᒥᖅᓱᕐᓂᕐᒧᑦ ᐅᕝᕙᓘᓐᓃᑦ 

ᐊᖑᓇᓱᓐᓂᕐᒧᑦ, ᕿᑐᓐᖓᖃᓂᕐᒧᑦ, ᒪᑯᓂᖓ 

ᐊᔾᔨᒌᖏᑦᑐᑦ ᐱᔪᓐᓇᕐᓂᖏᑦ ᒪᓕᒃᖢᒋᑦ. 

 

ᐅᓪᓗᒥᒧᑦ ᑎᑭᒃᖢᖠᒍ ᐸᐃᑉᐹᑖᖅᓯᒪᓕᖅᑐᑦ 70-

ᖑᔪᑦ ᑕᕝᕙᓂ ᓄᓇᕗᑦ ᐃᓗᐊᓂ ᐊᒻᒪᓗᑦᑕᐅᖅ 

ᐃᓚᕙᓪᓕᐊᑐᐃᓐᓇᖅᑐᑦ. ᑖᒃᑯᐊ ᑕᕝᕙ 

ᑎᒃᑯᐊᖅᑎᑦᑎᔨᐅᖃᑦᑕᖅᑐᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᑦ ᑕᐃᒫᒃ ᑐᖅᑲᑕᕐᕕᐅᒐᔭᖅᑐᑦ, 

ᖃᐅᔨᒋᐊᕐᕕᐅᓗᑎᓪᓗ. ᑕᒪᕐᒥ ᓄᓇᓖᑦ 

ᑕᐃᒪᓐᓇᐃᑐᖅᑖᐸᓪᓕᐊᒋᐊᖃᕐᓂᐊᕐᒪᑕ ᐃᓚᖏᑦ 

ᓱᓕ ᐱᓯᒪᖏᑦᑑᒐᓗᐊᖑᔪᒃᓴᐅᔪᑦ. 

 

ᒫᓐᓇ ᑎᑎᕋᖅᓯᒪᔪᑦ ᐱᓯᒪᓐᖏᓇᒃᑭᑦ ᓇᓪᓕᐊᑦ 

ᖃᔅᓯᓂᒃ ᐱᓯᒪᒻᒪᖔᑕ ᐃᓕᓐᓂᐊᕐᕕᓕᒫᓂ  

ᐱᔪᒪᔪᓂᑦ ᑕᐃᒪᓐᓇᐃᑦᑐᖃᕈᓐᓇᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᑦ ᐃᓚᒋᐊᕈᑏᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑐᓴᕐᓂᑐᒻᒪᕆᐅᒻᒪᑦ ᐃᒻᒪᖃ ᑲᓇᑕᓗᑦᑖᒥ ᑕᒪᓐᓇ 

ᐃᓅᓯᖅ, ᐃᓄᐃᑦ ᐃᓄᓪᓚᕇᑦ ᑕᒪᒃᑯᐊ ᐃᓛᒃᑰᕐᒪᑕ 

ᐃᒻᒪᖃ ᐊᔾᔨᐅᓐᖏᑦᑑᒐᑦᑕ. 

 

ᑕᒪᓐᓇ ᐃᓱᒪᒋᓗᒍ ᑲᓇᑕᒥ, ᑲᓇᑕᒥᐅᖃᑎᕗᑦ 

ᑐᓴᖅᓯᖅᑕᐅᓯᒪᒐᔭᖅᑯᖅᑲᐃ ᒥᓂᔅᑑᑉ ᑎᑎᕋᕐᕕᐊᓄᑦ 

ᐃᓕᓐᓂᐊᖅᑎᑦᑎᔪᓐᓇᖅᑐᒥᒃ, ᐊᔪᖏᔾᔪᑎᓕᒻᒥᒃ 

ᐸᐃᑉᐹᖃᖅᑐᓂᒃ ᑕᒫᓂ ᐱᑕᖃᕐᒪᑦ ᐊᑐᕈᒪᒍᔅᓯᐅᒃ 

ᐃᓕᓐᓂᐊᖅᑎᑦᑎᔪᓐᓇᖅᑐᑦ ᓲᕐᓗ ᐋᑐᕚᒧᑦ, 

ᐅᕝᕙᓘᓐᓃᑦ ᑐᕌᓐᑐᒧᑦ ᐅᕝᕙᓘᓐᓃᑦ ᐋᓪᐴᑕᒧᑦ, 

ᐲᓰᒧᑦ ᑕᒪᒃᑯᓄᖓ ᐃᓕᓐᓂᐊᕐᕕᒃᔪᐊᒃᑯᓄᓪᓗ 

ᐃᓕᓴᕆᔭᐅᓯᒪᓂᐊᓂᒻᒪᑕ ᑕᐅᕙᓂ 

ᖃᐃᖁᔭᐅᓐᓂᖅᐸᑕ ᐃᓕᓐᓂᐊᖅᑎᑦᑎᔪᓐᓇᕐᓗᑎᑦ. 

ᓲᕐᓗᖃᐃ ᓴᓇᔨᐅᓂᕐᒧᑦ ᐸᐃᑉᐹᒥᒃ ᑕᐃᒪᓐᓇ 

ᑐᑭᖃᖅᑐᒥᒃ. ᐃᓕᓐᓂᐊᕕᔾᔪᐊᒥᖃᐃ 

ᑐᓴᖅᓴᖅᑎᑦᓯᒪᔪᓐᓇᖅᐳᖅ ᑲᓇᑕᓗᑦᑖᒥᑦ ᑖᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ ᐊᔪᖏᓐᓂᖏᑦ 

ᐊᑐᕐᓗᒋᑦ ᐊᒻᒪ ᑎᑎᖅᑲᖁᑎᖏᑦ ᐊᑐᕐᓗᒋᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᒃᑯᐊ ᐃᓄᒃᓯᐅᑎᓕᕆᔨᑦ ᐃᓕᓴᐃᔨᑦ ᑖᒃᑯᓄᖓ 

ᓄᓇᕗᑦ ᐃᓕᓐᓂᐊᕐᕕᖏᓐᓄᑦ ᑐᕌᖓᒻᒪᑕ ᒪᓕᒃᖢᒍ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ. ᑖᒃᑯᓄᖓ 

ᐊᓯᖏᓐᓄᑦ ᓇᓗᓇᐃᖅᓯᒪᖏᒻᒪᑦ ᐃᓕᓐᓂᐊᕐᕕᑦ 

ᓄᓇᕗᑦ ᐃᓗᐊᓃᑦᑐᓄᑦ ᑐᕌᖓᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᓚᒋᐊᕈᑎᒃᑲᓐᓃᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑐᒡᓕᖅ 

ᐃᓚᒋᐊᕈᑦ ᐊᐱᖅᑯᑦ. ᑐᓴᐅᒪᔭᐅᖁᓐᓇᐅᒐᓗᐊᖅ 

ᑖᒃᑯᐊ ᐊᓕᒐᔪᖁᑎᖃᓕᖅᑐᑦ,  

ᓇᓗᓇᐃᒃᑯᑕᖃᓕᖅᑐᑦ ᑲᓇᑕᓗᑦᑖᒥ ᐊᓪᓛᑦ 

ᓄᓇᓗᑦᑖᒥᖃᐃ. ᑕᐅᕙᓂ ᐃᓕᖅᑯᓯᖓ 

ᐃᓕᓐᓂᐊᖅᑕᐅᓲᖑᒻᒪᑦ, ᑖᒃᑯᐊ 

ᐊᔪᖏᓐᓂᖃᓪᓚᑦᑖᕋᓗᐊᕐᒪᑕ 

ᐊᔪᓐᖏᓐᓂᖃᕐᓂᖅᐹᖑᖅᑰᖅᑐᑎᓪᓗ ᓄᓇᕐᔪᐊᒥ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

 

ᐊᒻᒪ ᑕᐃᓐᓇ ᑭᐅᖅᑰᖃᐅᖏᒻᒪᒍ, ᐅᖃᖅᑎᑦᑎᔨ, 

ᑖᒃᑯᐊ ᑰᒡᒑᕐᔪᒻᒥᐅᑦ ᓇᐅᔮᕐᒥᐅᓪᓗ ᐊᓕᓚᔪᕐᒥᒃ, 

ᓇᓗᓇᐃᒃᑯᑕᒥᒃ ᑐᓂᓯᒍᓐᓇᖅᐸᑕᖃᐃ 

ᐃᓐᓇᑐᖃᕐᒥᓂᒃ. ᑭᓇᓕ, 

ᐃᓕᓐᓂᐊᖅᑐᓕᕆᔨᒃᑯᖅᑲᐃ ᑖᑦᓱᒧᖓ 

ᑎᑎᕋᕐᕕᐊᓄᑦ ᐊᐱᕆᔪᓐᓇᖅᐳᑦ ᖃᐃᖁᔨᓗᑎᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐄ, ᑖᑦᓱᒥᖓ ᑐᑭᓯᑦᑎᐊᖅᑐᖅ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᑕᐅᖃᑦᑕᕐᒪᑦ 

ᓂᕈᐊᖅᑎᐅᕙᒃᖢᑎᓪᓗ ᓇᒡᓕᐊᓐᓂ 

ᐸᐃᑉᐹᑖᖅᑎᑦᑎᓂᐊᕐᒪᖔᕐᒥᒃ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᐅᕙᑦᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒥᔅᑕ ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 360 - 3(3): ᐃᓕᖅᑯᓯᓕᕆᔨᒃᑯᑦ 

ᐱᔭᒃᓴᖓᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪᓗ 

ᐅᓪᓛᒃᑰᖅᐸᒃᑲ ᓂᕈᐊᖅᑕᐅᕕᒋᓯᒪᔭᓐᓂᒃ. 

ᐅᖃᖅᑎᑦᑎᔨ, ᑖᒃᑯᓄᖓ ᒥᓂᔅᑐᒋᔭᐅᔪᖅ 

ᐃᓕᖅᑯᓯᓕᕆᔨᒃᑯᓐᓄᑦ ᐊᐱᕆᔪᒪᓪᓗᒍ. 



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓇᓗᓇᐃᖅᓯᓕᓚᐅᕐᒪᑕ 

ᑐᓴᖅᑎᑦᑎᕙᒌᕋᓱᒃᖢᑎᒃ ᔪᓚᐃ 1-ᖑᓕᖅᐸᒡᒎᖅ 

ᑕᒪᑐᒪᓂ ᐊᕐᕌᒍᕆᔭᑦᑎᓐᓂ ᑖᓐᓇ 

ᐃᓕᖅᑯᓯᓕᕆᔨᒃᑯᑦ ᖃᓪᓗᓈᑑᖓᓂᖓ 

ᐊᓯᔾᔨᖅᑕᐅᓂᐊᕐᒪᑦ ᐃᒪᓐᓇ ᖃᓪᓗᓈᑐᑦ 

ᑕᐃᒍᖅᑕᐅᓕᕐᓗᓂ, “Department of Culture 

and Heritage.” ᑖᓐᓇ ᐃᓄᑎᑑᖓᔪᖓ ᓲᖃᐃᒻᒪ 

ᓱᕐᕋᔾᔮᖏᓐᓂᕋᖅᓯᒪᓪᓗᓂ ᐃᓕᖅᑯᓯᓕᕆᔨᒃᑯᑦ. 

 

ᐅᖃᖅᑎᑦᑎᔨ, ᐅᓇ ᐊᐱᕆᒍᒪᔾᔪᑎᒋᔭᕋᓕ ᑖᓐᓇ 

ᐅᖃᐅᓯᖅ ᑕᐃᒎᑎᖓ ᐃᓕᖅᑯᓯᓕᕆᔨᒃᑯᑦ 

ᖃᓪᓗᓈᑑᖓᓂᐊᖅᑎᓪᓗᒍ, ᖃᓄᐃᒻᒪᓪᓕᑭᐊᖅ 

ᐅᖃᐅᓯᓕᕆᓂᖅ ᑕᕝᕙᓃᖃᑕᐅᔪᓐᓃᖅᐸ 

ᐃᓕᖅᑯᓯᓕᕆᔨᒃᑯᓐᓄᑦ ᓲᕐᓗ ᑲᒪᒋᓚᐅᖅᑕᖓᑦ? 

ᓇᓗᓇᐃᖅᓯᒪᓚᐅᕐᒪᑕ ᐅᖃᐅᓯᓕᕆᔨᒃᑯᑦ 

ᒪᒃᑯᑦᑐᓕᕆᔨᒃᑯᑦ ᐃᓐᓇᒃᑯᑦ ᐱᖅᑯᓯᓕᕆᔨᒃᑯᑦ, 

ᑕᐃᒪᓐᓇᐅᓚᐅᖅᑐᓂ. ᑖᓐᓇ ᑕᐃᔭᐅᓯᒪᓕᖅᑎᓪᓗᒍ 

ᓱᒻᒪ ᐅᖃᐅᓯᓕᕆᓂᖅ ᑕᒪᓐᓇ ᐃᓚᐅᔾᔮᖏᓚᖅ 

ᑕᕝᕙᓂ ᓇᓗᓇᐃᒃᑯᑕᖓᓐᓂ ᐱᓕᕆᕝᕕᖓᓐᓂ. 

ᖁᔭᓐᓇᒦᒃ ᐅᖃᖅᑎᑦᑎᔨ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᐊᓐᓄᕌᖃᑎᒐ 

ᓈᓚᑦᑎᐊᖃᑦᑕᕐᒪᑦ ᑕᕝᕙᓂ ᐅᖃᐅᓯᕆᔭᑦᑎᓐᓂ. 

ᐅᖃᖅᑎᑦᑎᔨ, ᑖᓐᓇ ᑕᐃᒪᐃᓕᖓᓂᐊᖅᑐᖅ 

ᖃᓪᓗᓈᑎᑐᑦ ᐊᑎᖓ ᐊᓯᔾᔨᐊᕐᔪᓐᓂᐊᖅᑐᖅ ᑕᐃᓐᓇ 

Culture Language Elders and Youth-

ᓚᓯᒪᔪᖅ ᑕᑭᔪᒻᒪᕆᐅᓗᐊᕐᒪᑦ ᐊᕐᒪᑦᑕᐅᖅ 

ᓇᓗᓇᐃᔭᐃᑦᑕᐅᑎᒋᕙᑦᑐᓂ ᑭᓱᓕᕆᔨᐅᒻᒪᖔᑕ. 

 

ᑭᓯᐊᓂ ᑖᓐᓇ ᑕᕝᕙᓃᔾᔮᖏᑦᑑᒐᓗᐊᖅ 

ᐅᖃᐅᓯᓕᕆᓂᕐᒧᑦ ᑐᕌᖓᓂᖓ. 

ᒥᓂᔅᑕᐅᕕᑦᑕᖃᕐᒥᒻᒪᑦ ᒥᓂᔅᑕᐅᕕᖃᕋᒪ ᑖᔅᓱᒧᖓ 

Cultural and Heritage-ᖑᓂᐊᓕᖅᑐᒧᑦ ᐊᒻᒪᑦᑕᐅ 

ᒥᓂᔅᑕᐅᒋᓪᓗᖓ ᐅᖃᐅᓯᓕᕆᓂᕐᒧᑦ. ᑕᕝᕙᓃᒻᒥᒻᒪᑦ 

ᑖᓐᓇ ᐱᓕᕆᐊᕆᔭᐅᖏᓐᓇᓂᐊᖅᑐᖅ ᓱᓕ ᑕᒫᓂ  

ᒐᕙᒪᒃᑯᓐᓂᑦ ᐅᖃᐅᓯᓕᕆᓂᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓇ 

ᐊᐱᖅᑯᑎᒋᓗᐊᕈᑎᒋᔭᕋ ᑕᕝᕙᓂ ᒥᓂᔅᑐᒥᑦ 

ᐅᖃᐅᓯᖏᓐᓂᑦ ᓇᓗᓇᐃᖅᓯᖃᐅᒻᒪᑦ ᐅᖃᐅᓯᕗᑦ 

ᐸᕐᓇᑦᑕᐅᓂᐊᕐᓂᖓᓂᑦ ᐅᑭᐊᔅᓵ ᑖᓐᓇᓗ 

ᐊᖏᖅᑕᐅᓯᒪᓕᕋᓗᐊᖅᑎᓪᓗᒍ. 

 

ᐅᓇ ᐊᐱᖅᑯᑎᒋᓗᔪᒪᐊᕈᑎᒋᔪᒪᔭᕋ, ᐅᖃᖅᑎᑦᑎᔨ, 

ᑕᒪᑐᒪᓂ ᐱᓇᓱᐊᕈᓯᕆᔭᑦᑎᓐᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᖏᕈᑎᖃᓚᐅᕋᑦᑕ ᐊᓂᒍᐃᓪᓗᑕᓗ 

ᑕᒪᒃᑯᐊ ᑮᓇᐅᔭᓂᒃ ᐊᑑᑕᐅᔪᒪᔪᓂᒃ, ᑖᓐᓇ 

ᐱᓗᐊᖅᑐᒥᒃ ᐃᓕᖅᑯᓯᓕᕆᔨᒃᑯᑦ. 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖏᑦᑕ ᐃᓚᖏᑦ 

ᑮᓇᐅᔭᐃᑦ ᐊᖏᕈᑎᒋᓚᐅᖅᑕᕗᑦ ᓅᑕᐅᓪᓗᑎᒃ 

ᐊᓯᖏᓐᓄᑦ ᐱᓕᕆᕝᕕᐅᔪᒧᑦ. ᐅᖃᖅᑎᑦᑎᔨ, 

ᑖᒃᓱᒪᖃᐃ ᒥᓂᔅᑑᑉ ᑭᐅᑦᑎᐊᕈᓐᓇᖅᐹᖓ ᑭᓱ 

ᑕᖅᑭᓂ ᑕᒪᑐᒪᓂ ᐊᒡᒋᖅᑐᓂ ᑭᓱᓂᑦ 

ᐱᓕᕆᐊᕆᔭᔅᓯᓐᓂᒃ ᓱᓕ 

ᐲᖅᓯᕕᐅᒃᑲᓐᓂᐊᕐᓂᐊᖅᐸᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑰᓂᕋᖅᑕᐅᔪᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᒫᓐᓇ ᑕᖅᑭᐅᓂᐊᖅᑐᓂ 

ᓯᕗᓂᕆᔭᑦᑎᓐᓂ ᑕᑯᓐᓇᑕᑦᑎᓐᓂ ᒫᓐᓇ 

ᐸᕐᓇᔅᓯᒪᔪᖃᓐᖏᑎᐊᒻᒪᕆᑦᑐᖅ ᑭᓱᓂ 

ᐲᖅᓯᕕᐅᒃᑲᓂᕐᓂᐊᕐᒪᖔᑕ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ. 

 

ᑕᐃᓐᓇᓗ ᐅᖃᐅᓯᕆᐱᓪᓚᑦᑕᖓ ᐅᖃᐅᓯᕐᓄᑦ 

ᐸᕐᓇᑦᑕᐅᓂᖅ ᐊᐱᖅᑯᓯᕆᔭᖓᑕ ᐊᐃᑉᐸᖓ 

ᐸᕐᓇᑦᑕᐅᓂᖓ ᑮᓇᐅᔭᓂᒃ ᑕᕝᕙᖓᑦ ᐱᓕᕆᕕᓐᓂᑦ 

ᐊᓯᖏᓐᓃᖔᖅᑐᓂᒃ ᑖᒃᑯᐊ ᐸᕐᓇᒋᐊᖃᕐᒥᒻᒪᑕ.  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐸᕐᓇᑦᑕᐅᔭᕇᖅᐸᑕ ᑮᓇᐅᔭᐃᑦ 

ᐊᐅᓚᔾᔪᑎᔅᓴᖏᑦ ᑖᒃᓱᒧᖓ ᐅᖃᐅᓯᓕᕆᓂᐅᑉ 

ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ ᑕᕝᕗᖓ ᓵᒋᔭᑦᑎᓐᓄᑦ 

ᓴᖅᑭᖅᑐᒫᖅᐸᒃᑲ ᐅᑭᐊᒃᓵᒧᑦ 

ᐱᔪᓐᓇᖅᓯᓂᐊᖅᑑᔮᓪᓚᕆᑦᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓇ, ᐄ, 

ᖁᔭᓐᓇᒦᓪᓗ ᑖᒃᓱᒧᖓᐃᓛᒃ ᑭᐅᒐᕕᓐᖓ. 

ᑕᐃᓐᓇᐃᓛᒃ ᑭᖑᕙᓯᑦᑐᖅ ᖃᐅᔨᒪᔪᒍᑦ. ᐊᕐᕌᓂ 

ᓴᖅᑭᑦᑕᕆᐊᖃᓚᐅᖅᓯᒪᔫᒐᓗᐊᖅ ᒫᓐᓇ ᑕᐃᒪ 

ᓂᕆᐅᑦᑎᐊᓂᐊᖅᑐᔅᓴᐅᓕᕐᒥᔪᒍᑦ ᑖᓐᓇ 

ᓴᖅᑭᑕᐅᓛᕐᓂᖓᓂᒃ ᖃᐅᔨᒪᑦᑎᐊᖅᑐᒍᑦ. 

 

ᐅᖃᖅᑎᑦᑎᔨ, ᐅᓇ ᐊᐱᖅᑯᑎᒌᓐᓇᐸᑦᑕᕋ 

ᐊᐱᖅᑯᑎᒋᖃᑦᑕᐃᓐᓇᓚᐅᖅᖢᒍᓗ ᐊᒻᒪᓗ ᑕᕝᕗᖓ 

ᐃᓛᒃ ᑲᑎᒪᑐᐃᓐᓇᑎᓪᓗᑕ ᑕᐃᔭᐅᓚᐅᖅᑑᒐᓗᐊᖅ 

ᑭᓯᐊᓂ ᓄᓇᕗᒻᒥᐅᓪᓗ ᐊᒻᒪᓗ ᐅᓇ ᐃᒡᓗ 

ᑐᑭᓯᔭᕆᐊᖃᒻᒪᑦ ᖃᑯᒍᓪᓚᕆᖅ ᑖᓐᓇ ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᖅ ᓄᓇᕗᒻᒥ 2008-ᒥ 

ᒪᓕᒐᓐᖑᓚᐅᖅᓯᒪᔪᖅ ᐃᖏᕐᕋᓯᓐᓂᐊᓕᖅᐸ? ᑖᓐᓇ 

ᖃᑯᒍ ᐊᐅᓚᔾᔭᓂᐊᖅᐸ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕᖓ ᐃᓕᖅᑯᓯᓕᕆᔨᒃᑯᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇ ᐅᖃᐅᓯᕆᖅᑲᐅᔭᕋ ᒪᓕᑦᑐᒍ 

ᐅᑭᐊᒃᓵᖅ ᓴᖅᑭᓯᒪᓕᖅᐸᑕ ᑖᒃᑯᐊ ᐸᕐᓇᐅᑎᖏᑦ 

ᐱᓕᕆᐊᖑᓪᓚᕆᓚᐅᕐᒪᑕᐃᓛᒃ ᑖᒃᑯᐊ 

ᐸᕐᓇᑦᑕᐅᓂᖏᑦ ᓴᖅᑭᓚᐅᖅᑕᒃᑲ ᐊᕐᕌᓂ ᒪᓕᒃᑐᒋᑦ 

ᐊᒻᒪᓗ ᐱᓕᕆᐊᖑᒃᑲᓂᖅᑐᔅᓴᖑᖅᑎᑕᐅᔪᒻᒪᑕ 

ᑕᐃᒃᓱᒪᓂ 35-ᓂᒃ ᑎᑎᕋᕐᕕᐅᒐᑦᑕ 

ᖃᓄᐃᓕᖓᒐᔭᓐᖑᐊᕐᓂᖏᓐᓂᒃ ᐊᒻᒪᑦᑕᐅᖅ ᑖᒃᑯᐊ 

ᐱᓕᕆᖃᑎᒌᓕᓚᐅᕐᒪᑕ ᓄᓇᕗᑦ ᑐᓐᖓᕕᒃᑯᑦ, 

ᐅᖃᐅᓯᕐᒧᑦ ᑲᒥᓴᓇᐅᔪᖅ ᐊᒻᒪᑦᑕᐅᖅ ᑖᒃᑯᐊ  

ᐃᓕᖅᑯᓯᓕᕆᔨᒃᑯᑦ ᐊᓪᓚᒡᕕᖓᓃᓐᖔᖅᑐᑦ 

ᑖᒃᓱᒥᖓ ᐋᖅᑭᑎᐊᖅᓯᓇᓱᑦᑐᑎᒃ 

ᐊᖏᖅᑕᐅᔪᓐᓇᖅᑐᒥᒃ ᐅᖃᐅᓯᕐᓄᑦ ᒪᓕᒐᒃᓴᐅᔪᓂᒃ. 

ᑕᐃᒪ ᐅᑭᐊᒃᓵᖅ ᓴᖅᑭᓯᒪᓕᖅᐸᑦ 

ᓴᖅᑭᑦᑐᓇᖅᓯᒍᒪᖅᑲᐅᔭᕋᐃᓛᒃ. 

 

ᑕᐃᒃᑯᐊ ᑮᓇᐅᔭᑦ ᐊᐅᓚᔾᔪᑎᔅᓴᖏᑦ ᑖᒃᓱᒪᖓ 

ᐊᐅᓚᑦᑎᐊᕈᓐᓇᐅᑎᔅᓴᖏᓂᓛᒃ ᐱᑕᖃᕈᓐᓇᓯᑉᐸ 

ᓴᖅᑭᕐᓗᒍᓗ ᐊᖏᖅᑕᐅᓗᓂ ᑕᕝᕙᓐᖓᑦ 

ᒪᓕᒐᓕᐅᕐᕕᖕᒥ ᑕᐃᒃᓱᒪ ᑭᖑᓂᑦᑎᐊᑐᐃᓐᓇᖓᒍᑦ 

ᓴᖅᑭᓚᐅᕐᓗᒍ ᑕᐃᒃᑯᐊ 

ᐱᒋᐊᖅᐸᓪᓕᐊᔪᓐᓇᖅᓯᓛᖅᑕᕗᑦ. ᑭᓯᐊᓂ 

ᐊᑕᐅᑦᑎᑰᖏᑦᑐᖅ ᒪᓕᒐᐃᑦ ᐱᖁᔭᐅᔪᓂᓛᒃ 

ᐊᑐᓕᕋᔭᕐᒥᔪᑦ ᐊᑐᓕᖅᐸᓪᓕᐊᓂᖏᑦ 

ᓴᖅᑭᐸᓪᓕᐊᒐᔭᕐᒥᒻᒪᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᔭᕋ ᐃᓛᒃ ᑭᐅᔭᐅᔾᔪᑎᒋᔪᒪᒐᓗᐊᖅᖢᒍ. 

ᒪᓕᒐᓕᐅᖅᑎᐅᖃᑎᒻᒥᓐᓂᒃ 

ᒪᓕᒐᓕᐅᖅᑎᑐᐃᓐᓇᐅᔪᒍᑦ ᑕᒫᓂ 

ᑲᖐᓱᓕᖅᑎᓯᒪᒻᒫᑎᒍᑦ ᑖᓐᓇ ᐅᐱᓐᖔᖅ ᓄᓇᕗᑦ 

ᐅᓪᓗᖓᓂᓘᓐᓃᑦ ᑖᓐᓇ ᐃᓕᑕᕆᔭᐅᓯᒪᔪᑦ 

ᐅᖃᐅᓯᕐᓄᑦ ᒪᓕᒐᖓ ᐊᐅᓚᔾᔭᒐᔭᕆᐊᔅᓴᖓᓂᒃ, 

ᐃᖏᕐᕋᓯᒐᔭᕆᐊᔅᓴᖓᓂᒃ. ᑕᐃᒪᓐᓇ 

ᑲᖐᓱᓕᖅᑎᑕᐅᓯᒪᒐᑦᑕ ᑕᒫᓂ ᐆᒪ ᐃᓪᓘᖏᑦᑑᑉ 

ᓯᓚᑖᓂᐅᒐᓗᐊᖅ ᑲᑎᒪᑎᓪᓗᑕ. 

 

ᑲᖐᓱᓕᖅᑎᑕᐅᓚᐅᕋᑦᑕ ᒪᓕᒐᓕᐅᖅᑎᐅᔪᑎᒍᑦ 

ᑖᓐᓇ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ ᒪᓕᒐᖅ 

2008 ᒫᓐᓇ ᓱᓕ ᐊᐅᓚᔾᔭᔅᓯᒪᖏᒻᒪᑦ 

ᐃᖏᕐᕋᓯᒋᐊᖅᓯᒪᖏᒻᒪᑦ ᑲᖐᓱᓕᖅᑎᑕᐅᓯᒪᓪᓗᑕ 

ᐅᐱᓐᖔᕉᖅ ᓄᓇᕗᑦ ᐅᓪᓗᖓᓂ ᔪᓚᐃ 9-

ᖑᖅᑰᖅᑐᖏᓐᓇ ᑖᓐᓇ ᐃᖏᕐᕋᓯᓇᔭᕆᐊᔅᓴᖓᓂᒃ. 

ᑕᕝᕙᓐᖓᑦ ᐅᓪᓗᒥ ᐱᒋᐊᕐᓗᒍ ᑖᒃᑯᐊ 

ᐅᖃᐅᓯᓕᕆᓂᕐᒧᑦ ᒪᓕᒐᖅ ᑭᒍᑎᑖᕐᓂᐊᖅᑐᖅ 

ᐃᖏᕐᕋᓯᓂᐊᖅᑐᖅ ᐃᒪᓐᓇ ᑲᖐᓱᓕᖅᓯᒪᒐᑦᑕ. 

 

ᐅᖃᖅᑎᑦᑎᔨ, ᒥᓂᔅᑕ ᓇᓗᓇᐃᖅᓯᒻᒪᕆᒍᓐᓇᖅᐸ 

ᐃᒡᓗᒧᑦ ᑕᕝᕗᖓ ᓇᓕᐊᒃ ᐅᓪᓗᒥ 

ᓂᕆᐅᓐᓂᐊᕐᒪᖔᑦᑕ ᐅᑭᐊᒃᓵᖅ ᑖᓐᓇᓘᓐᓃᑦ  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᖅᐸᑦ ᐅᕝᕙᓘᓐᓃᑦ ᐅᖃᐅᓯᕆᓯᒪᔭᖓ ᓄᓇᕗᑦ 

ᐅᓪᓗᖓᓂ. ᑖᓐᓇ ᐅᓪᓗᒥ 

ᐃᖏᕐᕋᓯᑎᒋᐊᕋᔭᕆᐊᔅᓴᖓᓂᒃ. ᑖᓐᓇᑐᖑᓇ 

ᓇᓗᓇᐃᖅᓯᑦᑎᐊᓚᐅᕐᓕ ᐃᒡᓗᑉ ᐃᓗᐊᓄᑦ ᒫᓐᓇ 

ᑐᑭᓯᐅᒪᑎᑕᐅᖏᓗᐊᓕᕋᑦᑕ ᖃᖓᓪᓚᕆᒃ 

ᐱᒋᐊᕋᔭᕐᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᒪᓐᖓᓂᒃ 2008-ᒥᑦ ᑖᓐᓇ 

ᑲᖐᒋᔭᕗᑦ ᓂᕆᐅᒋᔭᕗᑦ ᐱᒋᐊᓛᕐᓂᖓᓂᒃ ᑕᐃᓐᓇ 

ᐊᐱᖅᓱᖅᑐᖅ ᒥᓂᔅᑕᐅᑎᓪᓗᒍ ᑕᕝᕙᓂ 

ᐅᖃᐅᓯᓕᕆᓂᕐᒥ ᓂᕆᐅᒋᓕᓚᐅᖅᓯᒪᒐᑦᑎᒍᑦ, 

ᒫᓐᓇᒧᑦ ᓱᓕ ᓂᕆᐅᒋᔭᕗᑦ. 

 

ᐄ, ᑖᓐᓇ ᓂᕆᐅᒋᓕᓚᐅᖅᑕᕋᓗᐊᕗᑦ 

ᐱᒋᐊᕐᓂᐊᕆᐊᖓ ᔫᓐ ᐅᕝᕙᓘᓐᓃᑦ ᔪᓚᐃᒥ 

ᐅᐱᕐᖔᖏᒫᒃ ᐱᒋᐊᕐᓂᕆᐊᖓ 

ᑲᖐᓇᖅᓯᓚᐅᖅᑑᒐᓗᐊᖅ ᑭᓯᐊᓂ ᑖᒃᑯᐊ 

ᐊᐅᓚᑦᑎᐊᕈᑎᒃᓴᖏᑦ ᑖᔅᓱᒪ ᑲᔪᓯᑦᑎᐊᕈᑎᒃᓴᖏᑦ 

ᐅᖃᐅᓯᓕᕆᓂᐅᑉ ᐱᔭᕇᖅᓯᒪᑎᓐᓇᒋᑦ 

ᑲᔪᓯᑦᑐᒪᔪᓐᓃᓚᐅᕐᒥᒐᒃᑯ. ᑖᒃᑯᐊ 

ᐊᖏᖅᑕᐅᑦᑎᐊᖅᐸᑕ. 

 

ᓯᕗᓪᓕᖅᐹᒥᒃ ᐊᖏᖅᑕᐅᓯᒪᓕᖅᑑᒐᓗᐊᑦ 

ᑕᕝᕙᓐᖓᑦ ᒐᕙᒪᒃᑯᓐᓂᒃ, ᑭᓯᐊᓂ ᑕᕝᕙᓂ ᐃᒡᓗᒥ 

ᓴᖅᑭᑕᐅᓯᒪᑦᑎᐊᓕᖅᐸᑕ ᓂᕆᐅᓇᖅᓯᓛᖅᑐᖅ 

ᐅᑭᐊᒃᓵᖅ ᓴᖅᑭᓚᐅᕐᓗᒋᑦ ᑕᕝᕙᓂ ᓱᓕ ᐅᑭᐊᒃᓵᖅ 

ᐅᑭᐅᕐᓘᓐᓃᑦ ᐱᒋᐊᖃᑖᕐᓂᖓᓂ 

ᑲᔪᓯᒋᐊᓛᓕᖅᑐᖅ. ᐅᖃᕈᓐᓇᖅᐳᖓ ᑕᐃᒫᒃ ᐊᕐᕌᒎᑉ 

ᑕᒪᑐᒪ ᐃᓗᐊᓂ ᓴᖅᑭᓂᐊᖅᑐᖅ 

ᓂᕆᐅᓇᑦᑎᐊᖅᐳᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᓄᓕᖕᒻᒧᑦ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 361 - 3(3): 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ 

ᐱᒋᐊᖅᑎᑕᐃᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᖃᖅᑐᖓ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑲᒪᒋᔭᖃᕐᒪᑕ ᒐᕙᒪᒃᑯᑦ 

ᐊᔪᖅᓴᓗᐊᖅᑕᐃᓕᓂᕐᒧᑦ ᐅᐸᓗᖓᐃᔭᖅᑎᐅᓂᕐᒥᒃ. 

 

ᓰᐲᓰᒃᑯᑦ ᑐᓴᖅᑎᑦᑎᓯᒪᕗᑦ ᐱᕙᓪᓕᐊᔪᓕᕆᔨᒃᑯᑦ 

ᓄᓇᓕᓐᓂ ᑲᑎᒪᖃᑎᖃᕐᓂᐅᓴᒻᒪᑕ 

ᐱᓇᓱᐊᕈᓯᑦᑎᓐᓂ ᑭᕙᓪᓕᕐᒥ ᒐᕙᒪᒃᑯᑦ ᒪᑭᒪᓂᖅ 

ᐸᕐᓇᐅᑎᓕᕆᓂᐊᕐᓗᑎᒃ 

ᐊᔪᖅᓴᓗᐊᖅᑐᖃᕈᓃᕈᑕᐅᓇᓱᓐᓂᐊᕐᓗᓂ. ᒥᓂᔅᑕ 

ᐅᖃᕈᓐᓇᖅᐸ ᒪᓕᒐᓕᐅᕐᕕᖕᒥ ᐅᓪᓗᒥ ᓇᓪᓕᐊᑦ 

ᓄᓇᓕᑦ ᐳᓚᕋᑕᐅᓂᐊᕐᒪᖔᑕ ᑕᒪᑐᒨᓇ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐅᖃᖅᑎ, ᑕᐃᒃᑯᐊ ᑎᑎᕋᖅᓯᒪᔪᑦ 

ᐱᓯᒪᓐᖏᓇᒃᑭᑦ ᓄᓇᓕᑦ ᐳᓚᕋᑕᐅᓂᐊᖅᑐᓂᒃ 

ᑭᕙᓪᓕᕐᒥ. ᑖᒃᑯᐊ ᐱᓯᒪᓕᕈᒃᑭᑦ ᑐᓂᔪᒫᖅᐸᒃᑲ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕ ᐅᖃᕈᓐᓇᖅᐸ  

ᖃᓄᐃᓘᒃᑲᓐᓂᕈᑎᒃᓴᖃᒻᒪᖔᑕ 

ᐊᑐᓕᖅᑎᑦᑎᒍᑕᐅᓂᐊᖅᑐᓂᑦ ᒐᕙᒪᒃᑯᑦ 

ᐊᔪᖅᓴᓗᐊᖅᑕᐃᓕᓂᕐᒧᑦ ᐸᕐᓇᐅᑎᖓᓂᒃ 

ᐳᓚᕋᕇᓚᐅᖅᑎᓪᓗᒋᑦ ᓄᓇᓕᓐᓂ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑕᒪᓐᓇ ᐃᖏᕐᕋᐃᓇᖅᑐᖅ, 

ᓂᕆᐅᒃᑐᑕᓗ ᒪᓕᒐᒃᓴᐅᒐᔭᖅᑐᐃᑦ 

ᐊᑐᐃᓐᓇᐅᓕᕐᓂᐊᖅᑐᑦ 

ᐊᖏᖅᑕᐅᔪᒃᓴᐅᑕᐅᓕᕐᓗᑎᒃ ᓯᕗᓕᖅᑎᒃᑯᓐᓄᑦ 

ᐋᒍᓯ ᑎᑭᓯᒪᓕᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ. ᐱᓪᓗᐊᑕᐅᖃᑕᐅᔪᖅ 

ᒐᕙᒪᒃᑯᑦ ᐊᔪᖅᓴᓗᐊᖅᑕᐃᓕᓂᕐᒧᑦ ᐸᕐᓇᐅᑎᖓᓂ 

ᐅᓇᐅᕗᖅ ᓂᕆᔭᒃᓴᖃᑦᑎᐊᖅᑎᑦᑎᓂᖅ. ᑕᒪᓐᓇ 

ᐅᖃᐅᓯᕆᓚᐅᖅᓯᒪᔭᕋ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᓚᐅᖅᑕᕐᓂ ᐱᓇᓱᐊᕈᓯᐅᔪᒥ 

ᒫᑦᓯᐅᑎᓪᓗᒍ ᐊᕐᕌᒍᑦᑎᓐᓂ ᒥᓂᔅᑕ 

ᐊᐱᕈᖃᑦᑕᓚᐅᖅᑕᕋ ᓄᓇᓕᓐᓂ ᖁᐊᒃᑯᕖᑦ ᒥᒃᓵᓄᑦ 

ᐱᓕᕆᕕᖓᑕ ᐃᓄᒃᓯᐅᑎᓂᑦ 

ᓇᒃᓯᐅᔾᔨᖃᑦᑕᕈᓯᖓᑎᒍᑦ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐸ ᑕᒪᑐᒪᐅᑉ ᑲᔪᓯᓯᒪᓂᕆᔭᖓᓂᒃ 

ᐅᓪᓗᒥ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᑦᑎᐊᕙᖓᓄᑦ. ᐅᖃᖅᑎ, ᐊᔾᔨᒌᓐᖏᑦᑐᑦ 

ᒐᕙᒪᒃᑯᑦ ᐱᓕᕆᕕᖏᑦ ᐱᓕᕆᖃᑕᐅᒻᒪᑕ, 

ᓇᓗᓇᓐᖏᑐᕐᓗ ᐱᓕᕋᑎᒋᓪᓗᑎᒍ ᓄᓇᕗᑦ 

ᑐᓐᖓᕕᒃᑯᑦ, ᐊᕕᑦᑐᖅᓯᒪᔪᓂ ᐃᓄᐃᑦ ᑎᒥᖁᑎᖏᑦ 

ᐊᒻᒪᓗ ᓄᓇᓕᓐᓂᒥᐅᑕᐃᑦ ᓇᒻᒥᓂᖃᖅᑎᐅᔪᐃᓪᓗ 

ᐊᒻᒪ ᑮᓇᐅᔭᓕᐅᖅᑎᐅᓐᖏᑦᑐᑦ  

ᓴᖅᑭᑎᑦᑎᓇᓱᖃᑕᐅᔪᐃᓐᓇᐅᓪᓗᑎᒃ 

ᐸᕐᓇᐅᑎᑦᑎᐊᕙᐅᓛᖑᒐᔭᖅᑐᒥᒃ ᐊᒻᒪ 

ᐃᑲᔫᑕᐅᓛᖑᒐᔭᖅᑐᒥᒃ ᒪᑯᓄᖓ 

ᐱᔭᕆᐊᖃᓛᖑᔪᓄᑦ, ᐱᓗᐊᖅᑐᒥᒃ ᐃᓅᓱᒃᑐᖁᑎᕗᑦ. 

ᒫᓐᓇᐅᔪᖅ, ᐅᖃᖅᑎ, ᓂᕆᐅᒃᑲᓗᐊᖅᑐᒍᑦ 

ᐱᒋᐊᖅᑎᑦᑎᔪᓐᓇᕆᐊᒃᓴᖅ ᐸᕐᓇᐅᑎᒥᒃ 

ᓂᕆᔭᒃᓴᖃᑦᑎᐊᖅᑎᑦᑎᓂᕐᒧᑦ ᐸᕐᓇᐅᑎᒥᒃ 

ᒫᑦᓯᐅᓕᖅᐸᑦ 2013-ᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᓪᓗ ᑭᐅᒻᒪᑦ ᒥᓂᔅᑕ ᑕᑉᑑᓇ. ᒪᑭᒪᓂᕐᒧᑦ 

ᐸᕐᓇᒍᑕᐅᔪᖅ ᐃᒫᒃ ᐃᑲᔪᕈᒫᓐᓂᐊᕋᓗᐊᕐᖓᑦ 

ᓄᓇᕗᒻᒥ ᓂᕆᔭᔅᓴᖃᑦᑎᐊᕈᓐᓇᖁᓪᓗᒋᑦ. 

ᒥᓂᔅᑕᐅᔪᖅ ᐅᖃᕈᓐᓇᖅᑲ ᖃᖓ ᓴᖅᑮᓛᕐᒪᖔᑦ 

ᑕᕝᕙᓂ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᐊᖏᖅᑕᐅᓯᒪᓕᖅᑲᑕ ᑭᒃᑯᓕᒫᓄᑦ 

ᐱᓕᕆᖃᑦᑕᖅᑐᓄᑦ. ᐃᑲᔪᓚᐅᕐᒥᒐᑦᑕ ᐊᕐᕌᓂ 

ᓂᕆᔭᔅᓴᖃᑦᑎᐊᐸᓐᖏᑦᑐᓄᑦ 

ᑕᐃᒪᐃᒃᑲᓐᓂᕈᒪᓪᓗᑕᓗ ᑕᒫᓂ ᐊᕐᕌᒍᒥ. ᑕᐃᒃᑯᐊ 

ᓴᖅᑭᕈᒫᓐᓂᐊᖅᑕᕗᑦ ᒫᑦᓯ 2013-ᖑᓕᖅᑲᑦ 

ᐸᕐᓇᒍᑕᐅᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓇᑦᑎᓕᒃᒧᑦ ᒪᓕᒐᓕᐅᖅᑎᐅᔪᖅ, ᒥᔅ ᐅᒡᔪᒃ. 

ᐱᒋᐊᖅᑎᑕᐃᑦ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᑖᑉᓇ 

ᐃᒡᓗᓕᕆᔨᒃᑯᓐᓄᑦ ᒥᓂᔅᑑᔪᖅ ᐊᐱᖅᓱᕈᒪᒡᓗᒍ. 

ᓄᓇᕗᒻᒥᐅᑕᑦ ᐊᒥᓱᑦ ᐃᓚᐃ ᕼᐃᕐᓗᐊᕐᒦᓪᓗᑎᓪᓗ 

ᑐᐱᖅᐸᓐᓃᓕᖃᑦᑕᕐᒪᑕ ᐊᓂᑕᐅᔭᕌᖓᒥᒃ 

ᐃᒡᓗᒥᖕᓂ. ᐃᒡᓗᓕᕆᓂᖅ ᐊᒥᒐᒻᒪᕆᒻᒪᑦ ᑖᕙᓂ 

ᑕᓗᕐᕈᐊᓂᓗ ᐅᖅᕼᐅᖅᑑᒥᓗ. 

 

(ᑐᓵᔨᑎᒍᑦ) 2012-15 ᐸᕐᓇᒍᑎᒋᔭᖓ 

ᐊᑕᖐᓯᒪᒻᒪᑦ ᓯᕕᑐᔪᒧᑦ ᐃᒡᓗᖃᓐᓂᕐᒧ 

ᐱᕙᓪᓕᐊᔭᐅᓚᐅᕐᖓᑦ. ᐊᒻᒪᓗ 

ᑎᑎᖅᑲᐅᒋᐊᖓᓚᐅᖅᓯᒪᔪᖅ ᓂᕆᐅᒋᔭᐅᓛᖅᑐᖅ 

2012. ᒥᓂᔅᑕᐅᔪᖅ ᐅᖃᕈᓐᓇᖅᑲ 

ᐅᐸᓗᖓᐃᔭᕈᑕᐅᔪᑦ ᐱᔭᕇᖅᓯᒪᓕᕐᒪᖔᑦ ᐊᒻᒪᓗ 

ᓴᖅᑭᓛᖅᑲ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒪᖏᑦᑐᖓ ᓱᑯᑦᑎᐊᓃᓕᕐᒪᖔᑦ 

ᒫᓐᓇᐅᔪᖅ ᑭᓯᐊᓂ ᑐᑭᓯᒋᐊᕈᓐᓇᖅᑕᕋ ᐊᒻᒪᓗ 

ᑐᑭᓯᑎᒍᓐᓇᖅᑕᕋ ᖃᖓ ᓴᖅᑭᕋᔭᓐᖑᐊᕐᒪᖔᑦᑎᒍ 

ᑕᐃᓐᓇ ᐅᐸᓗᖓᐃᔭᕈᑕᐅᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᐊᕐᕌᓂᐅᓚᐅᖅᑐᖅ ᑎᓯᐱᕆ 

15-ᒥ, ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ  

ᐊᑎᓕᐅᓚᐅᕐᒪᑕ ᐊᑭᑐᓗᐊᖏᑦᑐᒥᒃ ᐃᒡᓗᖃᓐᓂᕐᒥᒃ. 

ᐃᒪᐃᓕᖓᓚᐅᖅᑐᑦ ᓄᑖᓂᒡᒎᖅ ᐊᖏᕈᑕᐅᔪᒥᒃ 

ᐊᑐᕐᓗᑎᒃ ᓴᖅᑮᓗᑎᖏᓛᒃ ᐊᑭᑐᓗᐊᖏᑦᑐᓂᒃ 

ᐃᒡᓗᑕᖃᓚᕐᖓᑦ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ 

ᑖᒃᓱᒧᖓ ᐊᖏᖃᑎᒌᒍᑕᐅᓚᐅᖅᑐᒥᓪᓗ ᐊᒻᒪᓗ 

ᖃᑦᑎᑦ ᓄᑖᖑᔪᑦ ᐃᒡᓗᑦ ᓴᓇᔭᐅᓂᐊᖅᑲᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᐱᕆᑦᑎᐊᑐᒻᒪᕆᐊᓘᒻᒪᑦ ᓄᓇᕗᒻᒥ 

ᖃᓄᑐᐃᓐᓇᑦᑎᐊᖅ ᒐᕙᒪᑐᖃᒃᑯᓐᓂᒃ ᐱᒐᐃᒐᑦᑕ 

ᖁᔭᒋᕙᒃᑲᑦᑎᒍ ᐱᓗᐊᖅᑐᒥᒃ 

ᐃᒡᓗᓕᕆᓂᕐᒨᖓᔪᓂᒃ. 

 

ᐅᖃᕋᑖᕐᖓᑦ ᐊᕐᕌᒍᓄᑦ ᐱᖓᓱᓄᑦ 

ᐱᓕᕆᐊᕐᖑᓕᖅᑐᑦ ᑖᒃᑯᐊ ᐊᖏᖃᑎᒌᔅᓯᒪᒻᒪᑕ 

ᐊᑭᑐᓗᐊᖏᑦᑐᓂᒃ ᐃᒡᓗᖃᕐᓂᕐᒧᑦ ᑭᖑᕐᕕᕐᓂᐊᕐᓗᒍ 

ᑲᓇᑕᒥᑦ ᐃᒡᓗᓕᕆᔨᕐᔪᐊᑯᓐᓂᑦ. 

 

ᒫᓐᓇᐅᔪᖅ, ᐅᖃᖅᑎ, ᒐᕙᒪᐅᔪᑦ ᐊᒻᒪ 

ᐃᒡᓗᓕᕆᔨᕐᔪᐊᑯᓪᓗ ᐃᒫᒃ ᑕᐃᒫᓪᓗᐊᖅ ᓇᑉᐸᒌᓂᒃ 

ᐊᑭᓖᒍᒪᒍᓐᓇᖅᑐᒍᑦ ᒐᕙᒪᑐᖃᒃᑯᓐᓂᑦ ᓄᓇᕗᒻᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2012-15 ᐱᓕᕆᓂᕐᒧᑦ ᐸᕐᓇᒍᑎᖓ 

ᓇᓗᓇᐃᖅᓯᓯᒪᖕᒪᑦ ᐊᖏᕐᓗᑎᒃ 

ᐊᑐᓕᖅᑎᑦᑎᓗᑎᓪᓗ ᓄᑖᖑᔪᒥᑦ 

ᐃᒡᓗᒨᖅᑕᐅᖃᑦᑕᕋᔭᖅᑐᓂᒃ ᒪᓕᑦᑕᐅᒋᐊᓕᓐᓂᒃ 

ᐊᒻᒪᓗ ᑮᓇᐅᔭᑎᒍᑦ ᐃᑉᐱᓇᕐᓂᖓᒍ 

ᐅᐸᓗᖓᐃᔭᖅᑲᐅᒻᒪᑕ 2012-13. ᑖᒃᑯᐊ ᐃᒫᒃ 

ᐃᖅᑲᓇᐃᔭᓐᖏᑯᑖᓕᑐᐃᓐᓇᖃᑦᑕᕐᖓᑕ 

ᐊᔪᖅᓴᕈᑕᐅᓕᖅᑐᑎᓪᓗ ᐃᒡᓗᒨᕆᐊᖃᕐᓂᖏᓐᓄᑦ. 

ᒥᓂᔅᑕᐅᔪᖅ ᐅᖃᕈᓐᓇᖅᑲ ᐋᖅᑭᒋᐊᖅᓯᒪᔪᒥᒃ 

ᐱᔭᕇᖅᓯᒪᓕᕐᒪᖔᑕ ᐃᒡᓗᒨᖅᑕᐅᖃᑦᑕᕋᔭᖅᑐᓂᒃ 

ᐊᒻᒪᓗ ᖃᓄᐃᑦᑐᓂᒃ ᐊᓯᔾᔨᓂᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ. 

ᐃᒡᓗᒨᖅᑕᐅᖃᑦᑕᖅᑐᑦ ᒥᔅᓴᐅᓯᖅᑕᐅᓯᒪᖕᒪᑦ 

ᑕᒪᒃᑯᓄᖓᓗ ᐊᑦᑐᐊᓂᖃᕆᓪᓗᓂ 

ᐊᔪᖅᓴᓗᐊᕐᔭᐃᖅᓯᒪᓇᓱᓐᓂᕐᒧᑦ. ᐊᒻᒪᓗ 

ᕿᒥᕐᕈᔭᐅᓛᕐᖓᑦ ᑕᒪᐅᖓ ᑮᓇᐅᔭᓕᐊᖑᕙᑦᑐᓄᑦ 

ᐊᒻᒪᓗ ᐃᖅᑲᓇᐃᔭᕐᓂᕐᒧᑦ. ᒫᓐᓇᐅᔪᖅ 

ᕿᒥᕐᕈᕙᓪᓕᐊᔪᒍᑦ ᖃᓄᖅ ᐊᓯᔾᔨᕈᓐᓇᕐᒪᖔᖅ 

2013-ᒥᖃᐃ ᐊᓯᔾᔨᖅᓯᒪᓕᓛᖅᑐᖅ 

ᐃᒡᓗᒨᑕᐅᖃᑦᑕᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐱᖓᔪᐊᓐᓂᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᑭᐅᑦᑎᐊᖃᑦᑕᒪᓪᓗ ᖁᔭᒋᕙᕋ. 

ᐃᓗᖑᓐᓇᖃᑦᑕᕐᒪᑕ ᐃᒡᓗᑭᓪᓕᐅᖅᑐᑦ 

ᐊᓂᑕᐅᖃᑦᑕᖅᑐᓪᓗ ᐱᕙᓪᓛᖅᑐᖅ  

ᐃᒡᓗᑭᓪᓕᐅᒻᒪᕆᒃᑲᑦᑕ ᑖᕙᓂ ᕿᑎᕐᒥᐅᓂᑦ. 

ᑕᓗᕐᔪᐊᓂᓗ ᐅᖅᓱᖅᑑᒥᓗ. 

 

(ᑐᓵᔨᑎᒍᑦ) 2013-14 ᓴᖅᑭᑕᐅᓛᕐᖓᑦ ᐊᑭᑐᔫᑎᒧᑦ 

ᑕᐃᒪᖃᐃ ᒥᓂᔅᑕᐅᔪᖅ ᑮᓇᐅᔭᓂᖅᑲᐃ 

ᓴᓂᕐᕙᐃᓯᒪᓛᖅᑲ ᐃᒡᓗᓄᑦ ᓴᓇᔾᔪᑎᔅᓴᐅᔪᓂᒃ 

ᖁᔭᓐᓇᒦᒃ ᐅᖃᖅᑎ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒥᓂᔅᑐᕐ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐃᒡᓗᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ 

ᑐᒃᓯᕋᐃᓐᓇᕋᓗᐊᖅᑐᒍᑦ 

ᑮᓇᐅᔭᖃᖅᑎᑕᐅᒃᑲᓐᓂᕈᒪᒐᓗᐊᖅᑐᑕᓗ ᓄᓇᕗᒻᒥ 

ᐃᒡᓗᓕᐅᕐᓂᕐᒧᑦ ᐊᖏᖅᑕᐅᓯᒪᓕᕈᑦᑕ 

ᑮᓇᐅᔭᓕᕆᔨᒃᑯᓐᓂ ᒪᓕᒐᓕᐅᕐᕕᒻᒥᓗ ᑖᒃᑯᐊ 

ᓴᖅᑭᕋᔭᖅᑕᕗᑦ ᖃᑦᑎᐅᒐᔭᕐᒪᖔᑕ ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑐᒧᑦ ᒪᓕᒐᓕᐊᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 363 - 3(3): 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ 

ᐱᒋᐊᖅᑎᑕᐃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᔭᒃᑲ ᒥᓂᔅᑐᒧᑦ ᐊᕙᑎᓕᕆᔨᒃᑯᓐᓄᑦ. 

ᑕᐃᓐᓇ ᐊᐅᔪᐃᑦᑑᑉ ᕿᑭᖅᑕᖓᓃᒻᒪᑦ ᖁᑦᑎᑦᑐᒥ 

ᐱᓕᕆᒻᒪᕆᒻᒪᑕ ᑕᒪᒃᑯᓄᖓ ᖃᐅᔨᓴᕐᓂᕐᒧᑦ 

ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓂᒃ. 



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖃᖅᑎᑕᐅᑦᑎᐊᖏᓐᓂᖓᓄᑦ ᑕᐃᒫᒃ 

ᐊᔪᖅᓴᕈᑕᐅᖃᑦᑕᕐᖓᑦ. ᒥᓂᔅᑕᐅᔪᖅ ᐅᖃᕈᓐᓇᖅᑳ 

ᓄᓇᕗᑦ ᒐᕙᒪᒃᑯᖏᑦ ᑖᒃᓱᒥᖓ 

ᐃᓱᒫᓘᑎᖃᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᐃᐊᓕᐊᑦ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᒥᓂᔅᑐᕐ ᐋᕆᐊᒃ 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ ᑖᓐᓇ ᖁᑦᑎᑦᑐᒧᑦ 

ᒪᓕᒐᓕᐅᖅᑎ ᐊᐱᕆᒻᒥᒻᒪᑦ ᑖᑦᓱᒥᖓ. ᑖᓐᓇ 

ᐃᓱᒫᓗᒋᓪᓚᕆᑦᑎᐊᕐᒥᔭᕗᑦ ᑕᐃᓐᓇ 

ᒪᑐᔭᐅᓂᐅᓴᔪᖅ ᑭᓯᐊᓂ ᑖᓐᓇ 

ᐱᓕᕆᐊᕆᓯᒪᖏᓇᑦᑎᒍ ᑕᒫᓂ ᓄᓇᕘᒥ 

ᓯᓚᓐᓂᐊᕐᕕᐅᔪᖅ. ᓯᓚᓐᓂᐊᕐᕕᓂᓗ 

ᑖᒃᑯᓇᓐᖓᓈᓯᑦ ᒐᕙᒪᑐᖃᒃᑯᓐᓂ ᐱᓕᕆᐊᖑᓯᒪᒻᒪᑦ 

ᐊᐅᓚᑕᐅᓂᑰᒻᒪᑦ, ᐱᖁᑎᒋᔭᐅᒻᒪᑦ 

ᑮᓇᐅᔭᖃᖅᑎᑕᐅᓂᑰᓗᓂᓗ ᐊᒻᒪᑦᑕᐅᖅ ᑮᓇᐅᔭᓂᑦ 

ᓇᑲᑎᕆᓂᖏᓐᓄᑦ ᑕᐃᒫᒃ ᒪᑐᔭᐅᓚᐅᖅᓯᒪᒻᒪᑦ, 

ᒪᑐᔭᐅᓂᐊᕐᓂᖓᓃᓛᒃ ᐸᕐᓇᑦᑕᐅᓯᒪᒻᒪᑦ. ᑖᓐᓇ 

ᐱᓕᕆᐊᒃᓴᕆᖏᑕᕗᑦ ᐊᐱᖅᑯᓯᕆᔭᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕᐅᔪᖅ ᐅᖃᖃᑎᖃᖅᓯᒪᕗᖃᐃ 

ᒐᕙᒪᑐᖃᒃᑯᓐᓂ ᒥᓂᔅᑕᐅᔪᒥᒃ ᑕᒪᑦᓱᒪ ᒥᔅᓵᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᖃᖅᑎᑦᑎᔨ. ᑖᓐᓇ 

ᐅᖃᐅᓯᕆᓚᐅᖅᓯᒪᖏᒻᒪᕆᑦᑕᕗᑦ ᖃᓄᖅ,  

ᖃᓄᐃᓘᒃᑲᓐᓂᕋᔭᕆᐊᖓ ᓯᓚᓐᓂᐊᕐᕕᒥᓂᐅᔪᖅ 

ᒫᓐᓇᒧᑦ ᑎᑭᑦᑐᒍ. ᐊᒻᒪ ᑖᓐᓇ ᖁᔭᓐᓇᒦᖅᐸᕋ 

ᑖᑦᓱᒥᖓ ᐃᓱᒫᓘᑎᓕᒃ ᑐᑭᓯᑎᒃᑲᓂᕐᒫᑎᒍᓪᓗ 

ᐃᓱᒫᓘᑎᒋᔭᐅᔪᑦ ᓄᓇᕗᒻᒥᐅᓂᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᐃᐊᓕᐊᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᒪᒃᑯᓂᖓ ᓴᖅᑮᖃᑦᑕᕆᐊᖃᕋᑦᑕᐃᓛᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᐊᑦᑐᐃᓂᖃᕐᖓᑦ 

ᐅᑭᐅᑕᖅᑐᒥ ᐊᒻᒪᓗ ᖃᐅᔨᒪᓇᕐᖓᑦ, ᐃᒫᒃ, 

ᒐᕙᒪᑐᖃᒃᑯᑦ ᐊᔅᓱᕉᑎᖃᓗᐊᖅᑑᔮᖏᒻᒪᑕ ᑕᐃᒪᓕ 

ᐊᖏᖃᒌᒍᑕᐅᓚᐅᖅᓯᒪᔪᒥ, ᒥᓂᔅᑕᐅᔪᖃᐃ 

ᐃᓱᒫᓗᒃᑭᕗᖅ ᑖᒃᑯᐊ ᐃᒫᒃ, 

ᐃᑉᐱᒍᓱᓗᐊᖏᓐᓂᖏᓐᓂᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᓯᔨ, 

ᓂᕆᐅᖏᓈᖅᑕᐅᓚᐅᕋᑦᑕᐃᓛᒃ ᑕᐃᓐᓇ 

ᒪᑐᔭᐅᓂᖓᓂ, ᒪᑐᔭᐅᔪᒪᓕᕝᕐᓂᖓᓂᓛᒃ. ᑕᐃᒫᒃ 

ᐃᓱᒫᓘᑎᒋᓪᓚᕆᑦᑕᕗᑦ ᑕᒪᒃᑯᐊ ᐊᕙᑎᓕᕆᓂᖅ 

ᐊᒻᒪᑦᑕᐅᖅ ᒪᑐᐃᖓᐃᓐᓇᖅᑕᕋᓗᐊᖅᐸᑕ, 

ᐊᐅᓚᑕᐅᖏᓐᓇᖅᑕᕋᓗᐊᖅᐸᑦ ᑕᐃᓐᓇ 

ᐱᐅᒋᓚᐅᖅᑕᕋᓗᐊᕗᑦ. ᐊᒻᒪ 

ᑮᓇᐅᔭᖃᖅᑎᑕᐅᖏᓐᓇᕆᐊᖓ 

ᓂᕆᐅᓇᓐᓂᖅᓴᐅᓚᐅᕋᓗᐊᕐᖓᑦ. 

 

ᒐᕙᒪᑐᖃᒃᑯᑦ ᑮᓇᐅᔭᒥᒃ ᓇᑲᑎᕆᑎᓪᓗᒋᑦ 

ᐊᐅᓚᑦᑐᓐᓇᖏᑦᑎᐊᖃᑦᑕᕋᑦᑎᒍᑦ ᐊᒻᒪᑦᑕᐅᖅ ᒫᓐᓇ 

ᐱᓗᐊᖅᑐᒥᒃ ᑕᐃᒫᒃ ᐅᖃᐅᑎᒐᓗᐊᖅᑐᒋᑦ ᑕᐃᓐᓇ 

ᑮᓇᐅᔭᖅ, ᐊᑭᓕᒃᓴᒥᖏᓛᒃ 

ᐊᑭᓕᖅᓱᐃᕙᓪᓕᐊᔪᒪᓂᖏᑎᒍᑦ ᐱᔾᔪᑎᒋᓪᓗᓂᐅᒃ  

ᑕᐃᒫᒃ ᓇᑲᑎᕆᕖᓐᖓᖅᓯᒪᒻᒪᑕ. ᐄ, ᐃᓱᒫᓗᒋᔭᕗᑦ 

ᒫᓐᓇ ᑭᓯᐊᓂ ᐅᖃᐅᑎᒋᐊᓚᐅᖏᑕᕗᑦ, 

ᐅᖃᖃᑎᖃᕆᐊᓚᐅᖏᑦᑐᒍᑦ ᑖᓐᓇ ᐱᔾᔪᑎᒋᓪᓗᒍ 

ᓯᓚᓐᓂᐊᕐᕕᒥᓂᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᑦ ᐃᓚᒋᐊᕈᑎᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᕋᑖᕐᖓᑦ ᑖᒃᑯᐊ ᓯᕗᓪᓕᖅᐸᐅᑎᒐᑦᑎᒍ. ᑕᒪᓐᓇ 

ᓯᓚᐅᑉ ᐊᓯᔾᔨᐸᓪᓕᐊᓂᖓ 

ᐅᖃᐅᓯᕆᖃᑦᑕᕆᐊᖃᕋᑦᑎᒍ ᐊᒻᒪᓗ 

ᐅᖃᐅᓯᕆᔭᐅᓚᐅᖅᑐᒥᑦ ᒫᑦᓯᒥ. ᑕᐃᒪᓕ ᑖᓐᓇ 

ᓯᕗᓪᓕᐅᑎᒐᔭᓐᖑᐊᓂᕋᓗᐊᕐᖓᒍ ᒥᓂᔅᑕᐅᔪᒧᑦ. 

ᑎᑎᕋᖅᐸᓘᓐᓃᑦ ᑕᒪᑦᓱᒧᖓ ᐃᒫᒃ ᓇᑦᑎᕋᓱᓐᓂᕐᒧᑦ 

ᐊᑦᑐᐊᓂᖃᖅᑎᓪᓗᒍ. 

 

ᐄ, ᑕᒪᒃᑯᓄᖓ ᐱᐅᖃᑦᑕᖏᑦᑑᒐᓗᐊᖅ ᐃᒫᒃ, 

ᓇᑲᑎᖅᑕᐅᑎᓪᓗᒋᑦ ᑮᓇᐅᔭᐃᑦ 

ᖃᓄᐃᓕᓗᐊᕈᓐᓇᕋᑕᓗ. ᒐᕙᒪᒃᑯᑎᓐᓄᑦ 

ᓯᕗᓪᓕᖅᐸᐅᖁᔭᐅᓪᓗᓂ. ᑕᐃᒪᓕ ᖃᓄᐃᓕᐅᖅᐱᓯ 

ᐊᕙᑎᓕᕆᔨᒃᑯᑦ ᑕᒪᑦᓱᒧᖓ ᐃᑉᐱᒍᓱᖁᓪᓗᒋᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᓐᓇ ᖁᑦᑎᑦᑐᒧᑦ 

ᒪᓕᒐᓕᐅᖅᑎᐅᔪᖅ ᐊᐱᖅᓱᑎᐊᕐᖓᑦ ᑕᒪᑐᒥᖓ. 

ᒫᓐᓇ ᐱᓕᕆᖃᑦᑕᖅᑐᒍᑦ ᐃᓱᒫᓗᒋᔭᕗᑦ 

ᐊᕙᑎᓕᕆᓂᖅ ᑎᑎᕋᖃᑦᑕᖅᑐᒍᓪᓗ 

ᐃᓱᒫᓘᒋᔭᐅᔪᓂᒃ ᑕᕝᕙᓐᖓᑦ ᒪᓕᒐᓕᐅᕐᕕᖕᒥᑦ 

ᐊᒻᒪᑦᑕᐅᖅ ᑕᐃᓐᓇ ᐱᓕᕆᕕᒋᔭᕗᑦ ᐃᓱᒫᓗᒋᔭᖓᑦ. 

 

ᒫᓐᓇ ᐅᑭᐅᖅ ᑕᐃᒪ ᓴᖅᑭᑦᑎᓂᐊᕐᓂᕋᔪᒐᒪ ᑕᒫᓂ 

ᐊᕙᑎᒧᑦ ᑲᒪᓂᑦᑎᓐᓂᒃ ᖃᓄᐃᓕᐅᖅᐸᓕᐊᒻᒪᖔᑦᑕ.  

ᑕᐃᓐᓇ NCC-ᖑᓂᕋᖅᐸᔪᔭᕋ ᓄᓇᕗᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐱᓕᕆᕕᒃ. ᑕᐃᓐᓇ 

ᖃᐅᔨᒋᐊᕐᕕᒃᓴᐅᔪᖅ ᐊᒻᒪᑕᐅᖅ ᖃᓄᖅ ᑕᒪᓐᓇ ᓯᓚ 

ᖃᓄᐃᓕᕙᓪᓕᐊᓂᖓᓂᒃ ᖃᓄᐃᓕᕙᓪᓕᐊᓂᖓᓂᒃ 

ᖃᐅᔨᒋᐊᕐᕕᒃᓴᐅᔪᖅ ᐊᒻᒪᑦᑕᐅᖅ 

ᖃᓄᐃᓕᐅᖅᐸᓪᓕᐊᓂᑦᑎᓐᓂᒃ ᖃᐅᔨᒋᐊᕐᕕᒃᓴᐅᒧᖅ 

ᖃᕋᓴᐅᔭᒃᑰᖅᑐᖅ. ᑖᓐᓇ ᓴᖅᑭᑕᐅᓯᒪᒻᒪᑦ ᑕᒫᓐᖓᑦ 

ᓄᓇᕗᒻᒥᒃ ᐊᒻᒪᑦᑕᐅᖅ ᑲᓇᑕᐅᑉ ᒐᕙᒪᑐᖃᒃᑯᓐᓂᑦ, 

ᓄᓇᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᑦᑕᐅᖅ ᑖᓐᓇ 

ᐱᓕᕆᕕᖓᑦ ᐊᕙᑎᓕᕆᓂᕐᒧᑦ ᓄᓇᕗᑦ 

ᒐᕙᒪᒃᑯᖏᓐᓂ. ᑖᓐᓇ ᐱᓕᕆᐊᖑᒻᒪᑦ ᑕᕝᕙ 

ᖃᐅᔨᒋᐊᕐᕕᒃᓴᐅᔪᖅ. 

 

ᐊᕙᑎᒥᒃ ᐱᓕᕆᓂᖅ ᑕᒪᓐᓇ 

ᐃᓱᒫᓗᒌᓐᓇᓂᐊᖅᑕᕗᑦ ᐊᒻᒪᑦᑕᐅᖅ 

ᓯᕗᓪᓕᖅᐹᕇᓐᓇᖅᑕᕗᑦ ᓄᓇᕗᑦ ᒐᕙᒪᒃᑯᔪᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 364 - 3(3): ᐊᑦᑕᐅᑎᓯᐅᑏᑦ 

ᕿᓪᓚᔪᑭᐊᑦᑎᐊᕙᐃᑦ ᐊᖑᓇᓱᒃᑎᓄᑦ (ᑰᓕ) 

 

ᑰᓕ: ᑖᒃᓱᒧᖓᑦᓯᐊᖅ ᐊᐱᖅᑯᑎᔅᓴᖃᒃᖢᖓ 

ᐊᕙᑎᓕᕆᓂᕐᒧᑦ. ᑖᒃᑯᐊ ᐅᖃᐅᓯᕆᖅᑲᐅᔭᖓᑕ 

ᒥᒃᓵᓄᑦ. ᐊᒻᒪ ᖁᔭᓐᓇᒦᕈᒪᓪᓗᒍ ᑖᓐᓇ ᑕᒪᓐᓇ 

ᓄᓇᒥᒃ ᓴᓗᒪᓇᓱᐊᕐᓂᖅ ᐱᓪᓚᕆᐊᓘᒻᒪᑦ. 

 

ᐊᒻᒪᓗ ᑕᑯᕙᓪᓕᐊᓪᓗᑕ ᑕᒪᒃᑯᐊ ᐊᐅᓪᓛᖅᓯᒪᓲᓪᓗ 

ᐅᐱᓐᖔᒃᑯᑦ ᑕᒪᒃᑯᐊ ᓴᓂᕐᓂᒃ ᐃᓚᖏᑦ 

ᐅᑎᕈᔾᔨᓲᖑᖃᑦᑕᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ. 

ᐊᒻᒪ ᐊᖑᓇᓱᒃᑎᑦ. ᓯᓚᒦᖃᑕᐅᑲᐃᓐᓇᖅᑲᐅᒐᒪ 

ᐅᑉᓗᓂᒃ ᑎᓴᒪᓂᒃ ᑕᓪᓕᒪᓂᒃ ᑭᓯᐊᓂ 

ᐅᔾᔨᕈᓱᓚᐅᖅᐳᖓ ᑕᒪᕐᒥᓕᒫᑦᑎᐊᖅ ᓴᓗᒪᐃᑦᑐᑦ 

ᐊᑐᕐᓂᑯᒥᓂᖅᐳᑦ ᖃᓄᐃᓂᓕᓂᐊᕐᒪᖔᑕ ᐊᐱᕆᒐᒪ 

ᑕᐃᒃᑯᐊ ᐃᑭᑎᓐᓂᐊᕐᒪᖔᑦᑎᒍᑦ. ᑕᒪᕐᒥᓕᒫᑦᑎᐊᕉᖅ 

ᐅᑎᖅᑎᓚᖓᔭᕗᑦ ᑕᐃᒪᐃᓕᔭᐅᒐᑦᑕ. ᑖᓐᓇ 

ᖁᕕᐊᒋᓚᐅᖅᑕᕋ ᐱᕚᓪᓕᖅᓯᒪᓪᓚᕆᑦᑐᑦ ᐊᖑᑎᑦ 

ᐊᒻᒪᓗ ᑲᔪᓯᒃᑲᓐᓂᕆᐊᖃᖅᑐᓂ.  

 



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2598 

ᐊᖅᑯᓵᖅᓯᓲᖑᒻᒥᒐᑦᑕ ᐅᖃᖅᑎᑦᑎᔨ, 

ᐊᑐᖅᑕᐅᓂᑯᕕᓂᕐᓄᑦ ᐊᖑᓇᓱᒃᑎᓄᑦ ᐃᓚᖏᑦ 

ᓴᓂᐊᓗᐃᑦ ᐃᒋᑕᐅᑐᐃᓐᓇᖅᖢᑎᒃ ᑕᕝᕙᓂ 

ᓯᓂᒃᑕᕐᕕᒻᒥᓂ. ᑭᓯᐊᓂ ᑖᓐᓇ ᒥᓂᔅᑕ 

ᐊᐱᕆᔪᒪᖅᑲᐅᔭᕋ ᐆᒥᖓ ᐃᒪᐃᓕᖅᑲᐅᒻᒪᑦ ᑕᒪᓐᓇ 

ᑐᖑᔪᕐᓂᖅ ᒥᒃᓵᓄᑦ ᐱᓕᕆᐊᕐᕆᕙᓪᓕᐊᒻᒪᔾᔪᒎᖅ 

ᐊᒻᒪᓗ ᑐᓴᕈᒪᓪᓗᑕ ᖃᓄᖅ ᐃᓱᒪᒋᔭᖃᒻᒪᖔᑕ 

ᓄᓇᕗᒻᒥᐅᑦ ᑖᓐᓇ ᑲᔪᓯᓂᐊᕐᒪᑦ. ᓄᓇᕗᒻᒥᓗ ᑕᒫᓂ 

ᐊᕙᑎᓕᕆᓂᕐᒧᑦ ᐱᓇᓱᐊᕈᓯᕆᓪᓗᓂᐅᒃ, ᐃᓛᒃ 

ᐱᓇᓱᐊᕈᓯᓕᒫᑦᑎᐊᖅ. 

 

ᖃᐅᔨᓚᐅᖅᑐᒍᑦ ᑭᓯᐊᓂ ᑕᐃᒃᑯᐊ ᐊᖑᓇᓱᒃᑎᑦ 

ᐅᑎᕈᔾᔨᖃᑦᑕᓂᐊᖅᑎᓪᓗᒋᑦ ᓴᓂᕐᓂᒃ ᑕᒪᒃᑯᐊ 

ᐴᖑᖃᑦᑕᖅᑐᑦ ᐃᑕᒋᔭᕆᐊᓕᒻᒪᕆᐊᓘᒻᒪᑦ 

ᕿᓪᓕᖅᑐᕈᓗᐃᑦ. ᒥᓂᔅᑐᖃᐃ 

ᐃᓱᒪᔅᓴᖅᓯᐅᕈᓐᓇᖅᐳᖅ ᐊᖑᑎᑦ, ᐊᖑᓇᓱᒃᑎᑦ 

ᐃᒻᒪᖄ ᑐᖅᑯᕐᕕᒃᓴᓂᒃ ᑐᓂᔭᐅᖃᑦᑕᕈᑎᒃ 

ᓴᓐᖏᔾᔫᒥᔪᓂᒃ ᑕᒪᒃᑯᐊ ᓴᓂᐊᓗᐃᑦ 

ᐅᑎᖅᑎᑕᐅᖃᑦᑕᕋᔭᖅᑑᒐᓗᐊᑦ. 

ᕿᔪᖁᑎᐊᓗᓐᓂᐅᖏᑦᑐᖅ ᑖᒃᑯᐊ ᓇᕿᑕᕆᓗᑎᒃ 

ᐃᖢᐊᕆᐊᖃᒻᒪᑕ ᓴᓃᑦ. ᑖᓐᓇᖃᐃᖏ 

ᐃᓱᒪᒋᔫᓪᓗᐊᖅᑭᓯᐅᒃ ᓱᕋᒍᓐᓇᖏᑦᑐᓂᒃ ᐴᒃᓴᓂᒃ 

ᕿᓪᓕᖅᑐᑐᐃᓐᓇᐅᖏᑦᑐᓂᒃ 

ᐃᓱᒪᔅᓴᖅᓯᐅᕋᔭᕐᒪᖔᑦᓯ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒪᓐᓇ 

ᑐᓴᕈᒥᓇᕐᒪᕆᑦᑐᖅ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐄ, ᑕᐃᒃᑯᐊ 

ᖁᔭᓐᓇᒦᑦᑎᐊᖅᑕᕗᑦ ᓴᓂᕐᒥᓂᑦ ᐅᑎᐅᔾᔨᕙᒃᑐᑦ 

ᐃᓛ ᐊᐅᓪᓚᕈᑎᔭᕌᖓᑦᑎᒍ ᑕᒪᒃᑯᐊ ᑕᖁᐊᕗᑦ 

ᐅᖁᒪᐃᓐᓂᖅᓴᐅᑎᓪᓗᒋᑦ ᐅᕿᓐᓂᖅᓴᐅᓕᕌᖓᑕ 

ᐊᖅᑐᕆᔭᐅᓕᖅᐸᒻᒪᑕ ᐅᓯᔭᐅᒃᑲᓐᓂᕆᐊᔅᓴᖅ. ᑕᐃᒫᒃ 

ᓈᒻᒪᖏᒃᑲᓗᐊᕐᒪᑦ. ᑕᒪᒃᑯᐊ 

ᐊᐅᓪᓚᖅᑎᑐᐃᓐᓇᐅᖏᑦᑐᑦ ᑕᒪᒃᑯᓂᖓ 

ᐱᓕᕆᕙᓪᓕᐊᔭᕆᐊᖃᖅᑐᑦ ᑕᒫᓂᓗ ᓄᓇᑦᑎᓐᓂ  

ᓴᓃᑦ ᑕᒪᒃᑯᐊᓗ ᑳᐱᑑᑎᐅᔪᑦ 

ᐃᒋᑐᐃᓐᓇᖅᐸᖏᓪᓗᒋᑦ ᓯᒡᒐᓕᐊᕕᓃᓪᓗ ᑕᒪᐅᖓ 

ᓯᒡᒐᓗᐊᖅᑐᕐᕕᐅᑉ ᓴᓂᐊᓐᓄᑦ 

ᐃᒋᑐᐃᓐᓇᖅᐸᖏᓪᓗᒋᑦ ᑕᒪᒃᑯᐊ 

ᑕᑯᔭᓪᓚᕆᐅᖅᐸᑲᑦᑎᒍ ᓄᓇᓕᐅᔪᒍᑦ. 

 

ᐄ, ᑖᓐᓇ ᐃᓱᒪᑦᑎᐊᕙᐅᔫᑎᒋᔭᕋ ᐅᖃᐅᓯᕆᔭᖓ 

ᐱᓕᕆᐊᖑᔭᕌᖓᑦ ᑕᕝᕙᖓᑦ ᒐᕙᒪᒃᑯᓐᓂ 

ᐊᒻᒪᑦᑕᐅᖅ ᒐᕙᒪᒃᑯᑐᐃᓐᓇᐅᖏᑦᑐᓂᒃ 

ᓇᒻᒥᓂᖅᑕᐅᖅ ᑕᒪᒃᑯᐊ ᓄᓇᓖᑦ ᐅᕝᕙᓘᓐᓃᑦ 

ᐊᖑᓇᓱᑦᑎᐅᔪᑦ ᐃᓱᒪᖃᑦᑎᐊᕈᓐᓇᒥᒻᒪᑕ ᖃᓄᖅ 

ᑕᐃᒪᐃᑦᑐᒥᒃ ᓴᖅᑭᖅᑐᖃᕈᓐᓇᕆᐊᖓ 

ᓴᖅᑭᖅᑐᖃᑦᑎᐊᑐᐊᖅᐸᑦ ᐃᓛ 

ᐃᓱᒪᑦᑎᐊᕙᐅᔮᖅᑐᒥᒃ ᖃᐃᑦᑎᔪᖃᑐᐊᖅᐸᑦ 

ᑕᑯᒪᒍᓐᓇᖅᐳᒍᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐃᓕᑕᕆᔪᒪᓪᓗᒋᑦᑕᐅᖅ ᑕᒪᒃᑯᐊ ᐅᔾᔨᕐᓇᖅᐸᓕᐊᒻᒪᑦ 

ᑕᒪᒃᑯᐊ ᕿᓪᓕᖅᑐᕈᓗᑦ ᐴᑦ ᓂᐅᕕᕐᕕᒻᒥᒐᓚᒃ 

ᐱᕚᓪᓕᖅᓯᒪᓪᓚᕆᒻᒪᑕ ᖃᐅᔨᓇᖃᑦᑕᓕᖅᑐᓂ. ᐊᒻᒪ 

ᐱᐅᖏᒻᒪᑕ ᑕᒪᒃᑯᐊ ᓯᑎᓗᐊᖅᑐᑦ ᐊᐅᒍᓐᓇᕋᑎᓪᓗ 

ᓱᕈᕈᓐᓇᕋᑎᒃ ᑕᐃᒪᐃᑦᑐᐊᓘᖃᑦᑕᕐᒪᑕ. ᑎᒃᑕᐅᓂᑯᑦ 

ᓄᓇᕗᒻᒥ ᖃᐅᔨᖃᑦᑕᓕᖅᑐᒍᑦ ᑖᒃᑯᐊ ᓂᐅᕕᕐᕕᑦ 

ᐱᐅᓂᖅᓴᐅᓂᑦ ᐱᕙᓪᓕᐊᔪᑦ 

ᒪᓕᒐᖅᑕᖃᖏᒃᑲᓗᐊᖅᑎᓪᓗᒍ ᐊᑭᓕᖅᓱᖅᑕᐅᒐᑎᒃ. 

 

ᐆᒥᖓᓕ ᐊᐱᕆᒍᒪᔪᖓ ᑕᐃᒃᑯᐊ ᑕᒪᑐᒥᖓ 

ᐱᓕᕆᑎᓪᓗᑎᑦ ᑐᓴᕈᓚᒐᕕᑦ 

ᓴᓂᖃᓗᐊᖏᔾᔪᑕᐅᒐᔭᖅᑐᓂᒃ ᓴᓂᕐᓂᒃ 

ᐃᒋᑦᑎᑦᑕᐃᓕᓂᕐᒥᒃ ᑖᓐᓇ ᐱᔾᔪᑎᒋᓪᓗᒍ 

ᖃᐅᔨᒪᓇᓪᓚᑦᑖᕐᒪᑦ. ᐅᖃᖅᑎᑦᑎᔨ, ᑕᐃᒃᑯᐊ 

ᐃᓚᖏᑦ ᓴᓃ ᐊᖑᓇᓱᑦᑐᓄᑦ ᐊᒥᓱᐊᓘᖃᑦᑕᕋᑦᑕ 

ᓄᓇᒧᑦ ᓅᒃᐸᓪᓕᐊᔪᒍᑦ 

ᐱᖓᓱᐃᓐᓇᐅᓚᐅᕋᓗᐊᕋᑦᑕᓕ 

ᓴᓂᑲᓪᓛᓘᓕᓚᐅᕐᒥᔪᑦ ᑖᓐᓇ ᐱᔾᔪᑎᒋᓪᓗᒍ. ᑖᓐᓇ 

ᐊᒃᓱᕈᓐᓇᓪᓚᕆᒻᒪᑦ. 

 

ᐊᔪᕐᓇᖏᖅᐸᑦ ᑲᔪᓯᒋᐊᕋᔭᕐᒪᖔᖅᐱᑦ ᑕᐃᒃᑯᓂᖓ 

ᐴᒃᓴᓂᒃ ᐅᖃᐅᓯᕆᖅᑲᐅᔭᓐᓂᒃ ᓇᕿᑕᕆᒐᓗᐊᕐᓗ 

ᐊᒃᓱᕈᑦᑎᐊᕐᓗᑎᑦ ᐊᒥᓱᓐᖑᒻᒪᕆᓚᐅᕐᒪᑕ ᓴᓃᑦ  

ᐊᑕᐅᓯᕐᒧᑦ ᐴᕐᒧᑦ ᐊᔪᕋᑦᑎᒍ ᕿᓪᓚᔪᑭᐊᑦ ᑕᒪᒃᑯᐊ 

ᐃᓱᒪᒋᓪᓗᒋᑦ. ᑖᓐᓇ ᑐᓴᖅᑎᑲᓐᓂᕋᔭᖅᐱᑎᒍᖅᑲᐃ 

ᑕᕝᕗᖓ ᑖᓐᓇ ᐊᕙᑎᓕᕆᓂᐅᑉ ᐱᓇᓱᐊᕈᓯᖓ 

ᓄᖑᓚᐅᓐᖏᓐᓂᖓᓂ ᐅᕝᕙᓘᓐᓃᑦ 

ᓄᖑᒃᑲᓗᐊᖅᐸᑦ ᑭᐅᔭᐅᔪᒪᒐᓗᐊᖅᑐᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᐱᖅᓱᖅᑑᑉ ᑕᒪᑐᒥᖓ ᑕᐃᒪ 

ᓂᕈᐊᖅᑕᐅᖃᑕᐅᓂᑰᓪᓗᑕ 2004-ᒥ ᑖᓐᓇ 

ᐃᓱᒫᓘᑎᒋᓚᐅᖅᓯᒪᒻᒥᒐᒃᑯ ᕿᓪᓕᖅᑐᑦ 

ᑕᒪᒃᑯᐊᖏᓛᒃ ᐴᒃᓴᕆᔭᐅᕙᑦᑐᑦ ᐊᐅᑦᑕᔫᑦ 

ᐱᑕᖃᓗᐊᖅᑐᒋᓪᓗᒋᑦ ᐱᑕᖃᓗᐊᕆᓪᓗᒋᓪᓗ. 

 

ᑕᒪᓐᓇ ᐊᐅᓪᓚᔾᔭᑦᑎᐊᖅᐸᓪᓕᐊᒻᒪᑦ ᐱᐅᔪᖅ 

ᑕᑯᓐᓇᖅᑕᐅᕙᓪᓕᐊᓗᓂᓗ ᐊᒻᒪᑦᑕᐅ 

ᑎᓕᐅᕈᑎᒋᒃᑲᓐᓂᕈᒪᒐᓗᐊᖅᐸᕋᓕ ᑕᐃᒃᑯᐊ ᓯᓚᒧᑦ 

ᓄᖑᓲᑦ ᐊᑐᖅᑕᐅᑲᓐᓂᖁᓪᓗᒋᑦ ᑕᒪᒃᑯᓄᖓ 

ᓂᐅᕕᖅᑎᐅᔪᓄᑦ. ᐊᑐᒃᑲᓐᓂᕈᓐᓇᖅᑐᓂᑦ 

ᐊᑐᖅᐸᓪᓕᐊᑦᑎᐊᕋᓗᐊᖅᑎᓪᓗᒋᑦ ᓄᓇᕘᒥᐅᖑᔪᑦ. 

 

ᑖᓐᓇ ᐊᐱᖅᑯᓯᕆᕋᑖᖅᑕᖓ ᖃᓄᖅ 

ᓴᓂᑦᑕᐅᑎᒃᓴᓂᑦ ᐱᑕᖃᕈᓐᓇᒪᖔᖅ 

ᐃᓱᒪᔅᓴᖅᓯᐅᕈᑎᒋᓂᐊᕐᓂᕋᖅᑲᐅᒐᒃᑯ ᑕᒫᓂ 

ᓴᖅᑭᑦᑐᓇᖅᓯᑐᐊᕈᒃᑯ ᐅᕙᓂ ᑲᑎᒪᑎᓪᓗᑕ 

ᓴᖅᑭᑦᑐᓇᓐᖏᑯᑦᑎᒍ ᐅᑭᐊᔅᓵᓘᓐᓃᑦ ᐅᕝᕙᓘᓐᓃᑦ 

ᖃᖓᑐᐃᓐᓇᕐᖏᓛᒃ ᓴᖅᑭᖅᑐᓇᖅᓯᑐᐊᖅᐸᑦ 

ᓴᖅᑭᖅᑐᒫᖅᐳᖅ ᖃᓄᖅ ᐱᑕᖃᕈᓐᓇᕐᒪᖔᖅ 

ᑕᐃᒪᐃᑦᑐᒥᒃ ᓴᓂᑦᑕᐅᑎᒃᓴᒥᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑎᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 365 - 3(3): 

ᑎᒍᔭᐅᖅᑲᓯᒪᕕᒻᒧᐊᖓᔪᐃᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᐱᖅᑯᑎᒋᔭᕋ ᑖᓐᓇ ᑐᕌᖓᔪᖅ 

ᒪᓕᒐᓕᕆᔨᒃᑯᓐᓄᑦ. ᐃᒃᐸᔅᓴᖅ ᓄᓇᑦᑎᐊᕐᒥ 

ᒥᓂᔅᑕᐅᔪᖅ ᑐᓴᖅᑎᑦᑎᓚᐅᕐᒪᑦ ᓄᓇᑦᑎᐊᖅ 

ᐃᓱᒪᔅᓴᖅᓯᐅᕐᓂᖓᓂᒃ ᐊᖏᔾᔮᒍᓐᓃᐅᕐᓂᖓᓂᑦ 

ᑎᒍᔭᐅᓯᒪᔪᓂᑦ. ᑕᒫᓐᖓᑦ ᓄᓇᕗᒻᒦᓐᖔᖅᑐᓂ. 

 

ᑖᒃᑯᐊ ᑐᑭᓯᒋᐊᕈᑎᑦ ᐱᑕᖃᑦᑎᑕᐅᓚᐅᖅᑐᑦ 

ᓄᓇᕗᑦ ᒐᕙᒪᖏᓐᓄᑦ ᑎᑎᖅᑲᑎᒍᑦ ᑭᐅᑎᓪᓗᒋᑦ 

ᒥᔅᑕ ᐃᐊᓕᐊᑦ ᐊᐱᖅᑯᑎᒋᓯᒪᔭᖓᓄᑦ, ᐃᓛᒃ 

ᐊᐱᖅᑯᑕᐅᓚᐅᖅᑐᖅ ᑕᒫᓃᒻᒪᑕ 20 

ᓄᓇᕗᒻᒥᐅᖑᔪᑦ ᐊᓄᓪᓚᒃᓰᕕᒻᒦᑦᑐᑦ ᑕᐅᕙᓂ 

ᔨᐊᓗᓇᐃᕝᒥ ᐊᓄᓪᓚᒃᓰᕕᐊᓂ. 

 

ᐅᖃᖅᑎ, ᑖᓐᓇ ᒥᓂᔅᑕ ᑐᓴᖅᑎᑦᑎᔪᓐᓇᖅᑲ 

ᒪᓕᒐᓕᐅᕐᕕᒻᒥ ᑕᒪᓐᓇ ᐱᔾᔪᑎᒋᓪᓗᒍ 

ᐅᖃᓕᒪᖃᑎᖃᓚᐅᕐᒪᖔᑦ ᑕᐃᑲᓂ 

ᓄᓇᑦᑎᐊᕐᒥᐅᑕᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᑦᑐᖅ 

ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕆᕙᕋ ᑖᓐᓇ 

ᐊᐱᕆᔪᖅ. ᑕᒪᒃᑯᐊ ᐅᖃᓕᒪᖃᑎᒋᓚᐅᖏᑕᕗᑦ 

ᑕᐃᒃᑯᐊ ᒥᓂᔅᑑᖃᑎᒃᑲ. ᐄ, ᑭᓯᐊᓂ ᑕᒪᓐᓇ 

ᖃᐅᔨᒪᔭᕋ ᑐᓴᕋᒃᑯ ᐅᓐᓄᒃ. ᐄ, ᑖᓐᓇ 

ᒪᓕᒐᓕᐅᖅᑎ ᓱᓕᑦᑎᐊᖅᑐᖅ. ᑳᑦᑐᓛᖃᕋᑦᑕ 

ᑖᒃᑯᓂᖓ ᑐᓯᐅᒪᖃᑎᒌᒍᑎᓂᑦᑕᐅᖅ 

ᑎᑎᖅᑲᖁᑎᖃᖅᖢᑕ 2014-ᒧᑦ ᑕᒪᓐᓇ 

ᐃᓱᓕᕝᕕᒃᓴᖃᓐᖓᑦ. ᑕᕝᕗᖓ ᑎᑭᓯᒪᓂᐊᖅᑐᖅ 

ᑖᓐᓇ ᐊᖏᖃᑎᒌᒍᑎᒋᓯᒪᔭᕗᑦ. ᖁᔭᓐᓇᒦᒃ 

ᐅᖃᖅᑎ. 

 



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᕈᒪᒋᕙᕋ ᑖᓐᓇ ᒥᓂᔅᑕ ᑭᐅᒻᒪᑦ. ᑖᓐᓇ 

ᐊᐱᖅᑯᑎᒋᔭᕋ ᑖᒃᑯᐊ ᓄᓇᑦᓯᐊᖅ ᐅᖃᖅᓯᒪᕙᑦ 

ᒐᕙᒪᑦᑎᓐᓄᑦ ᑖᒃᑯᓂᖓ 

ᐅᑎᖅᑎᑦᓯᕙᓪᓕᐊᓂᐊᕐᒪᖔᑕ ᑕᐃᑲᓂ 

ᓄᓇᕗᒻᒥᐅᑕᐃᑦ ᑎᒍᒥᐊᖅᑕᐅᔪᑦ ᑕᐃᑲᓂ 

ᓄᓇᑦᓯᐊᑉ ᑎᒍᔭᐅᒪᕕᖓᓃᑦᑐᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑖᒃᑯᐊ ᒐᕙᒪᒃᑯᑦ 

ᑐᕌᒐᖃᕋᔭᖅᑐᑦ ᑕᒪᒃᑯᐊ ᐅᑎᖅᑎᑕᐅᖁᓪᓗᒋᑦ 

ᑎᒍᔭᐅᓯᒪᔪᖁᑎᕗᑦ. 40-ᓂᒃ ᑖᒃᑯᐊ ᓯᓚᑖᓃᒻᒪᑕ 

ᓄᓇᕗᑦ ᐊᒻᒪᓗ 7-ᖑᓪᓗᑎᒃ ᑖᒃᑯᐊ ᒐᕙᒪᑐᖃᒃᑯᑦ 

ᐊᓄᓪᓚᒃᓰᕕᓪᓚᕆᖏᓐᓃᑎᑕᐅᓪᓗᑎᒃ. ᑖᒃᑯᐊ 

ᐊᑭᖃᖃᑦᑕᖅᑐᑦ ᒐᕙᒪᒃᑯᓐᓄᑦ $4.7 ᒥᓕᐊᓂᒃ 

ᐊᑭᓕᖅᑐᐃᖃᑦᑕᕋᑦᑕ ᑖᒃᑯᐊ ᐸᖅᑭᔭᐅᓂᖏᓐᓄᑦ 

ᑎᒍᔭᐅᓯᒪᔪᑦ ᓯᓚᑖᓃᑦᑐᑦ ᓄᓇᕗᑦ. ᑕᐃᒪ 

ᑐᕌᒐᕆᒐᔭᕋᑦᑎᒍ ᑕᒪᒃᑯᐊ 

ᑎᒍᔭᐅᓯᒪᔪᖁᑎᕗᓪᓘᓐᓃᑦ ᐊᒻᒪᓘᓐᓃᑦ 

ᒐᕙᒪᑐᖃᒃᑯᑦ ᐊᓄᓪᓚᒃᓰᕕᖏᓐᓃᑦᑐᑦ 

ᐅᑎᖅᑎᒍᒪᓪᓗᒋᑦ. 

 

ᖃᐅᔨᒪᒐᑦᓯ ᐅᑭᐊᒃᓵᖅ ᒪᑐᐃᖅᓯᓂᐊᕋᑦᑕ 

ᑎᒍᔭᐅᓯᒪᕕᒻᒥᒃ ᑲᖏᖅᖠᓂᕐᒥ ᐊᒻᒪᑦᑕᐅᖅ 

ᐸᕐᓇᐅᑎᖃᒻᒥᒐᑦᑕ ᑕᒫᓂ ᐃᒪᓐᓇ 

ᐋᖅᑭᒃᓯᒪᑲᐃᓐᓇᓂᐊᖅᑐᒥᒃ 

ᑎᒍᔭᐅᓯᓴᕕᐅᑲᐃᓐᓇᓂᐊᖅᑐᒥᒃ 

ᐃᓄᒋᐊᓗᐊᓕᕐᓂᖓᓂ ᑖᓐᓇ ᐊᓄᓪᓚᒃᓰᕕᒃ. ᑕᒪᓐᓇ 

ᖃᐅᔨᒪᑦᓯᐊᖅᑕᕗᑦ ᐊᒻᒪᓗ ᓴᖅᑭᐸᓪᓕᐊᔪᑦ 

ᐱᓕᕆᐊᕆᕙᓪᓕᐊᓂᐊᖅᑕᕗᑦ. ᑕᐃᒃᑯᐊᓕ  

ᑎᒍᔭᐅᓯᒪᔪᑦ ᓄᓇᑦᑎᐊᕐᒦᑦᑐᑦ ᓄᓇᕗᒻᒥᐅᑦ 

ᐊᖏᖃᑎᒌᒍᑎᖃᕋᑦᑕ 2014-ᒧᑦ 

ᑎᑭᒐᓱᐊᕐᓂᖓᓄᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒫᓐᓇᒫᖑᓚᐅᖅᑐᖅ ᑖᒃᑯᐊ ᒥᓂᔅᑕ 

ᓴᖅᑭᑦᑎᓚᐅᕐᖓᑦ ᓂᐅᕕᕈᑕᐅᒐᔭᖅᑐᒥᒃ ᑖᒃᑯᓄᖓ 

ᐊᖑᑎᓄᑦ ᑎᒍᔭᐅᓯᒪᕕᒃᓴᒥᒃ. ᑖᓐᓇ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᑖᓐᓇ ᑎᑎᕋᐅᔭᖅᓯᒪᔾᔪᑎ 

ᐃᓄᒋᐊᓗᐊᓕᕐᓂᖓᓄᑦ ᑕᑉᐱᓐᓇ ᑎᒍᔭᐅᓯᒪᕕᒃ. 

ᑕᒪᓐᓇ ᖃᖓ ᑎᒍᔭᐅᓯᒪᕕᐅᑲᐃᓐᓇᓂᐊᖅᑐᖅ 

ᐊᐅᓚᒐᔭᓐᖑᐊᓕᖅᑲ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᑖᓐᓇ ᐱᒻᒪᕆᐅᔪᖅ 

ᐊᐱᖅᑯᑎᒋᕋᑖᕋᕕᐅᒃ. ᖃᐅᔨᒪᒐᕕᑦ 

ᐊᖏᕈᑕᐅᓯᒪᓕᖅᑐᑦ ᑖᒃᑯᐊ 

ᑎᑎᕋᐅᔭᖅᑕᐅᓯᒪᕕᒋᓂᐊᖅᑕᖓ ᑳᑦᑐᓛᒍᑎᔅᓴᐃᑦ 

ᒪᑐᓯᒪᓕᖅᑐᑎᒃ. ᑕᐃᒪ ᐱᓇᓱᐊᕈᓯᐅᓂᐊᖅᑐᒥᒃ 

ᕿᒥᕐᕈᔭᐅᓂᐊᓕᖅᑐᑦ ᑖᒃᑯᐊ. ᑕᐃᒪ 

ᐊᔪᓐᓇᕈᓐᓃᑐᐊᖅᑲᑦ ᑖᓐᓇ ᓴᓇᔭᐅᒐᓱᐊᕐᓂᐊᖅᑐᖅ 

ᑎᒍᔭᐅᓯᒪᕕᐅᑲᐃᓐᓇᓂᐊᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, 

ᐅᓲᑖᐱᒃ. 

 

ᐊᐱᖅᑯᑦ 366 - 3(3): ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᑐᖅᑐᐊᕈᑏᑦ ᐊᑭᖏᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒥ 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᒍᒪᔭᕋ  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᐅᔪᒧᑦ. ᒫᓐᓇᒧᑦ 

ᑐᓴᒃᑲᓂᖅᓯᒪᖏᓐᓇᒪ ᐊᐱᖅᑯᑎᒋᓚᐅᖅᓯᒪᔭᓐᓂᒃ 

ᑕᒪᑉᓱᒪ ᐃᒡᓗᒨᖅᑲᐃᓗᐊᖃᑦᑕᕐᓂᕆᔭᑦᑕ ᐃᒡᓗᒥᒃ 

ᐊᑐᖅᑐᐊᖅᑎᐅᔪᑎᒍᑦ ᒥᒃᓵᓄᑦ. 

 

ᑕᒪᓐᓇ ᖃᓄᐃᓕᕙᓪᓕᐊᔭᐅᓯᒪᓕᕐᒪᖔᑦ 

ᑭᖑᓪᓕᖅᐹᒥ ᑐᓴᓚᐅᖅᓯᒪᔭᕋᓗᐊᕗᑦ ᒥᓂᔅᑑᑎᓪᓗᒍ 

ᑖᓐᓇ ᑖᒃᓱᒧᖓ ᒥᓂᔅᑑᓚᐅᖅᓯᒪᔪᖅ. ᒫᓐᓇᒧᑦ 

ᖃᓄᐃᑦᑐᒥᒃ ᐋᖅᑮᓯᒪᓕᕐᒪᖔᑕ 

ᐱᓕᕆᐊᖃᖅᐸᓪᓕᐊᒻᒪᖔᑕ ᐃᖅᑲᓇᐃᔭᖅᑐᐃᑦ 

ᓇᒧᑐᐃᓐᓇᖅ ᐃᒡᓗᒨᖅᑲᐃᓂᕐᒥᒃ ᐱᔾᔪᑎᖃᖅᑐᑎᒃ 

ᐃᖅᑲᓇᐃᔮᒥᓐᓂᒃ ᐃᖅᑲᓇᐃᔮᕆᔪᒪᑦᑎᐊᑦᑕᒻᒥᓐᓂᒃ 

ᐃᓚᖏᑦ ᐊᒥᓲᓐᖏᑦᑑᒐᓗᐊᑦ ᐸᓐᓂᖅᑑᒥ 

ᐃᖅᑲᓇᐃᔭᕈᒪᔪᓐᓃᖃᑦᑕᖅᓯᒪᒻᒪᑕ 

ᑮᓇᐅᔭᓕᐊᕆᓇᓱᑦᑕᕋᓗᐊᖏᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ 

ᐱᔭᐅᑐᐃᓐᓇᖃᑦᑕᕐᓂᖏᓐᓄᑦ. ᑖᓐᓇ ᒥᓂᔅᑕᖃᐃ 

ᐅᓪᓗᒥᒧᑦ ᖃᓄᐃᓕᖓᔪᓂᒃ 

ᐸᕐᓇᐃᖃᖅᐸᓕᐊᒻᒪᖔᑕ ᐋᖅᑮᕙᓪᓕᐊᒻᒪᖔᑕᓗ 

ᑐᓴᖅᑎᒍᓐᓇᖅᑳᖓ ᐅᓇᓘᓐᓃᒃ ᐃᒡᓗ? ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ ᐊᐱᖅᑯᑎᒋᔭᖓ. 

ᑖᓐᓇ ᖃᐅᔨᒋᐊᓚᐅᕐᓗᒍ ᑭᐅᔪᒫᖅᐸᕋ ᑐᓴᒐᒃᓴᐃᑦ 

ᐱᓯᒪᓐᖏᓇᒃᑭᑦ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐊᐱᖅᑯᑎᒋᔭᖓ ᑖᓐᓇ ᑎᒍᒻᒪᒍ ᑭᐅᔪᒫᕐᒪᒍ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᐅᖃᑕᐅᔪᖅ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 367 - 3(3): ᐃᒻᒥᓃᕈᑕᐅᕙᒃᑐᑦ 

(ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᓚᐅᕐᓂᐊᕋᒃᑯᐃᓛᒃ. ᑕᒪᓐᓇ 

ᐅᖃᐅᓯᐅᖃᑦᑕᑎᓪᓗᒍ ᖁᕕᐊᒋᓐᖏᑖᓗᑉᐳᑦ 

ᖃᐅᔨᒪᑦᑎᐊᕋᓗᐊᖅᑐᖓ ᑕᒪᒃᑯᓂᖓ ᐃᓅᓯᕐᒥᒃ 

ᑎᑉᐱᐊᑕᑦᑕᑎᓂᕐᒥᒃ ᓇᐅᒃᑯᑐᐃᓐᓇᐃᖅ 

ᓇᒻᒥᓂᐅᒐᓗᐊᕈᓂᓘᓐᓃᑦ ᐱᕐᕈᓗᐊᕿᓂᒃᑯᓘᓐᓃᑦ 

ᐊᓯᖏᓄᓪᓗ. ᑕᒪᓐᓇ ᓱᓕ 

ᑐᓴᐅᒪᔭᕆᐊᖃᓪᓚᕆᖅᑰᕋᑦᑕᐃᓛᒃ, ᐅᖃᖅᑎᑦᑎᔨ,  

ᓄᓇᕗᒻᒥᐅᑕᐅᔪᑎᒍᑦ ᑕᒪᒃᑯᓄᖓ ᓲᕐᓗ ᐃᓅᓯᕐᒥᓂᒃ 

ᑭᐱᓯᒍᒪᓯᑳᓪᓚᐸᑦᑐᑦ ᐱᔾᔪᑎᒋᓪᓗᒍ. 

 

ᐅᖃᖅᑎᑦᑎᔨ, ᓈᓴᐅᑎᓂᒃ 

ᓇᓗᓇᐃᖅᑕᐅᓯᒪᕝᕕᐅᓯᒪᒐᑦᑕ ᑕᒪᒃᑯᓄᖓ 

ᓄᓇᕗᒻᒥᐅᑦ ᐃᓅᓯᕐᒥᓂᒃ ᑭᐱᓯᐊᓪᓚᑦᑐᕕᓂᖅ 

ᐊᕐᕌᒍᑦ ᐊᓂᒍᖅᑐᑦ ᓇᓗᓇᐃᖅᓯᒪᑦᑎᐊᖅᑐᑎᓪᓗ 

ᖃᔅᓯᓂᒃ ᐊᕐᕌᒍᖃᓚᐅᕐᒪᖔᑕ 

ᐊᕐᓇᐅᓚᐅᕐᒪᖔᑕᓘᓐᓃ ᐊᖑᑕᐅᓚᐅᒻᒪᖔᑕᓘᓐᓃᑦ 

ᐃᓅᓚᐅᕐᒪᖔᑕᓘᓐᓃᑦ 

ᖃᓪᓗᓈᖑᓚᐅᕐᒪᖔᑕᓘᓐᓃᑦ 

ᓇᓗᓇᐃᖅᓯᒪᑦᑎᐊᖅᑐᓂᒃ. ᑖᓐᓇ ᒥᓂᔅᑕ 

ᐅᓂᒃᑳᕈᓐᓇᖅᐳᖃᐃ ᑐᑭᓯᑎᑦᑐᓐᓇᖅᐹᖓ ᑕᒪᒃᑯᐊ 

ᓲᕐᓗ ᐃᓱᒪᒥᒍᑦ ᐊᑲᐃᓪᓕᐅᕈᑎᖃᖅᐸᑦᑐᑦ 

ᓇᓗᓇᓐᖏᒻᒪᑕ ᑕᒪᒃᑯᓂᖓ ᐃᓅᓯᕐᒥᓂᒃ 

ᑭᐱᓯᔪᒪᑳᓪᓚᑦᑐᑦ. ᖃᓄᐃᑦᑐᒧᓪᓕ ᑖᒃᑯᐊ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑕᐃᒪᓐᓇᐃᑦᑐᓄᑦ 

ᓲᕐᓗ ᐊᑲᐃᓪᓕᐅᕈᑎᖃᖅᑐᓄᑦ ᐃᓱᒪᒥᒍᑦ 

ᐱᓕᕆᐊᔅᓴᖃᖅᐸᑦ ᐅᕝᕙᓘᓐᓃᑦ ᐃᑲᔪᕈᓐᓇᖅᐸᑦ 

ᑕᒪᒃᑯᓂᖓ ᐃᑲᔪᖅᑕᐅᔭᕆᐊᖃᓪᓚᕆᑦᑐᓄᑦ 

ᐃᓱᒪᔪᓄᑦ ᐃᓅᓯᕐᒥᓂᒃ ᑭᑉᐱᐊᑕᔅᓯᒪᓂᕐᒧᑦ? 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯ 

ᐃᓄᓕᕆᔨᒃᑯᓄᓪᓗ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ. 

ᐅᖃᖅᑎᑦᑎᔨ, ᐃᔨᕋᖅᑐᐊᖑᐃᓐᖏᒻᒪᑦ ᐃᓅᓯᒥᓂᒃ 

ᑭᐱᓯᓂᖅ ᐊᒃᓱᐋᓗᒃ ᐱᕐᔪᐊᖑᒻᒪᑦ. 1999-ᖑᑎᓪᓗᒍ 

ᐃᓄᒋᐊᒃᑐᒻᒪᕆᐋᓗᐃᑦ ᑕᐃᒪᐃᓕᓚᐅᖅᓯᒪᒻᒪᑕ 

350-ᖏᓐᓃᓕᕐᒪᑕ ᑕᐃᒪᓐᖓᑦ 1999-ᒥᓂᑦ 

ᐃᓅᓯᕐᒥᓂᒃ ᑭᐱᓯᔪᑦ ᓄᓇᕗᒻᒥ. ᖃᓂᖅᓴᒃᑐᑦ 30-

ᖏᓐᓃᑦᑐᑦ ᐊᑯᓐᓂᖏᑦ ᐅᓄᕐᓂᕆᔭᖏᑦ. ᑕᒪᒃᑯᐊ 

ᐃᓅᓯᕐᒥᓂᒃ ᓇᐱᓯᕙᑦᑐᑦ ᒪᒃᑯᓂᖅᓴᐅᖃᑦᑕᖅᑐᑦ 

ᐊᖑᑏᓪᓗ ᐅᓄᕐᓂᖅᓴᐅᕐᓗᑎᑦ  

 

ᐊᕐᕌᒍᕆᔭᑦᑎᓐᓂ ᒪᓕᒐᓕᐅᕐᕕᖕᒥ ᓴᖅᑭᑎᑦᑎᓯᒪᔪᒍᑦ 

ᐃᓅᓯᕐᒥᓂᒃ ᑭᐱᑎᑦᑕᐃᓕᒪᓂᕐᒧᑦ 

ᐅᐸᓗᖓᐃᔭᐅᑎᔅᓴᐅᓂᐊᖅᑐᓂᒃ. ᑎᓴᒪᐃᓪᓗ ᑖᒃᑯᐊ 

ᑕᐱᕆᓪᓗᑎᒍ ᐱᓕᕆᖃᑎᒋᔭᕗᑦ ᑐᓐᖓᕕᒃᑯᑦ 

ᐊᒻᒪᓗᑦᑕᐅᖅ ᐸᓖᓯᒃᑯᑦ ᐃᓅᓯᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐱᓕᕆᕕᖏᑦ ᓄᓇᕗᑦ 

ᒐᕙᒪᒃᑯᖏᑎᒍᑦ.  

 

ᐃᖅᑲᓇᐃᔮᖃᖅᑐᒍᑦ ᐱᓕᕆᐊᔅᓴᓂᒃ ᑕᒪᒃᑯᓂᖓ 

ᑭᐅᓇᓱᓪᓗᑎᒍ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ. ᑕᒪᒃᑯᐊᓗ ᐱᓕᕆᔾᔪᑎᐅᔪᑦ 

ᐱᓕᕆᔾᔪᑕᐅᖁᓪᓗᒋᑦ ᓲᕐᓗ ᐃᑲᔪᖅᑐᐃᕐᔪᑎᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᔾᔨᕈᓱᓕᖅᑎᑦᑎᓂᕐᒧᑦ 

ᐃᓕᓐᓂᐊᕈᑎᐅᔪᓪᓗ. ᑮᓇᐅᔭᓂᓪᓗ 

ᑐᓂᓯᓂᖅᓴᐅᓕᕐᓗᑎᒃ ᓄᓇᓕᖕᓄᑦ 

ᐃᑲᔪᖅᑐᐃᔾᔪᑕᐅᓂᐊᕐᒪᑕ ᐃᓱᒪᒥᒍᑦ 

ᐋᓐᓂᐊᕈᑎᖃᖅᑐᓂᑦ ᐱᔾᔪᑕᐅᔪᓄᑦ 

ᐃᑲᔪᖅᓰᔾᔪᑕᐅᓪᓗᑎᒃ. ᐊᒻᒪᓗᑦᑕᐅᖅ 

ᐱᓕᕆᕝᕕᑎᓐᓂᒃ ᕿᒥᕐᕈᓇᖅᑐᒍᑦ ᖃᓄᐃᒻᒪᑦ 

ᐃᓄᐃᑦ ᐃᓅᓯᕐᒥᓂᑦ ᑭᐱᓯᖃᑦᑕᕐᒪᖔᑕ 

ᐱᔭᕐᓂᖏᑦᑐᕈᓘᒐᓗᐊᖅᑎᓪᓗᒋᑦ ᐃᒪᓐᓇ 

ᐊᐱᖅᓱᕈᓐᓇᖏᓐᓇᑦᑎᒍ ᐃᓅᔪᓐᓃᖅᓯᒪᓕᕇᖅᑐᖅ. 

 

ᖃᓄᐃᒻᒪᑦ ᐃᒻᒥᓂᑦ ᐃᓅᓯᕐᒥᑦ ᓇᐱᓯᓐᓂᕐᒪᖔᑕ 

ᐊᒃᓱᕉᓴᕐᓇᑐᒃᑰᖅᑎᓪᓗᒋᑦ ᐃᓱᒪᒃᑯᑦ. ᐊᒃᓱᕈᒧᑦ 

ᐃᓱᒪᒥᓂ ᑕᐃᒪᐃᓚᕿᖃᑦᑕᕐᒪᑕ ᐃᓅᓯᕐᒥᑦ 

ᓇᐱᓯᖃᑦᑕᕐᒪᑕ ᐱᔭᕐᓂᖏᑦᑐᕈᓘᒻᒪᑦ. ᑕᒪᓐᓇ 

ᑭᐅᑦᑎᐊᕆᐊᒃᓴᖅ ᐋᖅᑭᑦᑎᐊᕆᐊᒃᓴᖅ. 

 

ᓂᕆᐅᒍᒪᒐᓗᐊᖅᑐᒍᑦ ᑕᒪᒃᑯᐊ ᐃᖅᑲᓇᐃᔭᖅᑎᕗᑦ 

ᐱᓕᕆᓯᒪᔭᕗᓪᓗ ᐊᕐᕌᒍᓂ ᐊᓂᒍᖅᑐᓂ 

ᓴᖅᑭᑦᑎᔪᒪᓪᓗᑕ ᑐᓴᒐᒃᓴᓂᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ ᑮᓇᐅᔭᐃᓪᓗ ᑕᒪᒃᑯᐊ 

ᐃᑲᔪᖅᓱᐃᔾᔪᑕᐅᓂᐊᕐᒪᑕ, ᑕᒪᒃᑯᐊ 

ᐅᓄᖏᓐᓂᖅᓴᐅᓕᖁᓪᓗᒋᑦ ᐃᓅᓯᕐᒥᓂᑦ 

ᓇᑲᑦᑎᕙᑦᑐᑦ. ᖁᔭᓐᓇᒦᒃ ᐅᖅᑲᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ,ᒪ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᑖᒃᓱᒥᖓᐃᓛ 

ᖁᕕᐊᓇᖏᑦᑐᐊᓘᒐᓗᐊᖅᑎᓪᓗᒍ 

ᑲᒪᒋᔭᕆᐊᖃᓲᕆᒐᑦᑎᒍᓂᓛᒃ. 

 

ᑕᕝᕙᓂ ᑲᑎᒪᓂᕆᔭᑦᑎᓐᓂ 

ᓇᓗᓇᐃᖅᓯᕝᕕᐅᓚᐅᕐᒥᒐᑦᑕ ᐃᒻᒪᖃ 10 ᐳᓴᓐ 

ᐃᓅᓯᕐᒥᓂᑦ ᑭᐱᓯᐊᓪᓚᑦᑐᑦ 

ᐃᖅᑲᖅᑐᐃᕕᒻᒧᐊᖅᑕᐅᓂᐊᓵᖅᑎᓪᓗᒋᑦ. ᓱᒻᒪ 

ᐱᔾᔪᑎᖃᖅᐸᒻᒪᖔᑕ ᑕᒪᒃᑯᐊ ᐃᓅᓯᕐᒥᑦᓂᑦ 

ᑭᐱᓯᐊᓪᓚᒃᐸᒃᑐᑦ ᓄᓇᑦᑎᐊᖑᑎᓪᓗᒍ 1999-ᒥᑦ 

ᑖᒃᑯᐊ ᓄᓇᑦᑎᐊᕐᒥᑦ ᐋᓐᓂᐊᖃᖅᑕᐃᓕᑎᑦᑎᔨᖏᑦ 

ᐅᖃᓚᐅᖅᓯᒪᔪᑦ ᓇᓗᓇᐃᖅᓯᓯᒪᓚᐅᖅᑐᑦ ᑖᒃᑯᐊ 

ᓲᕐᓗ ᐃᖅᑲᖅᑐᐃᕕᑎᒍ ᑲᒪᒋᔭᐅᓂᐊᖅᑐᑦ 20 ᐳᓴᓐ  

ᐃᓅᓯᕐᒥᓂᑦ ᑭᐱᓯᓯᒪᔪᑦ. 

 

ᑕᒪᓐᓇ ᐊᖏᓗᐊᓪᓚᕆᑦᑐᖅ ᒫᓐᓇᒧᑦ ᑎᑭᑦᑐᒍ 

ᐅᕙᒍᑦ ᓲᕐᓗ ᑕᐅᑐᒍᒪᔫᔮᖏᑦᑐᒍᓐᓘᓐᓃᑦ ᑖᒃᑯᐊ 

ᐃᖅᑲᖅᑐᐃᕕᓕᕆᓂᖅ ᐋᓐᓂᐊᖃᖅᑕᐃᓕᑎᑦᑎᓂᖅ 

ᑖᒃᑯᐊ ᓲᕐᓗ ᖃᓄᕐᓕ ᐅᖃᕈᓐᓇᖅᐸ 

ᐃᑲᔪᖅᑎᒌᒃᑲᓐᓂᕈᓐᓇᖅᐸᑦ ᑕᒪᒃᑯᐊ ᓲᕐᓗ 

ᑲᒪᒋᔭᐅᑦᑎᐊᑲᓐᓂᕆᐊᖃᕐᓂᖏᑦ ᐅᕝᕙᓘᓐᓃᑦ 

ᐃᖅᑲᖅᑐᐃᕕᒻᒧᐊᖅᑕᐅᓂᐊᖅᓵᖅᑎᓪᓗᒋᑦ 

ᓯᕘᕋᖃᑦᑕᕐᒪᑕ ᓇᐅᒃᑯᑦ ᓄᓇᕗᒻᒥᐅᑦ 

ᐅᖃᐅᔾᔭᐅᔪᓐᓇᖅᐸᑦ ᑖᒃᑯᐊ 

ᐃᑲᔪᖅᑕᐅᑲᓐᓂᕆᐊᖃᕐᒪᖔᑕ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒥᔅᑐᕐ ᑕᐹᕐᔪᒃ 

ᐊᐱᕆᒻᒪᑦ ᑖᒃᓱᒥᖓ. ᑕᐃᒪᓕ ᐃᓚᖏᑦ 

ᑐᓇᕈᒥᓇᖅᑕᕗᑦ ᖃᐅᔨᓴᖅᑕᐅᓯᒪᓂᑰᔪᖅ ᑖᓐᓇ 

ᓴᓇᑎᓪᓗᒋᑦ ᑕᒪᒃᑯᓂᖓ ᑭᓪᓕᓯᓂᐊᖅᑕᐅᓯᒪᔪᓂᒃ 

ᓈᓴᐅᑎᓂᒃ. ᐅᖃᓕᒫᖃᑦᑕᕐᒥᒐᒃᑭᑦ ᑕᐃᒃᑯᐊ 

ᓴᖅᑭᑎᑕᐅᖏᓐᓇᐅᔭᖃᑦᑕᖅᑐᑦ 

ᑭᓪᓕᓯᓂᐊᖅᑕᐅᓂᑯᑦ ᐅᓂᒃᑳᕈᓘᔭᖃᑦᑕᕐᒥᒻᒪᑕ 

ᓄᓇᕗᑦ ᒥᒃᓵᓄᑦ ᓄᓇᔪᐊᕐᒥ 38-ᒋᔭᐅᒐᑦᑕ 200-

ᖏᓐᓃᑎᓪᓗᒋᑦ ᓄᓇᔪᐊᕐᒥᑦ ᓄᓇᖅᑲᑎᒌᖏᑦ 

ᑭᓯᐊᓂ ᖁᕝᕙᓯᒃᑲᑦᑕ. 

 

ᐅᖃᖅᑎᑦᑎᔨ ᐅᖃᖅᑲᐅᒐᒪ ᐱᔭᕐᓂᖏᑦᑐᐊᓘᒪᓂᓛᒃ 

ᐊᐱᕆᓇᓱᓪᓗᓂ ᖃᓄᐃᒻᒪᑦ ᐃᒻᒥᓂᒃ 

ᐃᓅᔪᓐᓃᑎᑦᑎᐸᒻᒪᖔᑕ ᐊᒃᓱᕉᓴᓗᐊᓕᕐᓂᑯᒧᖅᑲᐃ 

ᐅᕝᕙᓘᓐᓃᑦ ᐱᔾᔪᑎᖃᕐᓗᑎᒃ. ᓱᕈᓯᐅᑎᓪᓗᒋᑦ 

ᐱᕈᖅᓴᔭᐅᑎᓪᓗᒋᑦ ᐋᓐᓂᕈᑎᕕᓂᖏᖅᑲᐃ 

ᐱᔾᔪᑎᒋᓪᓗᒋᑦ ᐅᖃᓕᒫᓚᐅᕐᒥᒐᒪ ᐅᓂᒃᑳᓕᐊᒥᑦ 

ᐱᓐᐳᕈᒃᒥ ᐊᓄᓪᓚᔅᓰᕕᔾᔪᐊᖓᓂᑦ ᑕᐃᑲᓂ ᑐᐱᕐᒥᑦ 

ᑕᐃᔭᐅᔪᖅ ᐱᓕᕆᔾᔪᑕᐅᔪᖅ. ᑕᐃᒃᑯᐊ ᑎᒍᔭᐅᖅᑲᔪᑦ 

ᐊᓄᓪᓚᔅᓰᕕᒻᒥ ᑕᐅᓇᓂ 

ᖁᓄᔪᓐᓂᐊᖅᑕᐅᖃᑦᑕᖅᓯᒪᓂᑰᒻᒪᑕ ᓱᕈᓯᐅᑎᓪᓗᒋᑦ 

ᐱᕈᖅᓴᕙᓪᓕᐊᑎᓪᓗᒋᑦ. ᐅᖃᖃᑦᑕᓚᐅᖅᑐᑦ 

ᖃᐅᔨᓴᖅᑎᓂᒃ ᐃᒻᒥᓂᑦᑕᐅᖅ ᐃᓅᔪᓐᓃᕈᒪᓪᓗᑎᒃ  



ᐅᓪᓗᑐᐃᓐᓇᖅ, ᔫᓂ 1, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖃᑦᑕᐅᓚᐅᕐᒥᔪᑦ ᐅᖃᓕᒫᓚᐅᖅᓯᒪᒻᒥᒐᒪ ᐃᐊᑦ 

ᕼᐅᐊᓐ ᐱᓂᕐᓗᖃᑦᑕᖅᓯᒪᔭᖏᑦ ᖃᓄᐃᒻᒪᑦ 

ᐃᒻᒥᓃᖃᑦᑕᕐᒪᖔᑕ. 

 

ᐱᔾᔪᑎᖃᕐᒪᑕ ᐊᔾᔨᒌᖏᕈᓘᔭᖅᑐᐊᓗᓐᓂᒃ 

ᐃᒻᒥᓃᕈᑕᐅᖃᑦᑕᖅᑐᖅ ᐱᔭᕐᓂᖏᑦᑐᕈᓘᓪᓗᓂᓗ. 

ᑕᒪᓐᓇ ᑕᒪᓐᓇ ᒥᔅᑕ ᑕᐹᕐᔪᒃ ᖃᐅᔨᒪᔪᖓ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᕕᖓᑦ ᐊᒻᒪᓗᒃᑕᐅᖅ ᒪᓕᒐᓕᕆᔨᒃᑯᑦ 

ᐱᓕᕆᕕᖓᓐ ᐃᖅᑲᓇᐃᔭᖃᑎᖃᓪᓗᑎᒃ 

ᑲᑎᒪᔨᕋᓛᓂᒃ ᐊᔾᔨᒌᖏᑦᑐᓂᒃ ᑕᒪᑐᒧᖓ 

ᑲᒪᓂᐊᕐᒪᑕ. 

 

ᑕᐃᒪ ᐃᖃᓗᖕᓂ ᓂᕆᐅᓇᖅᑐᖅ ᐊᕐᕌᒎᓛᖅᑲᐃ 

ᓄᑖᕈᕆᐊᖅᑕᐅᓛᕐᒪᑦ ᑕᐃᓐᓇ ᑐᔪᕐᒥᕕᒥᓂᖅ 

ᑕᒻᒫᑎᕐᕕᒥᓂᖅ ᐃᓱᒪᖏᑎᒍᑦ ᐊᒃᑐᖅᑕᐅᓯᒪᔪᓄᑦ 

ᑕᑉᐱᓐᓇ ᓇᔪᒐᓐᖑᓛᕐᖓᑦ. ᐃᑲᔪᕐᓂᖃᓪᓚᕆᓛᖅᑐᖅ 

ᐊᓄᓪᓚᒃᓰᕕᖓᓄᑦ ᑕᒫᓂ ᐃᖃᓗᖕᓂ 

ᐃᑲᔪᖅᑕᐅᕕᖓᓂ ᕿᑭᖅᑖᓗᐃᑦ 

ᐃᓄᐃᓴᓐᓂᖅᓴᐅᓕᕐᓂᐊᕐᒪᑕ ᓇᔪᒐᖃᑦᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒪᓐᓇᐃᓛᒃ 

ᐱᔭᕆᐊᑐᔪᓪᓚᕆᒃ ᖃᐅᔨᒪᑦᑎᐊᖅᑐᒍᓂᓛᒃ. 

ᐅᖃᖅᑎᑦᑎᔨ, ᐅᓇ ᑭᖑᓪᓕᖅᐹᒥᒃ 

ᐊᐱᖅᑯᑎᒋᐊᓪᓚᓚᐅᕐᓚᒍ. 

 

ᑕᒪᒃᑯᐊ ᐃᖅᑲᑦᑐᐃᓂᓕᕆᔨᑦ ᐅᕝᕙᓘᓐᓃᑦ 

ᐃᖅᑲᑦᑐᐃᔨᑦ ᓴᐳᓐᓂᐊᖅᑎᖃᓐᓂᖅ 

ᐃᖅᑲᑦᑐᕋᔅᓴᖑᖅᑎᑕᐅᓃᑦ ᑕᒪᒃᑯᐊᕈᔪᐃᑦ 

ᓯᕘᕋᓇᖅᑐᒧᑦ ᓲᖃᐃᒻᒪ ᐅᕙᑦᑎᓐᓂᒃ 

ᑕᐃᒪᐃᑎᑉᐸᑲᑦᑕᐅᒐᓗᐊᖅ. ᑭᓯᐊᓂ ᑖᒃᑯᐊ 

ᐃᑲᔪᖅᑕᐅᖏᑦᑑᑎᒋᓗᐊᖅᐸᑲᒃᑭᑦ 

ᐅᖃᓪᓚᐅᔾᔨᔨᓂᓪᓘᓐᓃᑦ ᐱᓗᐊᖅᑐᒥᒃ ᑕᒪᒃᑯᐊ 

ᓲᕐᓗ ᐃᖅᑲᑐᖅᑕᐅᓂᐊᓵᕐᓂᕐᒥᓐᓂᒃ ᐊᐃᑉᐸᕇᑦ 

ᐊᕕᑎᑕᐅᓯᒪᔪᑦ ᐸᓖᓯᒧᑦ ᐃᖅᑲᑦᑐᖅᑕᐅᓂᖓᑕ  

ᓇᓪᓕᓚᐅᖅᑎᓐᓇᒍ. ᑕᒪᓐᓇ ᐊᒃᓱᒻᒪᕆᐊᓗᖏᓛᒃ 

ᐃᓱᒪᒧᑦ ᓱᕋᑉᐸᓕᐊᓇᖅᑐᖅ ᓇᓗᓇᓐᖏᒻᒪᑦ. 

 

ᐅᓇ, ᐅᖃᖅᑎᑦᑎᔨ, ᑖᒃᑯᐊᖃᐃ ᐱᓕᕆᕝᕕᖓᑦ 

ᒥᓂᔅᑑᔫᑉ ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ ᐊᒻᒪᓗ 

ᑖᒃᑯᐊ ᐃᖅᑲᑦᑐᐃᓂᓕᕆᔨᒃᑯᑦ ᒥᓂᔅᑕᒋᔭᖓᑦ 

ᕿᒥᕐᕈᑲᓐᓂᕈᓐᓇᖅᐸᑦ ᑕᒪᒃᑯᓂᖓ ᖃᓄᖅ 

ᐋᖅᑭᑲᓐᓂᖅᓯᒪᑉᐸᑦ ᐊᑲᐅᓂᖅᓴᐅᓇᔭᕐᒪᖔᑦ. 

ᓇᐅᒃᑯᓪᓗ ᐱᒋᐊᕐᕕᖃᕈᓐᓇᕐᒪᖔᑦ. 

ᑐᑭᓯᐅᒪᑦᑎᐊᕋᓗᐊᖅᑐᖓ ᑖᓐᓇ ᑲᓇᑕᐅᑉ 

ᒪᓕᒐᖏᑦ ᐊᓯᖅᑯᕈᓐᓇᖏᓐᓇᑦᑎᒍ 

ᑲᓇᑕᒥᐅᑕᐅᒐᑦᑕ ᐊᒻᒪᓗ ᓲᕐᓗ ᐊᓄᓪᓚᓯᖅᑕᐅᓂᖅ 

ᐊᑐᕆᐊᖃᒃᖢᑎᒍ. ᑭᓯᐊᓂ ᑕᕝᕗᖓ 

ᑎᑭᐅᑎᓚᐅᖅᑎᓐᓇᒋᑦ ᑕᒪᒃᑯᐊ ᓇᓗᓇᓐᖏᑦᑐᖅ 

ᐃᑲᔪᖅᑕᐅᕕᖃᕈᓐᓇᐸᒃᑲᓗᐊᕐᒪᑕ.  

 

ᑖᓐᓇᖃᐃ ᐅᖃᖅᑎᑎᔩ, ᒥᓂᔅᑕ ᑕᕝᕗᖓ ᐃᒡᓘᑉ 

ᐃᓗᐊᓄᑦ ᐅᖃᕈᓐᓇᖅᐸ ᑕᒪᒃᑯᓂᖓ 

ᐋᓐᓂᐊᖃᑦᑕᐃᓕᑎᑦᑎᔨᒃᑯᓪᓗ, ᐃᖅᑲᑦᑐᐃᓂᕐᒧᓪᓗ 

ᒥᓂᔅᑐᒋᔭᐅᔪᖅ ᑕᒪᓐᓇ 

ᕿᒥᕐᕈᔭᐅᒃᑲᓐᓂᕈᓐᓇᖁᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕᖓᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ, ᒥᓂᔅᑕ ᐲᑕᓴᓐ. 

 

ᐊᒐᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒥᔅᑕ ᐅᖃᖅᑎ. ᐊᒻᒪᓗᒃᑕᐅᖅ ᒥᔅᑕ ᑕᐸᕐᔪᒃ 

ᖁᔭᓐᓇᒦᖅᑕᕋ ᑖᓐᓇ ᐅᖃᖅᑲᐅᒻᒪᑦ 

ᒪᓕᒐᓕᐅᖅᑎᐅᖃᑎᒋᔭᕋ ᑕᒪᒃᑯᐊ ᐱᓕᕆᕕᕗᑦ 

ᑮᓇᐅᔭᕗᑦ ᐃᓕᐅᖅᑲᐃᓂᖅᓴᐅᓕᖅᑐᒍᑦ 

ᐃᖅᑲᑦᑐᐃᕕᒃᑯᑦ ᐊᑐᖅᑕᐅᖃᑦᑕᖅᑐᑦ 

ᐃᖅᑲᑦᑐᐃᔭᕆᐊᖃᓐᓂᖅ 

ᐅᑕᖅᑭᔅᓲᔭᕆᐊᖃᖃᑦᑕᖏᓐᓂᖅᓴᐅᓂᐊᓕᕐᒪᑕ 

ᐃᖅᑲᑐᖅᑕᐅᔭᕆᐊᓕᑦ.  

 

ᐃᓄᓕᕆᔨᖃᕋᑦᑕ ᐃᓱᒪᓕᕆᔨᖃᕋᐅᒃᖢᑕᓗ 

ᓄᓇᓕᓐᓂ ᐅᓄᕐᓂᖅᓴᐅᔪᓂ ᐃᑲᔪᕈᓐᓇᖅᑐᓂᒃ 

ᑕᐃᒃᑯᓄᖓ ᐃᖅᑲᑐᖅᑕᐅᓂᔅᓴᒥᓐᓄᑦ ᐅᑕᖅᑭᔪᓂᒃ. 

ᐅᖃᖅᑲᐅᒐᒪᐃᓛᒃ ᐃᖅᑲᑐᖅᑕᐅᓂᔅᓴᒥᓐᓂᒃ 

ᐅᑕᖅᑭᔪᑦ ᐊᓄᓪᓚᒃᓰᕕᒻᒦᑦᑐᑦ ᕿᑭᖅᑖᓘᑉ 

ᐃᑲᔪᖅᑕᐅᕕᖓᓂ ᐃᓱᒪᓕᕆᔨᒧᑦ 

ᐱᔨᑦᓯᖅᑕᐅᖃᑦᑕᕐᒥᔪᑦ ᐃᖃᓗᖕᓐᓂ. 

ᖃᐅᔨᒪᓪᓗᖓᓗᑦᑕᐅᖅ ᐳᓛᕇᐊᖅᓯᒪᒐᒃᑭᑦ  

ᐊᓄᓪᓚᒃᓰᕖᑦ ᐱᖓᓱᑦ ᑎᓴᒪᓪᓘᓐᓃᑦ 

ᒥᓂᔅᑕᐅᑎᓪᓗᖓ ᒪᓕᒐᓕᕆᓂᕐᒧᑦ. ᐃᓱᒪᓕᕆᔨᑦ, 

ᐃᖅᑲᓇᐃᔭᖅᑎᑦ, ᐱᓕᕆᔾᔪᑎᖏᓪᓗ ᐊᑐᐃᓐᓇᐅᔪᑦ 

ᑕᐃᑲᓂ ᐱᓕᕆᕝᕕᖏᓐᓂ ᑲᓇᑕᐅᑉ 

ᐊᒡᒍᑐᖅᓯᒪᓂᖏᑕ ᐃᓗᐊᓂ. ᐃᑲᔪᖅᑕᐅᔭᕆᐊᓖᑦ 

ᐃᑲᔪᖅᑕᐅᖃᑦᑕᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᖃᐅᔨᒪᓂᐊᖅᐳᑦ ᒪᓕᒐᓕᐅᖅᑎᑦ ᑖᓐᓇ 

ᐊᐱᖅᓱᕐᓇᖅ ᐃᓱᓕᒻᒪᑦ. ᓅᓐᓂᐊᓕᖅᐳᒍᑦ 

ᑲᑎᒪᔾᔪᑎᔅᓴᑎᓐᓂ. 7. ᑲᑎᒪᔾᔪᑎᔅᓴᕗᑦ ᑎᑎᖅᑲᑎᒍᑦ 

ᐊᐱᖅᑯᑎᑦ. 8. ᑭᐅᔾᔪᑎᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ 

ᐅᖃᐅᓯᓐᖓᐅᑎᖓᓄᑦ ᒪᑐᐃᖅᓯᔾᔪᑎᖏᓐᓄᑦ 

ᑲᒥᓴᓇᐅᑉ. 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 

11. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᐱᖁᔭᔅᓴᓂᒃ ᐊᓯᖏᓐᓂᓪᓗ. 13. ᓴᖅᑭᑎᑕᐅᓂᖏᑦ 

ᑎᑎᖅᑲᑦ. 14. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᔅᓴᓄᑦ. 15. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒡᓴᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 38 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᓅᑦᑎᒋᐊᖅᐳᖓ ᐊᐃᑉᐲᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 

38, ᒪᓕᒐᖅ ᐋᖅᑭᒋᐊᕈᑕᐅᔪᖅ ᑐᑭᓯᒋᐊᕈᑎᓄᑦ 

ᐊᑐᐃᓐᓇᖃᖅᑎᑕᐅᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ 

ᑲᓐᖑᓇᖅᑐᓂᑦ ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ. ᐊᖏᓐᖏᑦᑐᑦ. 

ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 38 

ᓯᕗᓪᓕᖅᐹᖓᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒥᓂᔅᑕ ᓯᐅᑦᓴᒃ. 

 

ᒪᓕᒐᒃᓴᖅ 39 - ᒪᓕᒐᖅ ᐋᖅᑭᒋᐊᕈᑕᐅᔪᖅ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐲᓪᓗᓂ ᖁᓪᓗᖅᑑᒧᑦ ᒪᓕᒐᒃᓴᖅ 39, ᒪᓕᒐᖅ 

ᐋᖅᑭᒋᐊᕈᑕᐅᔪᖅ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ. ᐊᖏᓐᖏᑦᑐᑦ. 

ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 39 

ᓯᕗᓪᓕᖅᐹᖓᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 18. 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᐃᓱᒪᖅᓴᖅᓯᐅᕐᓂᖅ ᒪᓕᒐᒃᓴᓂᑦ ᐊᓯᖏᓂᓪᓗ 

ᑲᑎᒪᑐᐃᓐᓇᖅᑎᓪᓗᒋᑦ. ᑲᔪᓯᓗᑕ. 20. 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᑦ. ᐱᑕᖃᓐᖏᒻᒪᑦ. 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᔪᒪᓪᓗᓯ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

ᐅᓐᓄᓴ ᑲᑎᒪᓂᐊᕐᒪᑕ 1:30-ᒧᐊᖅᐸᑦ ᓇᓄᒃ 

ᑲᑎᒪᕕᒻᒥ ᐊᒻᒪᓗ ᑖᒃᑯᐊ ᑲᑎᒪᔨᕋᒫᑦ 

ᑲᑎᒪᓛᕐᒥᒻᒪᑕ 9:00-ᒧᐊᖅᐸᑦ ᓇᒃᑲᔾᔭᐅᒥ 

ᑕᐃᑲᓂᑦᑕᐃᓐᓇᖅ. 

 

ᑲᑎᒪᔾᔪᑎᒃᓴᐃᑦ ᔫᓂ 4-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᓚᐅᓐᖏᓂᑦᑎᓐᓂ ᖁᔭᓕᖃᑕᐅᔪᒪᕗᖓ 

ᐃᓕᒃᓯᓐᓄᓪᓕᒫᖅ ᐃᓕᓴᕆᓗᒋᓪᓗ ᐱᔨᑲᑖᕆᔭᕗᑦ 

ᑕᕝᕙᓂ ᐱᓇᓱᐊᕈᓯᑦᑎᓐᓂ, ᔫ ᐊᐅᓪᓚᕿᐊᖅ, 

ᑯᐃᓵᓐᑐ ᑎᐴ, ᔭᔅᑏᓐ ᑰᐳ ᐊᒻᒪᓗ ᔨᐅᕆ ᓚᐃᓴ. 

ᖁᔭᓐᓇᒦᖅᐸᔅᓯ ᑕᒪᔅᓯ ᐃᑲᔪᓚᐅᕋᑦᑎᒍᑦ 

ᐱᓇᓱᐊᕈᓯᑦᑎᓐᓂ. 

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒃᑲᔾᔭᐅᖑᒐᓱᓐᓂᖓᓂ ᔫᓂ 4-ᒥ, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ.  

 

>>ᓄᖅᑲᖅᑐᑦ 10:48ᒥ



 

 

 


